
ሀገራዊ አንድነትን  ... ወደ ገጽ 4 ዞሯል ብዝኃነት ኢትዮጵያ  ... ወደ ገጽ 4 ዞሯል

“እንደ ሀገር  ... ወደ ገጽ 4 ዞሯል

የኢትዮጵያ  ባሕርና ... ወደ ገጽ 4 ዞሯል

ዘላለም ግዛው 

ጅግጅጋ:- እንደ ሀገር ለመኖር ኅብረ ብሔራዊነትን 
ከማጠናከር ውጭ ሌላ አማራጭ የለም ሲሉ 
ፕሬዚዳንት ሣሕለወርቅ ዘውዴ ገለጹ፡፡ 

ፕሬዚዳንት ሣሕለወርቅ ዘውዴ በ18ኛው 
የብሔሮች፣ ብሔረሰቦችና ሕዝቦች ቀን በዓል 
የማጠቃለያ መርሐ ግብር ላይ በጅግጅጋ ስቴዲየም 
ተገኝተው ባስተላለፉት መልዕክት፣ በዓሉ የሚከበረው 
ብዝኃነትና አንድነት፣ ብዝኃነትና እኩልነት 
የማይነጣጠሉ መሆናቸውን ለማሳየትም ብቻ ሳይሆን 
ለማጠናከርም ጭምር ነው።  እንደ ሀገር ለመኖር ኅብረ 
ብሔራዊነትን ከማጠናከር ውጭ ሌላ አማራጭ የለም። 

በዓሉ ኢትዮጵያ ብዝኃነት ያለባት ሀገር እንደመሆኗ 
ብሔራዊ አንድነቷ ይበልጥ እንዲጠናከር የሚያስችል 
መሆኑን ፕሬዚዳንት ሣሕለወርቅ አመልክተዋል።

እንደርሳቸው ገለፃ፣ በዓሉ ብዝኃነት በአንድነት 
እና እኩልነት ላይ ጫና እንዳይፈጥር የምናደርጋቸው 
ሁሉ አንድነትን በማይጎዳ መልኩ መፈጸም እንዳለበት 
የምናስገነዝብበት አጋጣሚም ነው።

የራስን ችግር መፍታት ብቻ ሩቅ አያደርስም 
ያሉት ፕሬዚዳንት ሣሕለወርቅ፤ በኢትዮጵያ ሰላም 
የሚሰፍነውም ሆነ በተፈለገው ፍጥነት ማደግ 
የሚቻለው የሁሉንም ችግር መፍታት ሲቻል መሆኑን 
ተናግረዋል።

"እንደ ሀገር ለመኖር ኅብረ ብሔራዊነትን 
ከማጠናከር ውጭ ሌላ አማራጭ የለም"  

- ፕሬዚዳንት ሣሕለወርቅ ዘውዴ 

ዘላለም ግዛው 

ጅግጅጋ:- ብዝኃነት ኢትዮጵያ የተሠራችበት ድርና 
ማግ ነው ሲሉ የፌዴሬሽን ምክር ቤት አፈ ጉባኤ አቶ 
አገኘሁ ተሻገር ተናገሩ።

አፈጉባኤው በሱማሌ ክልል ጅግጅጋ ከተማ 
ትናንት በተከበረው 18ኛው የብሔር ብሔረሰቦች በዓል 
ላይ ባስተላለፉት መልእክት እንደተናገሩት፤ ብዝኃነት 
በአግባቡ ከተስተናገደ አቅምና ሃብት ነው፣ የእርስ በርስ

ብዝኃነት 
ኢትዮጵያ የተሠራችበት ድርና ማግ ነው

በጋዜጣው ሪፖርተር

አዲስ አበባ፡- የእኩልነትና የአብሮነት እሴቶችን 
በማጎልበት ሀገራዊ አንድነታችንን የበለጠ ማጠናከር 
ምርጫ ሳይሆን የሕልውናችን ጉዳይ ነው ሲል የመንግሥት 
ኮሙኒኬሽን አገልግሎት ገለጸ፡፡

ሀገራዊ አንድነትን 
ማጠናከር ምርጫ 
ሳይሆን የሕልውና 

ጉዳይ ነው

ፋንታነሽ ክንዴ

አዲስ አበባ፡- በ2016 በጀት ዓመት የመጀመሪያ አራት ወራት 
ሁለት ነጥብ ሁለት ቢሊዮን ብር ትርፍ ማግኘቱን የኢትዮጵያ 
ባሕርና ሎጅስቲክስ አገልግሎት አስታወቀ፡፡ 

በኢትዮጵያ ባሕርና ሎጅስቲክስ አገልግሎት የኮርፖሬት 
ኮሙኒኬሽን መምሪያ ኃላፊ አቶ ደምሰው በንቲ ለኢትዮጵያ ፕሬስ 
ድርጅት እንደገለጹት፤ ባለፉት አራት ወራት ሁለት ነጥብ 224

የኢትዮጵያ ባህርና ሎጅስቲክስ አገልግሎት ከሁለት ነጥብ  
ሁለት ቢሊዮን ብር በላይ አተረፈ

 
 



         አዲስ ዘመን    እሁድ ኅዳር 30 ቀን 2016 ዓ.ምገጽ 2

ዜና

ማርቆስ በላይ 

አዲስ አበባ፡-  ከለውጡ በኋላ የብዝኃ ማንነት 
ፌዴራሊዝም ሥርዓትን ይበልጥ ተግባራዊ በማድረግ  ብሔር 
ብሔረሰቦችና ሕዝቦች በሀገር ግንባታው ላይ የድርሻቸውን 
እንዲወጡ ምቹ ሁኔታን መፈጠሩን የፌዴሬሽን ምክር ቤት 
አስታወቀ። 

በፌዴሬሽን ምክር ቤት የኮሙኒኬሽን ጉዳዮች ዳይሬክተር 
አቶ ተረፈ በዳዳ በተለይም ለኢፕድ እንደገለጹት፤ በኢትዮጵያ 
ከለውጡ በኋላ የብዝኃ ማንነት ሥርዓትን በማጎልበት ብሔር 
ብሔረሰቦችና ሕዝቦች በሀገራዊ ጉዳዮች ላይ የድርሻቸውን 
እንዲወጡ ምቹ ሁኔታን ፈጥሯል፡፡

ከለውጡ በኋላ ብሔር ብሔረሰቦች በፖለቲካ 
ተሳትፏቸውም ሆነ በውሳኔ ሰጪነት ረገድ ጉልህ ሚና 
እንዲኖራቸው መደረጉን የተናገሩት አቶ ተረፈ፤ የብዝኃ 
ፌዴራሊዝም ሥርዓቱ የብሔር ብሔረሰቦችና ሕዝቦችን ጥያቄ 
በዴሞክራሲያዊ መንገድ የመለሰ መሆኑን አመላክተዋል። 

የኢትዮጵያ ብሔር ብሔረሰቦችና ሕዝቦች የጋራ ታሪክ፣ 
ባሕልና ድል አላቸው ያሉት አቶ ተረፈ፤ በሀገሪቱ ጉዳይ ግንባር 
ቀደም ተሳታፊ እንዲሆኑ፣ ባሕላቸውን እንዲያጎለብቱና  
አንድነታቸውን እንዲያጠናክሩ እየተሠራ መሆኑን ጠቁመዋል። 

ከለውጡ በኋላ የበርካቶች እራስን በእራስ የማስተዳደርና 
የክልልነት ጥያቄ ምላሽ ማግኘቱን አስታውሰው፤ በተለይም 
የደቡብ ብሔር ብሔረሰቦችና ሕዝቦች አስተዳደራዊ ጥያቄዎች 
መመለሳቸው የሀገሪቱን የዴሞክራሲ ግንባታ ሥርዓት ያሳደገ 
መሆኑን ገልጸዋል። 

ቀደም ሲል ለሀገራዊ ግንባታ ከመሥራት በበለጠ 
የማፍረስ ተግባራት እንደነበሩ በመግለጽ፤ የብሔር ብሔር 
ብሔረሰቦችን ፍትሐዊ ጥያቄ በመመለስና የብዝኃ ማንነት 
የፌዴራሊዝም ሥርዓቱ በተግባር በማሳየት የተሠሩ ሥራዎች 
የሀገሪቱን ግንባታውን ማጠናከር እንዳስቻሉ አስረድተዋል።

ከለውጡ ወዲህ ሁሉም ሕዝቦች በሀገራዊ ግንባታ ላይ 
የድርሻቸውን እንዲወጡ ምቹ ሁኔታዎች መፈጠራቸውን 
የገለጹት አቶ ተረፈ፤ ብሔር ብሔረሰቦች የውሳኔ ሀሳብ 
ባለቤት እንዲሆኑ የተደረገው ጥረት ተጠናክሮ ሊቀጥል 
እንደሚገባ አመልክተዋል።

ኢትዮጵያ በመከተል ላይ የምትገኘው የብዝኃ 
ፌዴራሊዝም ሥርዓት በሁሉም ሕዝቦች የትግል ውጤት 
የተገኘ መሆኑን በመግለጽ፤ ሥርዓቱ ለሕዝቦች ማንነት 
ዕውቅና የሰጠ በመሆኑ ተቀባይነቱ በሕዝብ ዘንድ እያደገ ነው 
ብለዋል፡፡

ብዝኃ ቋንቋዎች እንዲታወቁ፣ ሥራ ላይ እንዲውሉና 
እንዲለመዱ ማድረግ የሕዝቦችን መቀራረብ ያሳድጋል ያሉት 
ኃላፊው፤ በተለይም ቋንቋ፣ ባሕልን ማወቅ በሕዝቦች መካከል 
መቀራረብን በማጠናከር በሀገራዊ ግንባታው ላይ ያለው ድርሻ 
የጎላ መሆኑን ገልጸዋል፡፡

በኢትዮጵያ 76 ብሔር ብሔረሰቦችና ሕዝቦች ባሕል፣ 
ቋንቋና ማንነታቸው ተመዝግቦ ዕውቅና ማግኘታቸውን 
አስታውቀው፤ ኢትዮጵያ የጋራ ሀገር ናት የሚለው አመለካከት 
በሕዝቦች መካከል እያደገ መሆኑን ተናግረዋል።

የብሔር ብሔረሰቦችና ሕዝቦች ቀን መከበሩ ኢትዮጵያ 
የብዝኃ ማንነት፣ ባህልና ቋንቋ ባለቤት መሆኑዋን ማሳያ 
ነው ያሉት አቶ ተረፈ፤ በዓሉን የቱሪስት መስሕብ፣ 
የጥናትና ምርምር መነሻ እንዲሆን ታስቦ የሚከበር መሆኑን 
አስረድተዋል፡፡

በዓሉ የኢንቨስትመንት፣ ኢኮኖሚና፣ ቱሪዝም ዘርፎችን 
ለማነቃቃት የሚያስችል መሆኑን ተናግረዋል፡፡

18ኛው የብሔር ብሔረሰቦችና ሕዝቦች ቀን በዓል ከኅዳር 
25 እስከ 29 በጂግጂጋ ከተማ መከበሩ ይታወቃል፡፡

ለውጡ ብሔር ብሔረሰቦች 
በሀገር ግንባታው 

የድርሻቸውን እንዲወጡ 
ምቹ ሁኔታን ፈጥሯል

አቶ ተረፈ በዳዳ

ብዝኃነት ተከባብሮ የመኖር ጥበብን 
እንደሚያጎናጽፍ ነዋሪዎች ገለጹ

ሳሙኤል ወንደሰን
 
አዲስ  አበባ፦ ብዝኃነት የተለያዩ ቋንቋዎች፣ 

ባሕሎችና ማንነቶች ተከባብረው የመኖር ጥበብን 
እንደሚያጎናጽፍ የአዲስ አበባ ከተማ ነዋሪዎች ገለጹ። 

የቂርቆስ ክፍለ ከተማ ነዋሪ ወይዘሮ አንድነት ኃይሉ 
ለኢትዮጵያ ፕሬስ ድርጅት እንደተናገሩት፤ የብሔር 
ብሔረሰቦች ቀን የሚከበረው በብዝኃነት ውስጥ 
አንድነትን ለማስጠበቅ ነው። በዓሉ በብዝኃነት ላይ 
ተመስርቶ ኅብረ ብሔራዊ አንድነት ሥር እንዲሰድና 
እንዲዳብር ያደርጋል።  

ከ80 በላይ ብሔር ብሔረሰቦች በአንድ ቦታ 
ማክበራቸው ደግሞ አንዱ ብሔረሰብ የሌላውን ባሕል፣ 
እውቀትና አመለካከት እንዲገነዘብ ያደርጋል ያሉት 
ወይዘሮ አንድነት፤ ብዝኃነት ተከባብሮ የመኖር ጥበብን 
እንደሚያጎናጽፍ ተናግረዋል። 

የብሔር ብሔረሰቦች ቀን መከበር አንድነትን 
አጠናክሮ በማስቀጠል እርስ በእርስ ተከባብሮ የመኖር 
ጥበብን ያጎናጽፋል። ይህም ለሀገራዊ አንድነት ወሳኝ ነው 
ያሉት ወይዘሮ አንድነት፤ ይህንንም በእድር፣ በእቁብና 
በትዳር ውስጥ መመልከት ይቻላል። ይህን አንድነትን 
ይበልጥ ማጠናከርና ማስቀጠል ይገባል ብለዋል።  

ወጣቱ በማኅበራዊ ሚዲያ የሚተላለፉ መረጃዎች 
አንድነትን የሚሸረሽሩ እንዳይሆኑ ተጠንቅቆ መመልከት 
እና ለሀገር ኢኮኖሚያዊ እድገት ጠንክሮ መሥራት 
እንደሚኖርበት አስገንዝበዋል። 

የየካ ክፍለ ከተማ ነዋሪ ሃምሳ አለቃ አያሌው ዓለሙ 

በበኩላቸው፤ የተለያዩ ብሔሮች፣ ቋንቋዎችና ማንነቶች 
ለኢትዮጵያ ውበት ናቸው። በብዝኃነት ተከባብሮ 
በሰላምና በፍቅር መኖር ይቻላል። ተከባብሮ ለመኖር 
መደማመጥ፣ መረዳዳትና መተሳሰብ ያስፈልጋል። ይህም 
በእያንዳንዱ ብሔረሰብ የዕለት ተዕለት ሕይወት ውስጥ 
ማየት ይቻላል ብለዋል። 

የሰው ልጅ በተፈጥሮ የብዙ ነገሮች ውጤት ነው። 
ለአብነትም አንዱ የሰውነት ክፍል ለሌላኛው ዓላማ ተግቶ 
ይሠራል። ድምር ውጤቱ ግን የጋራ ነው ያሉት ሃምሳ 
አለቃ አያሌው፤ አንዱ ብሔረሰብ ለሌላኛው ብሔረሰብ 
ዓላማ ተግቶ ቢሠራ ሀገር በአንድነት እንድታድግ በር 
ይከፍታል። የበዓሉ መከበርም መሠረቱ ይህ ነው ብለዋል። 

የብሔር ብሔረሰቦች ቀን በየዓመቱ ኅዳር 29 
ቀን እንዲከበር ሲወሰን አንዱ ብሔረሰብ ለሌላኛውን 
እንዲያውቅ  በማሰብ ነው። አሁን ላይ ግን ዘረኝነት 

እየታየ ነው። ይህም ለሀገር ውደቀት እንጂ ሰላምና 
እድገት አያመጣም። ይህንን ታሳቢ በማድረግና አንድነትን 
በማጠናከር ሀገርን በሰላምና በፍቅር መገንባት ይገባል 
ያሉት ደግሞ የኮልፌ ቀራንዬ ክፍለ ከተማ ነዋሪ አቶ 
ሰለሞን አሰፋ ናቸው። 

ያደገች ሀገር ለመገንባት መንግሥት በጽሑፍ 
ያስቀመጣቸውን ተግባራዊ እንዲሆኑ መሥራት አለበት። 
ወጣቱ ትውልድ ላይ ያለመረጋጋት ባሕሪ ይታያል። 
ይህንን በእውቀትና በአንድነት መቀየር አለበት ሲሉ አቶ 
ሰለሞን ተናግረዋል። 

የአቃቂ ቃሊቲ ክፍለ ከተማ ነዋሪ አቶ ነጋሽ ታዬ 
በበኩላቸው፤ አሁን ያለው ትውልድ ሀገር ተረካቢ ነው። 
ትውልዱን መልካም ነገር ማስተማር ይገባል። በተለይ 
በሥራ ፈጠራ ላይና በትምህርት ራሱን እንዲያሳድግ 
ማድረግ ተገቢ ነው ብለዋል። 

ሃምሳ አለቃ አያሌው ዓለሙ ወይዘሮ አንድነት ኃይሉ አቶ ነጋሽ ታዬ አቶ ሰለሞን አሰፋ

ፎ
ቶ

:- 
ገባ

ቦ 
ገብ

ሬ

ሄለን ወንድምነው

አዲስ አበባ፡- የኢትዮጵያ ኢንቨስትመንት 
ሆልዲንግ ከሚያስተዳድራቸው የልማት ድርጅቶች 
በ2016 በጀት ዓመት የመጀመሪያ ሩብ ዓመት  249 
ነጥብ ዘጠኝ ቢሊዮን ብር ገቢ ተገኘ፡፡

የሕዝብ ተወካዮች ምክር ቤት የመንግሥት 
ልማት ድርጅቶች ጉዳዮች ቋሚ ኮሚቴ የኢትዮጵያ 
ኢንቨስትመንት ሆልዲንግስ 2016 በጀት ዓመት 
የሦስት ወራት አፈጻጸምን ትናንት ገምግሟል፡፡

በወቅት የኢትዮጵያ ኢንቨስትመንት ሆልዲንግስ 
ዋና ሥራ አስፈጻሚ አቶ አብዱረህማን ኢድጣሂር 
ባቀረቡት ሪፖርት እንዳስታወቁት፤ በ2016 በጀት 
ዓመት ሦስት ወራት በተቋሙ ስር ከሚገኙ 26 
ድርጅቶች 249 ነጥብ ዘጠኝ ቢሊዮን ብር ገቢ 
ተገኝቷል፡፡ ይህም ከባለፈው በጀት ዓመት ተመሳሳይ 
ወቅት ጋር ሲነጻጸር የ46 በመቶ ጭማሪ አሳይቷል፡፡

ከተገኘው ጠቅላላ ገቢ 90 በመቶ የሚሆነውን 
የሚይዙት የኢትዮጵያ አየር መንገድ ግሩፕ፣ 
የኢትዮጵያ ነዳጅ አቅራቢ ድርጅት እና የኢትዮጵያ 
ንግድ ባንክ፣ ኢትዮ ቴሌኮምና የኢትዮጵያ ባሕር 
ትራንስፖርትና ሎጅስቲክስ መሆናቸውን ጠቅሰዋል፡፡ 

በአጠቃላይ 23 ድርጅቶች ደግሞ ከታክስ በፊት 
36 ነጥብ አምስት ቢሊዮን ብር ትርፍ ያስመዘገቡ 
ሲሆን፤ 80 በመቶ የሚሆነው ትርፍ ከኢትዮጵያ አየር 
መንገድና ከኢትዮ ቴሌኮም የተገኘ ነው ብለዋል፡፡

በአንጻሩ በኢትዮጵያ ኢንቨስትመንት 
ሆልዲንግስ ስር የሚገኙ ተቋማት ደግሞ የተለያየ 
መጠን ያለው ኪሳራ አስመዝግበዋል ያሉት አቶ 
አብዱራህማን፤ የኢትዮጵያ ፐልፕና ወረቀት አምራች 
ማኅበር፣ የኢትዮጵያ ማዕድን ልማትና የስኳር 

የኢትዮጵያ ኢንቨስትመንት ሆልዲንግ ከሚያስተዳድራቸው 
ድርጅቶች ከ249 ቢሊዮን ብር በላይ ገቢ ተገኘ

ኮርፖሬሽን ኪሳራ ውስጥ ያሉ ተቋማት መሆናቸውን 
አስታውቀዋል። 

በምክር ቤቱ የመንግሥት ልማት ድርጅቶች 
ጉዳዮች ቋሚ ኮሚቴ ሰብሳቢ መሐመድ አብዱ (ፕ/ር) 
በወቅቱ እንደገለጹት፤ በኢትዮጵያ ኢንቨስትመንት 
ሆልዲንግስ ስር ያሉ አገልግሎት ሰጪ ተቋማት ገቢን 
ከመሰብሰብ ባለፈ የማኅበረሰቡን ተጠቃሚነትና 
ተደራሽነት የሚያረጋግጡ ሥራዎችን ሊያከናውኑ 
ይገባል፡፡

በተለይ የኢትዮጵያ ኤሌክትሪክ አገልግሎት፣ 
ኢትዮ ቴሌኮም እና ሌሎች አገልግሎት ሰጪ ተቋማት 
በራሳቸው አቅምና እገዛ የሚያደርጉ ድርጅቶችን 
በማፈላለግ ለሕዝብ ጥያቄዎች የተሻለ ምላሽ ሊሰጡ 
እንደሚገባ አሳስበዋል፡፡

የኢትዮጵያ ኢንቨስትመንት ሆልዲንግስ ከሕዝብ 
ለሚነሱ ጥቄዎች ቅድሚያ ለሚሰጣቸው ቅድሚያ 

በመስጠት የእቅድና ሪፖርት አካል ማድረግ 
እንደሚገባው አመልክተዋል፡፡

ተቋማት ወደ ኢንቨስትመንት ሆልዲንግስ 
እንዲገቡ የተደረገው መስፈርት ሳይወጣ ነው ያሉት 
ፕሮፌሰር መሐመድ፤ በዚህም የጠንካራ፣ የመካከለኛና 
የደካማ ተቋማት ስብስብ አለ፤ በመሆኑም ተቋሙ 
የተቋቋመበትን ዓላማ ማሳካት እንዲችል የልማት 
ድርጅቶቹን በመስፈርት ለይቶ መደገፍ ይኖርበታል 
ብለዋል።

በኢትዮጵያ ኢንቨስትመንት ሆልዲንግ ስር 
የኢትዮጵያ ኤሌክትሪክ አገልግሎት፣ ጊዮን ሆቴልና 
ሒልተን ሆቴል፣ ብሔራዊ አልኮልና አረቄ ፋብሪካ፣ 
ኬሚካል ኢንዱስትሪ ኮርፖሬሽን፣ ብርሃንና ሰላም 
ማተሚያ ድርጅት፣ የኢትዮጵያ ክፍያ መንገዶች 
ኢንተርፕራይዝ፣ የኢትዮጵያ ብሔራዊ ሎተሪ 
አስተዳደርና ሌሎች የልማት ድርጅቶች ይተዳደራሉ። 



ኢትዮጵያ በተፈጥሮ የታደለችና በየትኛውም የሀገሪቱ ክፍል ስንሄድ ያልተነኩ እምቅ ሀብቶች በስፋት 
የሚገኙባት ሀገር ነች። እነዚህ የተፈጥሮ ሀብቶች  በአግባቡ ከታወቁ እና ጥቅም ላይ መዋል ከቻሉም የኢትዮጵያ 
የብልጽግና መሠረትና የሕዝቦቿም የኑሮ መሠረቶች ይሆናሉ። 

ከለውጡ ወዲህ መንግሥት አዳዲስ የቱሪስት መዳረሻ ግንባታዎች በስፋት በማከናወንና   ለቱሪዝም  ዘርፉ 
መጠናከር የማይተካ ሚና በመጫወት ላይ ይገኛል።  እንደ ሀገርም መንግሥት ኢኮኖሚውን ወደፊት ያሻግራሉ 
ብሎ ተስፋ ከጣለባቸው የግብርና፤ ኢንዱስትሪ፤ ማዕድንና ቴክኖሎጂ ጋር በአንድነት የቱሪዝም ዘርፉን የመሪነት 
ሚና እንዲኖረው አድርጓል። 

ይህንኑ ሀገራዊ ርዕይ መሠረት በማድረግም ሀገራዊ ለውጡ ዕውን ከሆነበት 2010 ዓ/ም ጀምሮ የተፈጥሮ 
ሀብቶችን በማወቅ፤ በመለየት፤ በማልማትና በመጠቀም ረገድ እምርታዊ ለውጦች ታይተዋል።  በአጠቃላይ 
ወቅቱ ለቱሪዝም ዘርፉ ትንሳኤ ነው ብሎ መውሰድ ይቻላል። 

የቱሪዝም ቦታዎችንና በማስፋትና በመንከባከብ እንዲሁም ለቅርሶች ተገቢውን እንክብካቤ በመደረጉ 
ምክንያት ኢትዮጵያን በአፍሪካ ቀዳሚ የቱሪስት መዳረሻ ለመሆን በቅታለች።  ኢትዮጵያ በዓለም ቅርስነት 
13 ቅርሶችን በዩኔስኮ በማስመዝገብ ከአፍሪካ ቀዳሚ ሀገር የነበረች ሲሆን በተለይ አዲሱ 2016 ዓ.ም ከገባ 
ወዲህ የባሌ ተራሮች ብሔራዊ ፓርክንና የጌዲኦ ሰው ሠራሽና የተፈጥሮ መልክዓ ምድር በዓለም ቅርስነት 
አስመዝግባለች።  ሰሞኑን ደግሞ የሸዋል ኢድ አከባበር ሥርዓትን  በማስመዘግብ በዩኒስኮ የተመዘገቡ የቱሪስት 
መስህቦችን 16 በማድረስ በአፍሪካ ቀዳሚነቷን ማረጋገጥ ችላለች። 

የሸዋል ኢድ በዓል በተባበሩት መንግሥታት የትምህርት፣ የሳይንስና የባህል ተቋም (ዩኔስኮ) መመዝገቡ 
ኢትዮጵያ ብዝሀነት የሚንጸባረቅባት ሀገር መሆኗን ለዓለም ሕዝብ ለማሳየት ከማስቻሉም በላይ ሀገሪቱ  
በቱሪዝም ዘርፍ የሚደረገው እንቅስቃሴ እንዲጠናከርና አድማሱን እንዲያሰፋ የሚያደርግ ነው። ይህ ታሪካዊ 
ውሳኔም ሐረር ከተማን በዩኔስኮ ሁለት ቅርሶችን ያስመዘገበች ብቸኛዋ የሀገራችን ከተማ እንድትሆንም 
ያደርጋታል። 

በተለይም በጠቅላይ ሚኒስትር  ዐቢይ አሕመድ (ዶ/ር) ሃሳብ አፍላቂነት እና መሪነት ለዘርፉ የተሰጠው 
ልዩ ትኩረት የሚያበረታታ ነው።  ጠቅላይ ሚኒስትሩ ገበታ ለሸገር፤ ገበታ ለሀገር እና ገበታ ለትውልድ በሚል 
ማዕቀፍ  በሀገራችን የሚገኙትን የቱሪዝም መዳረሻዎች በዘመናዊ መልክ እንዲለሙ እና ለቀረው ዓለም 
እንዲተዋወቁ ግዙፍ ፕሮጀክቶች ተቀርፀው ወደ ሥራ ተገብቷል።  መዲናችን አዲስ አበባን ጨምሮ በአራቱም 
ማዕዘናት  ሀብቶችን በመለየትና በማልማት የቱሪዝም መዳረሻ ለማድረግ እጅግ በርካታ ሥራዎች ተከናውነዋል።  

በገበታ ለሸገር የቱሪስት መዳረሻዎች ግንባታ የአንድነት፤ የወንድማማችነት  እና የእንጦጦ ፓርኮች ለአዲስ 
አበባ ድምቀት ሆነዋታል።  ለወትሮው በቱሪስት መተላለፊያነት የምትታወቀው አዲስ አበባ የቱሪስቶች መቆያ 
የመሆን ዕድልም አግኝታለች።  በገበታ ለሀገር ፕሮጀክትም የጎርጎራ፤ የኮይሻ እና የወንጪ የቱሪስት መዳረሻዎች 
ለኢትዮጵያ  የቱሪዝም ዕድገት ተጨማሪ ዕድሎችን ፈጥረዋል። 

በቅርቡም በደቡብ ምዕራብ ክልል ቤንች ሸኮ ዞን የ ‹‹ገበታ ለትውልድ›› ውጥን አካል የሆነውን ‘የደንቢ 
ሐይቅ ሎጅ’ የመሠረት ድንጋይ የማስቀመጥ ተግባር ተከናውኗል።  ከዚሁ ጎን ለጎን የጅማ ከተማ በአዲሱ ገበታ 
ለትውልድ ከተመረጡ ቦታዎች ውስጥ አንዷ ሆናለች።  የጅማ ገበታ ለትውልድ ፕሮጀክት የከተማውን ገጽታና 
የአኗኗር ዘይቤ በእጅጉ እንደሚለውጥም ታምኖበታል።

ሚዛን አማን ላይ የሚሠራው አዲስ ሪዞርትና ኮይሻ አካባቢ የሚሠራው ፕሮጀክት ከጅማ ከተማ በቅርብ 
ርቀት የሚገኙ ናቸው።  እነዚህ ቦታዎች የሀገር ውስጥና የውጭ ቱሪስቶችን ቆይታ ያማረ በማድረግ የአካባቢው 
ኅብረተሰብ ከዘርፉ ገቢ እንዲያገኝ የሚያስችሉም ናቸው።  

 ጠቅላይ ሚኒስትር ዐቢይ አሕመድ በጅማና በደቡብ ምዕራብ ኢትዮጵያ የተፈጥሮ ሀብቶችን ሲጎበኙ 
ባስተላለፉት መልዕክት ‹‹ሀገሩን ያላወቀና ሀብቱን በአግባቡ ያልተጠቀመ  የባከነ ነው›› ሲሉ ተደምጠዋል። 

በመሆኑም ኢትዮጵያ ያላትን ዕምቅ የተፈጥሮ ሀብቶች በአግባቡ በማወቅ፣ በመጠቀምና በመጠበቅ 
ለትውልድ የሚተርፍ ሥራ መሥራት የእያንዳንዱ ዜጋ ግዴታ ሊሆን ይገባል።  በየአካባቢው ያለውን እምቅ 
አቅም የተረዳ ዜጋ ለመገፋፋትና ለመጣላት የሚሆን ጊዜ ስለማይኖረው ያለውን እምቅ ሀብት ሥራ ላይ አውሎ 
የኢትዮጵያን ብልጽግና ማረጋገጥ ይገባዋል። 

ከዚሁ ጎን ለጎንም ለቱሪዝም ዘርፉ እንቅፋት የሆነውን ጦርነትና ግጭት በማስወገድ ኢትዮጵያ ያላትን 
ዕምቅ የተፈጥሮ ሀብቶችን እንድትጠቀም ማድረግ ተገቢ ነው። 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ርዕሰ አንቀፅ

 ኅዳር 29 - 
           ከብሔራዊ ቀንነት በዘለለ 

የኢትዮጵያ የተፈጥሮና ሰው ሠራሽ ሀብቶች 
የብልጽግናዋ መሠረቶች ናቸው!

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ክፍለዮሐንስ አንበርብር
  
ኅዳር 29 የብሔር፤ ብሔረሰቦችና ሕዝቦች ቀን 

ነው።  ይህ ቀን ጥቂቶች ከብዙኃን፤ ብዙኃንም ከጥቂቶች 
ጋር እኩል እይታ እና ምልከታ እንዲሰጣቸው የሆነበት፤ 
የዜጎች ፖለቲካዊ፣ ኢኮኖሚያዊና ማህበራዊ መሻታቸው 
ሕገ-መንግሥታዊ እውቅና አግኝቶ  መተግበር የጀመረበት 
ቀን ነው።  

ይህ ቀን በዘመናት ውስጥ ይነሱ የነበሩ ጥያቄዎች 
ምላሽ ለመስጠት መሠረት የተጣለበት ታሪካዊ ዕለትና 
ክስተትም ጭምር ነው።  ቀኑ በዋነኛነት የሚከበረው 
በሕገ-መንግሥት የተደነገጉ ፖለቲካዊ፣ ማህበራዊና 
ኢኮኖሚያዊ ድንጋጌዎች በአግባቡ መተግበራቸውን  
በመገምገም፣ የተፈጠሩ  ክፍተቶችን እያረሙ  በሕገ-
መንግሥቱ  የተገኙ  ድሎችን እያጠናከሩ  እንዲሄዱ 
ለማስቻል  ነው።  

በሕገ-መንግሥቱ የመግቢያ ምዕራፍ ላይም፤ 
‹‹እኛ የኢትዮጵያ ብሔሮች፣ ብሔረሰቦች፣ ሕዝቦች 
በሀገራችን ኢትዮጵያ ውስጥ ዘላቂ ሰላም፣ ዋስትና 
ያለው ዴሞክራሲ እንዲሰፍን፣ ኢኮኖሚያዊና ማኅበራዊ 
እድገታችን እንዲፋጠን፣ የራሳችንን ዕድል በራሳችን 
የመወሰን መብታችንን ተጠቅመን፣ በነፃ ፍላጐታችን፣ 
በሕግ የበላይነት እና በራሳችን ፈቃድ ላይ የተመሠረተ 
አንድ የፖለቲካ ማኅበረሰብ በጋራ ለመገንባት ቆርጠን  
ተነስተናል›› ሲል ያብራራል።  ዓላማውን ከግብ 
ለማድረስም፣ የግለሰብ፣ የብሔር እና ብሔረሰብ 
መሠረታዊ መብቶች መከበራቸው፣ የፆታ እኩልነት 
መከበሩ፤ ባሕሎችና ሃይማኖቶች ካለአንዳች ልዩነት 
እንዲራመዱ የማድረጉ አስፈላጊነት ጽኑ እምነታችን 
ስለመኖሩና በዚህ ላይም የጋራ ጥቅምና አመለካከት አለን 
ብሎ እንደሚያምንም በማስቀመጥ ቀጣይ ዕድልንም 
በጋራ ለመወሰን ሕገ-መንግሥቱ ኅዳር 29 ቀን 1987 
መፅደቁን ያብራራል።  

የዚህ የዜጎች የጋራ ሰነድ /ሕገ-መንግሥት መፅደቅ 
ለበዓሉ መከበር  ዋነኛ ምክንያት ሲሆን፣ የበዓሉ 
መከበርም ሆነ ኃይለ ቃሉም የሚመዘዘው፤ ተግባሩ 
የሚመነዘረው ከላይ ከተጠቀሰው ሕገ-መንግሥታዊ ሃሳብ 
ነው።  በዓሉ በዚህ  ዓመትም ለ18ኛ ጊዜ ‹‹ብዙኃነትና 
እኩልነት ለሀገራዊ አንድነት›› በሚል መሪ ሃሳብ ትናንት 
ተከብሯል።  

በርግጥ ቀኑ ላለፉት 17 ዓመታት ተክብሯል፤ 
ተዘክሯል።  አሁን ላይ መነሳት ያለበት መሠረታዊ እውነታ 
ግን ባለፉት ዓመታት በተከበሩ በዓላት የተገኙ ለውጦችና 
ትሩፋቶች ምንድን ናቸው? የሚለው ሊሆን እንደሚገባ 
ይሰማኛል።  በተለይም በኢትዮጵያ የአብሮነት ታሪክ 
ውስጥ ያስቀመጠው መልካም ተሞክሮ ምንድን ነው? 
የሚለውን ማየትና በቀጣይ ደግሞ ይህ በምን መልኩ 
የበለጠ ሊፈካ እና ሊዳብር ይችላል ብሎ ማሰላሰል ተገቢ 
ነው። 

የሀገሪቱ ምሁራን በተለይም በታሪክ  እና 
በፌዴራሊዝም ላይ ትኩረት ያደረጉ ምሁራን እስካሁን 
የመጣንበት መንገድ (የፌዴራሊዝም) ምን ይመስላል? 
የሚለውን በማየት በቀጣይ ለምንፈልገው አሰባሳቢ 
ትርክት የሚሆን ግብዓት ማሰባሰብ ይኖርባቸዋል።  

ከሕገ-መንግሥቱ በፊትና በኋላ ያለችው ኢትዮጵያ 
ምን ትመስላለች? ኅዳር 29 ቀን መከበር ከጀመረበት 
ጊዜ አንስቶ ሕገ-መንግሥቱ ተግባራዊ መሆን ከጀመረበት 
ጊዜ ጀምሮ የተገኙ ለውጦች ምንድን ናቸው? 
ለሚሉና መሰል ጥያቄዎች  ሙያዊ / ሳይንሳዊ ትንታኔ 
መቅረብ የሚችሉበትን የቤት ሥራ ወስደው መሥራት 
ይጠበቅባቸዋል።   

ሕገ-መንግሥቱ እውን ከተደረገ ወዲህ ያሉ ዓመታት 
እንደ ሀገር የመጣንበት መንገድ ምን ይመስል ነበር 
?  ጠንካራ ጎኖቹስ ምን ነበሩ? ብሎ ማየት፣ በቀጣይ 
ለመገንባት ለምንፈልጋት የጋራ ሀገር የሚኖረው 
አሉታዊና አዎንታዊ  ገጽታ ምን  ይመስላል?   የሚለውን 
በመለየት   ችግሮችን ማስተካከል፣ መልካም የሆኑ ነገሮችን  
እያጠናከሩ መቀጠል ያስፈልጋል።    

እንደ ሀገር ከትናንቱ ወቃሽ ተወቃሽ ትርክት ወጥተን 

የአንድነትና የምሉዕነት ትርክት መፍጠርና ማበረታታት 
ወደሚያስችል የታሪክ ምዕራፍ  ለመሻገር፤   ነገሮችን  
በቀና ልብ እየተመለከትን ለመጭዎቹ ትውልዶች 
የተሻለች ሀገር  ለማስረከብ  የቀኑ መከበር ከበዓል በአለፈ 
አቅም የሚሆንበትን እድል መፍጠር ይኖርብናል። 

ኅዳር 29 ቀን የብሔር፤ ብሔረሰቦችና ሕዝቦች ቀን 
ከሚለው እሳቤ በዘለለ ህብረ ብሔራዊ አንድነታችንን 
አጠናክረን የምንቀጥልበት፤  ለዚህ የሚሆን  ሁለንተናዊ 
ዝግጁነትና ቁርጠኝነት ፈጥረን  የምንቀሳቀስበት መሆን 
አለበት።  

ገና ያላለቁ፣ በጅምር ያሉ በርካታ ብሔሮች፤ 
ብሔረሰቦችንና ሕዝቦችን የተመለከቱ የባህል፣ እሴትና 
የወግ ልማት የቤት ሥራዎች አሉብን። ጅምር ሥራዎች 
ወደ ፍጻሜ ለማድረስ ሰፊ ጥረቶች ይጠይቃሉ።   

የኢትዮጵያ መፃዒ ጊዜ በፅኑ መሠረት ላይ የተጣለ 
እንዲሆን፤ ሀገራዊ አንድነትና ፍቅር ብሎም ሕገ-
መንግሥታዊ መሠረቱ በጠነከረ አለት ላይ እንደተገነባ ሕንፃ 
እንዲሆን ሁሉም የድርሻውን መወጣት አለበት።   የጋራ 
ታሪክ፣ ድል ብሎም ዕድል ያለን  ሕዝቦች መሆናችንም 
የቆየ ታሪካችንን የሚሳይን ሲሆን፤ በቀጣይም ይህ የበለጠ 
ውበት ባለው ሁኔታ እንዲጓዝ መሥራት ይኖርብናል። 

ኢትዮጵያ የተለያዩ ሃይማኖት፣ ቋንቋ፣ ባህልና እሴት 
ብዙኃነትን የያዘች ሀገር ናት።  በመሆኑም በዚህ ሂደት 
ውስጥ ጠንካራ የሆነ ፌዴራል ሥርዓት መገንባትና 
የብሔር፤ ብሔረሰቦችና ሕዝቦች መብት የሚከበርባት 
ብሎም የዴሞክራሲ መሠረት ያላት ሀገር ማድረግም 
የሁላችንም ታሪካዊ ኃላፊነት ነው።   

የብሔር፤ ብሔረሰቦችና ሕዝቦች ቀን ከማክበር 
በዘለለም  የፌዴራል ሥርዓቱን የበለጠ የሚያዘምን፣ 
መተማመን፣ መከባበርና መቻቻልን የሚያጎናጽፍ ብሎም 
ለሀገር አንድነት ድርና ማግ የሆነ እሳቤ እንዲፈጠር 
አስቻይ ሁኔታዎችን መፍጠር ይገባል።  

የብሔሮች፣ ብሔረሰቦችና ሕዝቦች የውክልና 
ማዕከል የሆነው ፌዴሬሽን ምክር ቤትም ይህ ቀን የበለጠ 
ሳይንሳዊ እና ሀገራዊ ፋይዳው በጎላ መንገድ እንዲከበር 
የአንበሳውን ድርሻ የሚወስድ በመሆኑ በቀጣይ እስካሁን 
ከመጣንበት አካሄድ የበለጠ ሊሠራበትና የፌዴራል 
ሥርዓቱ በሚጠናከርበት ላይ ሚናውን ሊወጣ ይገባል 
የሚል እምነት አለኝ። 

ኢትዮጵያ የተለያዩ 
ሃይማኖት፣ ቋንቋ፣ ባህልና 
እሴት ብዙኃነትን የያዘች 
ሀገር ናት።  በመሆኑም 

በዚህ ሂደት ውስጥ ጠንካራ 
የሆነ ፌዴራል ሥርዓት 
መገንባትና የብሔር፤ 
ብሔረሰቦችና ሕዝቦች 
መብት የሚከበርባት 
ብሎም የዴሞክራሲ 
መሠረት ያላት ሀገር 

ማድረግም የሁላችንም 
ታሪካዊ ኃላፊነት ነው



ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ዜና

"ችግሩ እኔ ጋ እስኪደርስ አይመለከተኝም" የሚል አቋም 
የተሳሳተ ነው፣ ነግ በእኔ መርሳት የለብንም፤ ልንጠነቀቅ 
ይገባልም ብለዋል። 

ማንነት ላይ የተመሠረቱ ችግሮች ያደጉ ሀገራትም 
ይገጥማቸዋል ያሉት ፕሬዚዳንት ሣሕለወርቅ፤ ይሁን እንጂ 
እንደ ሀገር መቀጠል ከተፈለገ አብሮ በእኩልነት ከመኖር 

የመንግሥት ኮሙኒኬሽን አገልግሎት የዘንድሮው የኢትዮጵያ 
ብሔሮች፣ ብሔረሰቦችና ሕዝቦች ቀን አስመልክቶ ባስተላለፈው 
የእንኳን አደረሳችሁ መልዕክት፤ የዘንድሮውን የብሔሮች፣ 
ብሔረሰቦችና ሕዝቦች ቀን ስናከብር፤ ሀገራዊ አንድነታችንን 
ከብዝኃነታችንና ከእኩልነታችን አንፃር መመልከት ይገባናል:: 
የእኩልነትና የአብሮነት እሴቶችን በማጎልበት ሀገራዊ 
አንድነታችንን የበለጠ ማጠናከር ምርጫ ሳይሆን የሕልውናችን 
ጉዳይ ነው::

ኢትዮጵያችን መልከ ብዙ ናት:: ሀገራችን ብዝኃነት 
ያደመቃት፤ ኅብረት ያጠነከራት ኅብረብሔራዊት ሀገር ናት 
ያለው መግለጫው፤ ብዝኃነታችን መገለጫችን፤ አንድነታችንም 
የጥንካሬያችን ምንጭ ነው:: በየዘመኑ ያጋጠሙንን ሀገራዊ 
ፈተናዎችን በአንድነት ቆመን መሻገር መቻላችን አንድነታችን 
የጥንካሬያችን ምንጭ ስለመሆኑ በቂ ማስረጃ መሆኑን ገልጿል::

እንደ መግለጫው መልዕክት፤ ይህ የጥንካሬያችን ምንጭ 
የሆነው አንድነታችን አስተማማኝና ዘላቂ እንዲሆን እኩልነትና 
ፍትሐዊነት የሀገረ መንግሥት ግንባታችን መሠረቶች መሆን 
ይኖርባቸዋል:: ኢትዮጵያ በሁሉም ዓውዶች አሸናፊ እንድትሆን፣ 
ከመበታተን ይልቅ መሰባሰብ፣ ከመገፋፋት ይልቅ መከባበርና 
እኩልነት፣ ከግጭት ይልቅ መቻቻልና ለሐሳብ ልዕልና ቅድሚያ 
በመስጠት አንድነታችንን በጠንካራ መሠረት ላይ መገንባት 
ለምርጫ የሚቀርብ አይደለም::

እያንዳንዱ ኢትዮጵያዊ ለሀገሩ እኩል ባለቤት ነው:: 
እኩል ኃላፊነትም አለበት:: በኢፌዴሪ ሕገ-መንግሥት 
የተደነገጉ ፖለቲካዊ፣ ማኅበራዊና ኢኮኖሚያዊ የእኩልነት 
መርሆችም፤ እያንዳንዳችን ለሀገራችን እኩል ባለቤትና እኩል 
ኃላፊ የሚያደርጉ መሆናቸውን መግለጫው አስገንዝቦ፤ 
በሕገ-መንግሥቱ የተቀመጡትን የእኩልነት መርሆዎች እውን 
ለማድረግ መንግሥት የሕዝቦችን የዘመናት ጥያቄ ለመመለስ 
የሚያስችሉ ሥራዎችን ሁሉ እያከናወነ እንደሚገኝ አመልክቷል:: 

ኅብረ-ብሔራዊ አንድነታችን የበለጠ እንዲጠናከርና 
የእኩልነት መርሆችም የበለጠ እንዲተገበሩ ነጠላና ከፋፋይ 
ትርክቶችን በታላቁ ሀገራዊ ትርክት መተካት እንደሚያስፈልግ 
መግለጫው ጠቅሶ፤ ከነጠላ ትርክቶች ተላቅቃን፤ ብሔራዊ 
ትርክትን ማድመቅ ያስፈልጋል ብሏል::

ለዘላቂ ሀገራዊ ሰላም ግንባታ የምናደርገውን የጋራ 
ርብርብም በስፋት ማስቀጠል በእኩልነት መርሕ ላይ 
ለተመሠረተው ኅብረ-ብሔራዊ አንድነታችን በእጅጉ ሊጠናከር 
ይገባል ያለው መግለጫው፤ የሚያጋጥሙ ችግሮችን ሁሉ 
አንድነታችንን በሚያጠናክር አግባብ በንግግር እና በውይይት 
እየፈቱ መሄድ አማራጭ የሌለው መንገድ መሆን እንዳለበትም 
አስታውቋል::

በፈተና ውስጥም ኾነን ስኬት እያስመዘገብን፣ ሀገር 
እየገነባንና ትውልድ እያሻገርን በመተባበር፣ በመከባበርና 
በመተማመን ላይ የተመሠረተ ሀገራዊ አብሮነታችንን 
እናስቀጥላለን ሲልም  መግለጫው አመልክቷል::

የብሔር ብሔረሰቦችና ሕዝቦች ቀን “ብዝኃነትና እኩልነት 
ለሀገራዊ አንድነት” በሚል መሪ ቃል በሀገር አቀፍ ደረጃ ለ18ኛ 
ጊዜ በጅግጅጋ ከተማ ትናንት ተከብሯል::

መስተጋብርን የሚያጠናክር ኢትዮጵያ የተሠራችበት 
ድርና ማግ ነው። 

ብዝኃነት ለኢትዮጵያ እዳ ሳይሆን የሕዝባችን 
ምንዳ ነው ያሉት አቶ አገኘሁ፤ የብሔር ብሔረሰቦች 
በዓል በጋራ መከበሩ ሀገራዊ አንድነትን ለማጽናት 
ማገዙን ገልጸዋል።

በዓሉ እንዲከበር ከ17 ዓመታት በፊት 
ሲወሰን በሕዝቦች መካከል ኅብረ ብሔራዊ 
አንድነትን መገንባት ዐብይ ዓላማው በማድረግ 
መሆኑንም አውስተው፤ በትግበራው ውጤቶች 
መመዝገባቸውንም አንስተዋል። 

ኢትዮጵያውያን ከልዩነት ይልቅ አንድነትን፣ 
ከጥላቻም ፍቅርን፣ ከመራራቅም መቀራረብን እና 
ከመጠራጠር መተማመን ላይ እንዲደርሱ በሕገ 
መንግሥትና በእውነተኛ ፌዴራሊዝም ግንዛቤን 
እንዲያዳብሩ የተሠራው ሥራ ውጤት ያስገኘ 
መሆኑንም አቶ አገኘሁ አመልክተዋል፡፡

የሶማሌ ክልል ርዕሰ መስተዳድር አቶ ሙስጠፌ 
መሐመድ በበኩላቸው፣ በዓሉ ሕዝባዊ እና ሀገራዊ 
አንድነት የሚጠናከርበት ኢትዮጵያዊነት ጎልቶ 
የሚታይበት የላቀ ፋይዳ ያለው በዓል መሆኑን 
አንስተዋል።

በየዓመቱ በተለያዩ ክልሎች የሚከበረው በዓል 
ኢትዮጵያውያን የማይታወቀውን የወገኖቻቸውን 
ባሕል እና እሴት ለማወቅ ትልቅ እድል መፍጠሩንም 
አቶ ሙስጠፌ ተናግረዋል። 

አንዱ ከሌላው በመቀራረብና በመተዋወቅ 
ኅብረትና አንድነትን ለማጠናከርም ከፍተኛ አስተዋፅዖ 
የሚያበረክት መሆኑንም አመልክተዋል።

ኢትዮጵያውን የጋራ አስተሳሰብ በመያዝ ከችግር 
ለመላቀቅ መሥራት እንዳለባቸው አመልክተዋል።

ኢትዮጵያውያን በዜግነት ድርና ማግ የተሳሰርን 
ወንድማማች ሕዝቦች ነን። ከሚለያዩን ይልቅ አንድ 
የሚያደርጉን፣ ከሚያራርቁን ይልቅ የሚያቀራርቡን 
ለዘመናት አብሮ በመኖር ያዳበርናቸው የጋራ እሴቶች 
ያሉን ሕዝቦች ነን ብለዋል አቶ ሙስጠፌ።

የሶማሌ ክልልን ጨምሮ አንዳንድ ክልሎች አጋር 
ተብለው በሀገራቸው ጉዳይ ከልማት እና ከውሳኔ 
ርቀው የዳር ተመልካች ሆነው መቆየታቸውን 
አውስተው፤ በደቡብ ክልል ሲጠየቁ የነበሩ 
የአደረጃጀት ጥያቄዎች ታፍነውና ምላሽ ተነፍጓቸው 
መቆየታቸውንም አንስተዋል። 

በለውጡ ማግስት ሀገር አቀፍ ፓርቲ 
ተመሥርቶ ሁሉም ኢትዮጵያውያን በልማትምና 

በፖለቲካ መስክም ውሳኔ አሰጣጥ ሂደትም እኩል  
የሚሳተፉበት አጋጣሚ መፈጠሩን ጠቁመዋል። 
በክልልነት የመደራጀት መብትም ምላሽ ያገኘበትን 
ሁኔታ መፈጠሩንም በመልእክታቸው ገልጸዋል።  

የደቡብ ኢትዮጵያ ክልል 19ኛው የብሔር 
ብሔረሰቦች እና ሕዝቦች በዓል የሚከበርበት ክልል 
ሲሆን አርባምንጭ ከተማ በዓሉን ለመስተናገድ 
ተመርጣለች፡፡ 

በሌላ በኩል የዓባይ ግድብ ዋንጫ ከሲዳማ 
ክልል ወደ ሶማሌ ክልል ተላልፏል፡፡ የሶማሌ ክልል 
ርዕሰ መስተዳድር ሙስጠፌ መሐመድ የዓባይ ግድብ 
ግንባታ ዋንጫን ተረክበዋል። 

የዓባይ ግድብ ግንባታ ዋንጫ በሲዳማ ክልል 
በነበረው የአንድ ዓመት ቆይታው ከ108 ሚሊዮን ብር 
በላይ ተሰብስቧል። 

በፌዴሬሽን ምክር ቤት አሰተባባሪነት በሶማሌ 
ክልል አዘጋጅነት ''ብዝኃነትና እኩልነት ለሀገራዊ 
አንድነት'' በሚል መሪ ሃሳብ በጅግጅጋ ከተማ 
በተለያዩ መርሐ ግብሮች በተከታታይ ቀናት ሲካሄድ 
የቆየው 18ኛው የኢትዮጵያ ብሔሮች፣ ብሔረሰቦችና 
ሕዝቦች ቀን በዓል በኢትዮጵያ ሐዝብ መዝሙር 
ተጠናቅቋል።

 ቢሊዮን ብር ትርፍ ከታክስ በፊት ለማግኘት አቅዶ 
ሁለት ነጥብ 266 ማግኘት ችሏል፡፡ 

የተገኘው ትርፍ ከእቅድ በላይ ሲሆን ከ2015 በጀት 
ዓመት ተመሳሳይ ወቅት ጋር ሲነፃፀር የ51 በመቶ ጭማሪ 
አሳይቷል ብለዋል፡፡

በተጠቀሰው ጊዜ በተቋሙ ከሚሰጡ አገልግሎቶችና 
ከሌሎች የገቢ ምንጮች 11 ነጥብ 52 ቢሊዮን ብር ገቢ 
ለመሰብሰብ ታቅዶ 15 ነጥብ 7 ቢሊዮን ብር ገቢ ተገኝቷል 
ያሉት አቶ ደምሰው፤ አፈጻጸሙ ካለፈው በጀት ዓመት 
ተመሳሳይ ወቅት ጋር ሲነፃፀር  የ16 ነጥብ 6 በመቶ ጭማሪ 
ማሳየቱን ተናግረዋል፡፡

ተቋሙ በተጠቀሰው ጊዜ ውስጥ  አንድ ሚሊዮን 
112 ሺህ 558 ቶን ደረቅ ጭነት በባሕር ማጓጓዙን 
ጠቅሰው፤  ከዚህ ውስጥ 614 ሺህ 376 ቶን ከኮንቴይነር 
ውጪ የተጓጓዘ ሲሆን ቀሪው 498 ሺህ 182 ቶን ደግሞ 
በኮንቴይነር የታሸገ መሆኑን ጠቅሰዋል፡፡

ወደ ሀገር ውስጥ ከገባው ከኮንቴይነር ውጪ 
ከተጓጓዘው ጭነት ውስጥ በኢባሎአ በባሕር የተጓጓዘው 

35 ነጥብ 2 ሲሆን ወደ ሀገር ከገባው ጠቅላላ ኮንቴይነር 
ውስጥ በኢባሎአ በባሕር የተጓጓዘው 54ነጥብ6 በመቶ 
የሚሸፍን መሆኑን ገልጸዋል፡፡ 

ባለፉት አራት ወራት የድርጅቱን የኦፕሬሽን 
አገልግሎት መጠን አንድ ሚሊዮን 339 ሺህ 936 
ቶን ለማድረስ ታቅዶ 2 ሚሊዮን 321ሺህ 356 ቶን 
ማድረስ መቻሉን ጠቁመው፤ ከ2015 በጀት ዓመት 
ተመሳሳይ ወቅት ከነበረው የኦፕሬሽን አገልግሎት 
መጠን ጋር ሲነፃፀር በ37 ነጥብ3 በመቶ ከፍ ያለ መሆኑን 
ተናግረዋል፡፡ 

በሺፒንግ አገልግሎት ዘርፍ የድርጅቱን መርከቦችና 
የኪራይ መርከቦችን በመጠቀም አንድ ሚሊዮን 019 ሺህ 
301 ቶን ዕቃ ለማጓጓዝ ታቅዶ አንድ ሚሊዮን 418 ሺህ 
761 ቶን ተጓጉዟል፡፡ ካለፈው በጀት ዓመት ተመሳሳይ 
ወቅት ጋር ሲነፃፀር በ4 ነጥብ 4 በመቶ  መጨመሩን 
ገልጸዋል፡፡

ተቋሙ የሀገሪቱን የኢኮኖሚ እድገት ከመደገፍና 
አትራፊነቱን ጠብቆ ከመቀጠል በተጨማሪ ወጪ 

ንግድን ለማበረታታት መንግሥት ባስቀመጠው አቅጣጫ 
መሠረት በማኑፋክቸሪንግና በወጪ ንግድ ሥራ ላይ 
ለተሰማሩ እና ለተፈቀደላቸው ባለሃብቶች ከአገልግሎት 
አሰጣጥ ጋር በተያያዘ የተለያዩ ድጋፎችን እንደሚሰጥ 
ጠቅሰው፤ በዚህም በወጪ ንግድ ላይ ለተሰማሩ 
ባለሀብቶች ለምርት ግብአትነት ለሚያስገቧቸው ጥሬ 
ዕቃዎች ከየብስ ትራንስፖርት የትርፍ ህዳግ 25 በመቶ 
እንዲሁም ከባሕር ትራንስፖርት የትርፍ ህዳግ 5 በመቶ 
የዋጋ ቅናሽ ማድረጉን ጠቁመዋል፡፡ 

ከዚህ በተሻለ ደረጃ አፈጻጸምን ለማሻሻል 
ከባለድርሻ አካላት ጋር ተቀናጅቶ በትኩረት መሥራት 
እንደሚያስፈልግ ግንዛቤ ተወስዷል ነው ያሉት፡፡

ሀገሪቱ ካላት የቆዳ ስፋት፣ የሕዝብ ቁጥርና የተፈጥሮ 
ሀብት አንጻር አሁን እየተገለገለችበት ያለው የጂቡቲ 
ወደብ እያደገ ለመጣው የገቢና ወጪ ንግድ እንቅስቃሴ 
በቂ እንዳልሆነ አስታውሰው፤ ተጨማሪ ወደቦችን 
ለማግኘት የሚያስችል ከጎረቤት ሀገሮች ጋር የተሳካ 
ግንኙነት ተፈጥሯል ብለዋል፡፡

“እንደ ሀገር ...

ብዝኃነት ኢትዮጵያ...

የኢትዮጵያ የባሕርና ሎጅስቲክስ...

ሀገራዊ...

ልጅዓለም ፍቅሬ

አዲስ አበባ፡- በደብረብርሃን ከተማ ከ15 ቢሊዮን ብር 
በላይ ካፒታል ላስመዘገቡ ባለሀብቶች የኢንቨስትመንት 
ፈቃድ መሰጠቱን የከተማዋ አስተዳደር አስታወቀ፡፡ ሁለት 
ሺህ 50 ሄክታር መሬት ለኢንቨስትመንት መዘጋጀቱ 
ተገልጿል። 

የደብረብርሃን ከተማ አስተዳደር ተቀዳሚ ከንቲባ አቶ 
በድሉ ውብሸት ለኢትዮጵያ ፕሬስ ድርጅት እንደተናገሩት፤ 
በከተማው ከ15 ቢሊዮን ብር በላይ ካፒታል ላስመዘገቡ 
ባለሀብቶች የኢንቨስትመንት ፈቃድ ተሰጥቷል፡፡

በ2016 ዓ.ም ባለፉት ወራት 89 ባለሀብቶች በከተማው 

ኢንቨስት ለማድረግ ፍላጎት አሳይተዋል ያሉት አቶ በድሉ፤ 
እስካሁን ከ15 ቢሊዮን ብር በላይ ካፒታል ላስመዘገቡ 29 
ባለሀብቶች ቦታ መሰጠቱን አስታውቀዋል።

እንደ አቶ በድሉ ገለጻ፤ የኢንቨስትመንት ፈቃድና 
ቦታ የተሰጠው በአግሮ ፕሮሰሲንግ፣ በጨርቃጨርቅ፣ 
በብረታብረትና የእንጨት ሥራዎች እንዲሁም በኬሚካል 
ኢንዱስትሪዎች ዘርፍ ለተሰማሩ ባለሀብቶች ነው፡፡

የከተማ አስተዳደሩ ኢንቨስት ለማድረግ ፍላጎት ያሳዩ 
የ60 ባለሃብቶች ዝርዝር ፕሮጀክት በመገምገም ውሳኔ 
ለመስጠት እየሠራ ይገኛል ብለዋል፡፡

እንደ አቶ በድሉ ገለጻ፤ በከተማው ያለው ሰፊ 
የኢንቨስትመንት እድል አሟጦ ለመጠቀምና ኅብረተሰቡን 

ተጠቃሚ ለማድረግ ትኩረት ተደርጓል ያሉ ሲሆን፤ ለተለያዩ 
የኢንቨስትመንት ሥራዎች የሚውል ሁለት ሺህ 50 ሄክታር 
መሬት  መዘጋጀቱን አስታውቀዋል።

እስካሁን በከተማው በኢንቨስትመንት እየተንቀሳቀሱ 
ያሉ ባለሀብቶች እስከ 80 ቢሊዮን ብር ጥቅል ካፒታል 
ያስመዘገቡ መሆናቸውንም ነው አቶ በድሉ የጠቆሙት፡፡

በከተማዋ የሚገኙ 114 ፕሮጀክቶች ግንባታቸውን 
አጠናቀው የማሽን ተከላ እያከናወኑ ነው ያሉት አቶ በድሉ፤ 
በሩብ ዓመቱ ስድስት የተለያዩ ፋብሪካዎች ወደ ምርት 
መግባታቸውን ተናግረዋል፡፡

የከተማዋን ኢንቨስትመንት ለማነቃቃት እንዲያስችል 
የአገልግሎት አሰጣጡ በየጊዜው እንዲሻሻል ተደርጎ እየተሠራ  

መሆኑን ተቀዳሚ ከንቲባው ጠቁመው፤ በኢንዱስትሪዎች 
ላይ የሚያጋጥማቸውን የመሠረተ ልማት ችግሮች በጋራ 
በመፍታት ወደ ሥራ እንደተገባ አመልክተዋል። 

አንደኛው የኢንቨስትመንት ፕሮጀክት በሌላኛው 
ልማት ላይ ተፅዕኖ እንዳያሳድር በክላስተር የሚመራ 
አሠራር ተግባራዊ መደረጉን ገልጸው፤ በከተማዋ ከ550 
በላይ የማኑፋክቸሪንግ ዘርፎች እንዲሁም ከ220 በላይ 
የአገልግሎት ዘርፍ ኢንቨስትመንቶች መኖራቸውን 
አስታውቀዋል። 

በኢንቨስት ዘርፉ በ2016 በጀት ዓመት እስከአሁን 
ከአንድ ሺህ በላይ ዜጎች አዳዲስ የሥራ ዕድል መፈጠሩን አቶ 
በድሉ አመላክተዋል።

በደብረብርሃን ከ15 ቢሊዮን ብር በላይ ካፒታል ላስመዘገቡ 
ባለሀብቶች  የኢንቨስትመንት ፈቃድ ተሰጠ

ውጭ ሌላ አማራጭ ባለመኖሩ ማንነቶችን ተቀብሎ 
በማስተናገድ፣ አካታች ማኅበረሰብ በመፍጠር ፈተናዎችን 
መወጣት ያስፈልጋል ብለዋል።

ባለፉት 17 ዓመታት የብሔሮች፣ ብሔረሰቦችና ሕዝቦች 
ቀን በዓል አክብረናል፣ የተለያዩ ባሕሎች እንዲተዋወቁ 
አስችሏል፣ በጋራ  በልተናል፤ ጠጥተናል፤ ጨፍረናል፤ 
ተወያይተናል የበለጠ አቀራርቦናል። በቀሩት ቀናትም ይሄንን 
ማጠናከር ይገባናል ፡፡ ምንጊዜም ትኩረታችን የአንድ ቀን 
በዓል ላይ መሆን የለበትም ሲሉም አሳስበዋል።

ኢትዮጵያ ውስጥ በሕዝቦች መካከል ችግር እንደሌለ 

የምናየው ነው። የኢትዮጵያ ትልቅነት በየትኛውም አቅጣጫና 
መልክ ብናየው ከሕዝቦቿ ትልቅነት የሚነጣጠል አይደለም። 
የእነሱ ታሪክ፣ ባሕል፣ ጀብዱ ወዘተ ድምር ውጤት ነችና 
ብለዋል። ከዚህ አኳያ ብሔራዊ ስሜትን ማዳበር ይገባናል፡፡ 

ኢትዮጵያን ታላቅ ያደረጓት ሕዝቦቿ ናቸው። እኛ 
ይሄንን ማቆየት ብቻ ሳይሆን ኃላፊነት የሚሰማን ወራሾች 
መሆናችንን ማሳየት ኃላፊነት ብቻ ሳይሆን ግዴታም መሆኑን 
አስረድተዋል፡፡

ባለፉት ዓመታት ኢትዮጵያ ብዙ ተፈትናለች፣ 
እየተፈተነችም ትገኛለች ያሉት ፕሬዚዳንት ሣሕለወርቅ፣ 

ጫፍ የረገጠ የጠበበ ብሔረተኝነት አይተናል። በድርጊቱ 
ኢትዮጵያዊነትን እያሳነስን እንደምንሄድ አለመገንዘባችን 
የከፋ ነው ብለዋል፡፡

ጅግጅጋ ከተማ በመጣን ቁጥር በዓይን ለሚታየው 
ፈጣን እድገትና ለውጥ የሶማሌ ክልል ርዕሰ መስተዳድር 
ሙስጠፌ መሐመድ እና ነዋሪዎቹን ላመሰግን እወዳለሁ 
ብለዋል፡፡

ብሔር ብሔረሰቦችን እንደምናከብር ሁሉ ለብሔራዊ 
ማንነታችንና ለኢትዮጵያዊነታችን ከፍተኛ ቦታመስጠት 
ይጠበቅብናል ሲሉ መልዕክት አስተላልፈዋል።

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 
ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ 
በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ 
ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

በአስራ ስድስተኝነት ሀገራችን በዩኔስኮ ያስመዘገበችው የሸዋል ኢድ

የሸዋል ኢድ በዓለም 
ቅርስነት መመዝገቡ 
የክልሉን የቱሪዝም 
ማዕከልነት የሚያሳድገው 
ከመሆኑ በተጨማሪ 
የሕዝብን ተጠቃሚነት 
ከማሳደግ አንፃር ጉልህ 
አስተዋጽኦ እንደሚኖረው 
ተጠቁሟል

በሚዳሰሱም ሆነ በማይዳሰሱ መስህቦች ልክ 
ውጤታማ እንዲሆን ወይም በሚሊየኖች የሚቆጠሩ 
ጎብኚዎችን እንዲማርክ፣ የማይረሳ ትውስታ በመተው 
የሀገርንም ሆነ የመስህቡ መዳረሻ የሆነው ማህበረሰብ 
ኢኮኖሚያዊ ተጠቃሚነትን እንዲያጎለብት ብዝሀነት 
ያላቸውን መስህቦች ማስተዋወቅ፣ መሠረተ ልማቶችን 
ማስፋፋት፣ ኢትዮጵያዊ እንግዳ ተቀባይነትን ሥራ ላይ 
ማዋል፣ መስህቦችን የማስተዋወቅና የገበያ ሽያጭ ወይም 
የማርኬቲንግ ሥራን ማሳደግ፣ የመስህቦችን ቀጣይነት 
መጠበቅ፣ ሰላምንና ደህንነትን ማረጋገጥ፣ ተደራሽነትን 
ወዘተረፈ ማመቻቸት ግድ ይላል።

የሚዳሰሱና የማይዳሰሱ መስህቦችን በተባበሩት 
መንግሥታት የትምህርት፣ የሳይንስና ባህል ተቋም (ዩኔስኮ) 
ለማስመዝገብ የሚደረገው ጥረት ይበል የሚያሰኝ ነው። 
ከሰሞኑን የሸዋል ኢድ በዓል አከባበር በማይዳሰስ ቅርስነት 
ተመዝግቧል። ኢትዮጵያ ካሏት ደማቅ ማህበራዊ እሴቶች 
ውስጥ አንዱ የሸዋል ኢድ በዓል አከባበር የዓለም ቅርስ 
ሆኖ መመዝገቡ የቱሪስት ፍሰቱ እንዲጨምር ከማድረጉም 
ባለፈ የሀገር መልካም ገፅታ በመገንባት ረገድ ፋይዳው የላቀ 
መሆኑን የሐረሪ ክልል ኮሙኒኬሽን መረጃ አመላክቷል።

የሸዋል ኢድ በዓለም ቅርስነት መመዝገቡ የክልሉን 
የቱሪዝም ማዕከልነት የሚያሳድገው ከመሆኑ በተጨማሪ 
የሕዝብን ተጠቃሚነት ከማሳደግ አንፃር ጉልህ አስተዋጽኦ 
እንደሚኖረው ተጠቁሟል። ይህ ታሪካዊ ውሳኔ ሐረር 
ከተማን በዩኔስኮ ሁለት ቅርሶችን ያስመዘገበች ብቸኛዋ 
የሀገራችን ከተማ አድርጓታል። ነገርን ነገር ያነሳዋልና 
እስከዛሬ በዩኔስኮ የተመዘገቡትን መስህቦች በወፍ በረር 
እንመልከት።

ኢትዮጵያ ውስጥ የመስቀል በዓል በሚከበርበት 
መስከረም 17 በየዓመቱ የዓለም የቱሪዝም ቀን በተለያዩ 
ዝግጅቶች ይከበራል። በዚህ ዕለት በዓለም ዙሪያ ከፍተኛ 
መጠን ያለው ገንዘብ የሚንቀሳቀስበትን “ጭስ አልባ” 
ኢንዱስትሪ የሚባለውን የቱሪዝም ዘርፍ ለማጎልበት 
ሀገራት ጥረት ያደርጋሉ። በተለያዩ ዝግጅቶችም ሁሉም 
እንደየ አቅሙ ታሪካዊ፣ ባህላዊ፣ ሃይማኖታዊ፣ ተፈጥሯዊ 
እና ሌሎችንም ጎብኚዎችን ሊስቡ የሚችሉ የቱሪዝም 
ሀብታቸውን በማስተዋወቅ ከዘርፉ ተጠቃሚነታቸውን 
ለማጉላት ጥረት ያደርጋሉ።

ኢትዮጵያ በዚህ ረገድ በተለያዩ ዘርፎች የታደለች 
ከመሆኗ ባሻገር በርካታ የቱሪስት መስህቦችን በዓለም ደረጃ 
ለማስመዝገብ ችላለች። ኢትዮጵያ በተባበሩት መንግሥታት 
የትምህርት፣ የሳይንስና የባህል ድርጅት (ዩኔስኮ) በዓለም 
ቅርሶች መዝገብ ውስጥ የተካተቱ በርካታ የማይንቀሳቀሱ 
ቅርሶች አሏት። ቅርሶቹ ከአክሱም ሐውልቶች እስከ 
የታችኛው ኦሞ ሸለቆ ድረስ የተዘረጉ ናቸው። ከእነዚህም 
መካከል አስደናቂ መልክዓ ምድራዊ አቀማመጥ፣ የአየር 
ንብረት፣ ብርቅዬ የዱር እንስሳት፣ እንዲሁም የሰው ዘር 
መገኛ ስፍራዎች ተካተውበታል። እነዚህ ደግሞ ኢትዮጵያን 
ለቱሪስት መዳረሻነት ተመራጭ ከሚያደርጓት ነገሮች 
መካከል ቀዳሚዎቹ ናቸው።

ኢትዮጵያ ሰሞኑን የተመዘገበውን የሸዋል ኢድ ጨምሮ 
በዓለም ቅርስነት 16 ቅርሶችን በማስመዝገብ ከአፍሪካ 
ቀዳሚ ሀገር ናት።

1. የላሊበላ ውቅር አብያተ ቤተክርስቲያናት፦ 
የላሊበላ ውቅር አብያተ ክርስቲያናት ከአንድ ወጥ ድንጋይ 
በመፈልፈል የተሠሩ ሲሆን፣ እኤአ በ1978 በዓለም ቅርስነት 
ተመዝግበዋል። በአማራ ክልል በሰሜን ወሎ ከአዲስ 
አበባ በ645 ኪ.ሜትር ላይ የሚገኙት የላሊበላ ውቅር 
አብያተ ክርስቲያናት ሰው ሰራሽ እና ተፈጥሯዊ አደጋዎች 
እንደተደቀኑበት በባለሙያዎች ሲነገር ቆይቷል።

2. የሰሜን ተራሮች ብሔራዊ ፓርክ፦ የሰሜን 
ተራሮች ብሔራዊ ፓርክ እ.ኤ.አ በ1978 በዩኔስኮ የዓለም 
የተፈጥሮ ቅርስነት የተመዘገበ ሲሆን፣ በ2009 ዓ.ም በዩኔስኮ 

የአደጋ ተጋላጭ የዓለም ቅርስ ዝርዝር ውስጥ ተካቶ ነበር። 
በወቅቱ ፓርኩ በጥበቃ መጓደል፣ በደን መጨፍጨፍ እና 
በአካባቢው ሕዝብ እየታረሰ እንስሳትም እየተሰደዱ አደገኛ 
ሁኔታ ውስጥ መሆኑን የተመለከተው ዩኔስኮ፤ በአደጋ ላይ 
ነው በሚል መዝግቦት እንደነበረና ሁኔታዎች በአስቸኳይ 
ካልተስተካከሉ ሊሰርዘው እንደሚችል አስጠንቅቆ ነበር። 
ፓርኩ ከመጠን በላይ በግጦሽ በመጎዳቱ እንዲሁም ዋሊያ 
አይቤክስ፣ የሰሜን ቀይ ቀበሮ እና ሌሎች ግዙፍ አጥቢ 
እንስሳት ቁጥራቸው በመመናመኑ ነበር ለአደጋ የተጋለጡ 
የዓለም ቅርሶች መዝገብ ላይ ሰፍሮ የቆየው። ፓርኩ 
በ1960ዎቹ በሕዝብ ተከልሎ ሲጠበቅ እንደነበር የሚታወስ 
ሲሆን እ.ኤ.አ በ1978 ዓ.ም በዩኔስኮ ተመዝግቦ የዓለም 
ቅርስ መሆኑ እና በተለይ በሀገሪቱ ውስጥ በሰሜን ተራሮች 
ላይ ብቻ የሚገኘው ዋልያ፣ ጭላዳ ዝንጀሮ፣ ቀበሮ እና ጉሬዛ 
ይገኙበታል። በተጨማሪም ፓርኩ በርካታ አዕዋፋትን 
የያዘው እንደ ውጬ፣ ዝግባ፣ ወይራ እና ዋንዛ የመሳሰሉ 
ዛፎች እንዲሁም ሌሎች ቁጥራቸው የበዛ የተለያዩ እጽዋት 
የሚገኝበት ሲሆን፣138 ስኩዬር ኪሎ ሜትር የሚሸፍን 
ነው።

3. የፋሲል ግቢ እና የጎንደር ሐውልቶች፦ 
የፋሲል ግቢ እና ሌሎች ሥነ ሕንጻዎች እንዲሁም 
አብያተ መንግሥታት እኤአ በ1979 በዓለም ቅርስነት 
ተመዝግበዋል። ይህ በአማራ ክልል በጎንደር ከተማ ከአዲስ 
አበባ በ748 ኪሎ ሜትር ርቀት ላይ የሚገኘው ታሪካዊ 
ቅርስ የሀገሪቱ ጥንታዊ ሥልጣኔ ሕይወት ያለው ምስክር 
ሆኖ በማገልገል ላይ ይገኛል። በጎንደር ከተማ የሚገኘው 
የንጉሥ ፋሲል ግቢ የንጉሣውያን ዋነኛ ማዕከል የነበረ 
ሲሆን፣ ዙሪያው 900 ሜትር ርዝመት ያለው ግንብ እና 
በ12 በሮች የተከበበውን መንገድ የሚዞር ድልድይ አለው። 
በ1632 ዓ.ም በንጉሥ ፋሲለደስ ዘመን ጎንደር የኢትዮጵያ 
የአስተዳደር ዋና ከተማ የነበረች ሲሆን፣ በ16ኛው እና 
በ12ኛው ክፍለ ዘመን የታጠረው የፋሲል ግቢ የንጉሥ 
ፋሲል እና የተከታዮቻቸው መኖሪያ ነበር።

4. አክሱም፦ አክሱም ሰው ሰራሽ አርኪዮሎጂ ስፍራ 
ሲሆን፣ እኤአ በ1980 በዓለም ቅርስነት ተመዝግቧል። ይህ 
በትግራይ ክልል ከአዲስ አበባ በ1080 ኪሎ ሜትር ርቀት 
ላይ የሚገኘው ቅርስ ከፍተኛ የሰው ልጅ የፈጠራ ውጤት፣ 
እንዲሁም ወሳኝ የታሪክ ምዕራፍን የሚወክል በመሆኑ 
መመዝገቡን የዩኔስኮ ሰነዶች ያሳያሉ። የኢትዮጵያ ጥንታዊ 
መዲና እና መንግሥት የነበረችው አክሱም፣ ተመራማሪዎች 
እንደሚገልጿት የኃያል መንግሥት ዋና ከተማ፣ ቀጥሎም 

የሃይማኖት ማዕከል ብሎም የጥንታዊ ሃይማኖታዊ 
መንግሥት በአፍሪካ ውስጥ የመሠረተች፣ አሁንም በርካታ 
ምዕመናን የምታስተናግድ ከተማ ነች።

5. የታችኛው አዋሽ ሸለቆ፦ የታችኛው አዋሽ 
ሸለቆ የተፈጥሮ (የፖሊዮ አንትሮፖሎጂ) ግኝቶች ስፍራ 
ነው። ሸለቆው የሰው ዘር እና የአትክልት ቅሪት በዙሪያው 
የተገኘበት ሲሆን፣ ተከታታይ የጥናት እና የምርምር ሥራ 
በቦታው ተሰርቷል። እኤአ በ1980 በዓለም ቅርስነት 
የተመዘገበው ይህ ስፍራ በአፋር ክልል ከአዲስ አበባ 
በ577 ኪ.ሜ ርቀት ላይ ይገኛል። ይህ ስፍራ ኢትዮጵያ 
ሰው ዘር መገኛ መሆኗን ያሳወቀ ስፍራ ነው። በዚህ ስፍራ 
በ1974 ዓ.ም 3.2 ሚሊዮን እድሜ ያስቆጠረችው ሉሲ 
ስትገኝ፣ 4.4 ሚሊዮን ዓመታት ያስቆጠረችው አርዲም 
የተገኘችው በዚሁ ስፍራ ነው። 3.6 ሚሊዮን ዓመታት 
ያስቆጠረችው የሦስት ዓመቷ ሕፃኗ ‘ሰላም’ ቅሪትም በዚሁ 
ቦታ ተገኝታለች።

6. የጢያ ትክል ድንጋዮች፦ ጢያ ትክል ድንጋዮች 
ባህላዊ (የአርኪዮሎጂ) ግኝት ስፍራ ነው። እኤአ በ1980 
በዓለም ቅርስነት የተመዘገበው እና ከአዲስ አበባ በ86 ኪሎ 
ሜትር ርቀት ላይ በደቡብ ክልል ይገኛል። የእነዚህ ትክል 
ድንጋዮች ብዛት ወደ 36 የሚጠጋ ሲሆን የተለያየ ስፋት፣ 
ርዝመት (ከ1 እስከ 5 ሜትር) እና ውፍረት አላቸው። 32ቱ 
ትክል ድንጋዮች ላይ የተለያዩ ምስሎች (የጎራዴ፣ የጦር፣ 
የጨረቃ፣ ፀሐይ መሰል፣ የእጅ እና ምንነቱን መለየት 
ያልተቻለ ቅርጽ) ተቀርጾባቸዋል።

7. የታችኛው ኦሞ ሸለቆ፦ ይህ የፖሊዮ 
አንትሮፖሎጂ ግኝቶች ስፍራ የሆነው የታችኛው ኦሞ ሸለቆ 
እኤአ በ1980 በዓለም ቅርስነት ተመዝግቧል። በደቡብ 
ክልል ከአዲስ አበባ በ1000 ኪሎ ሜትር ርቀት ላይ ይገኛል።

በዓለም አቀፍ ቅርስነት በተባበሩት መንግሥታት 
የትምህርት፣ የሳይንስ እና የባህል ተቋም የተመዘገበው 
ይህ ስፍራ በደቡብ ምዕራብ ኢትዮጵያ ከኛንጋቶም እስከ 
ዳሰነች አካባቢ የሚገኘውን ክፍል ይሸፍናል። የታችኛው 
ኦሞ ሸለቆ ስለሰው ልጅ አመጣጥ እና ቅድመ ታሪክ ጥናት 
ከፍተኛ ቦታ የሚሰጠው ነው። ከ2.4 ሚሊዮን ዓመት በላይ 
እድሜ ያላቸው ጥንታዊ ቁሳቁሶች እና የሰው ዘር ቅሪተ 
አካላት የተገኙበት ይህ አካባቢ በርካታ የተለያዩ ጥንታዊ 
ባህላቸውን እና አኗኗሯቸውን የሚከተሉ ብሔሮች፣ 
ብሔረሰቦች እና ሕዝቦች ይኖሩበታል።

8. የሐረር ጀጎል ጥንታዊ ከተማ፦ የሐረር ጀጎል 
ጥንታዊ ከተማ በጥንታዊ በሮች እና ታሪካዊ ሥነ ሕንጻዎች 
ባህላዊ ቅርስ ሆኖ በዩኔስኮ ተመዝግቧል። በተባበሩት 
መንግሥታት የትምህርት፣ የሳይንስ እና የባህል ተቋም እኤአ 
በ2006 የተመዘገበው ይህ ቅርስ፣ በሐረሪ ክልል ውስጥ 
ከአዲስ አበባ በ525 ኪ.ሜ ርቀት ላይ ይገኛል።

ጥንታዊ የኢትዮጵያ ከተማ የሆነችው ሐረር 
በ7ኛው ክፍለ ዘመን መቆርቆሯ ይነገራል። በጀጎል ግንብ 
የተከበበችው ሐረር ከተማ አምስት በሮች አሏት።

ሐረር ለዘመናት ከፍተኛ የንግድ ማዕከል ሆና ከመሃል 
ሀገር፣ ከአፍሪካ ቀንድ እና ከአረብ ሀገራት ጋር በንግድ 
ስትገናኝ ከቀሪው ዓለም ጋር ደግሞ በቀይ ባሕር ወደቦች 
አማካኝነት ትገናኝ ነበር።

9. ኮንሶ፦ የኮንሶ መልክዓ ምድር በእርከን የታጠሩ 
መንደሮች ባህላዊ ቅርስ ሆኖ እኤአ በ2011 በዓለም ቅርስነት 
ተመዝግቧል። ይህ በደቡብ ክልል የሚገኘው እና ከአዲስ 
አበባ 595 ኪ.ሜ ርቀት ላይ የሚገኘው ቅርስ በውስጡ 
በርካታ ባህላዊ ሀብቶችን ይዟል። በኢትዮጵያ የ400 ዓመት 
እድሜ እንዳለው የሚነገረው የኮንሶ ሕዝብ ባህላዊ መኖሪያ 
በውስጡ በካብ የታጠሩ መንደሮች፣ ባህላዊ ጎጆዎች፣ 
ጥብቅ ደኖች፣ ሐውልቶች እና ኩሬዎችን የያዘ ነው።

10. መስቀል፦ የኢትዮጵያ የመስቀል በዓል አከባበር 
በተባበሩት መንግሥታት የሳይንስ የትምህርት እና ባህል 
ተቋም መዝገብ ውስጥ በዓለም ቅርስነት ተመዝግቧል። 

ኢትዮጵያ ቀደም ሲል ካስመዘገበቻቸው ታዳሽ ዓለም አቀፍ 
ቅርሶች በተጨማሪ የመስቀል ባህላዊ ክብረ በዓል አስረኛው 
የመጀመሪያው የማይዳሰስና የማይጨበጥ (ህሊናዊ) ባህላዊ 
ቅርስ በመሆን ነበር የተመዘገበው።

11. ፍቼ ጫምባላላ፦ የሲዳማ ብሔር አዲስ ዓመት 
ዘመን መለወጫ የሆነው ፍቼ ጫምባላላ በዓል በሰው ልጆች 
ወካይ ቅርስ ዝርዝር ውስጥ የተመዘገበው በኅዳር 2008 
ዓ.ም ነበር።

ፍቼ ጫምባላላ በዓል በውስጡ በርካታ ባህላዊ 
ክንዋኔዎችን የያዘ ነው።

12. የገዳ ሥርዓት፦ የገዳ ሥርዓት በተባበሩት 
መንግሥታት የትምህርት፣ ሳይንስ እና ባህል ተቋም 
ግዙፍነት በሌላቸው ባህላዊ ቅርሶች ወካይ መዝገብ 
(ሪፕረዘንታቲቭ ሊስት ኦፍ ዘ ኢንታንጀብል ካልቸር ኦፍ 
ሒውማኒቲ) መስፈሩ ይፋ የተደረገው ኅዳር 2009 ዓ.ም. 
ነበር። የኦሮሞ ሕዝብ በረጅም ዘመናት ውስጥ ካዳበራቸው 
የአኗኗር ዘይቤዎች እና ሥርዓቶች መካከል አንዱ የገዳ 
ሥርዓት ነው።

የገዳ ሥርዓት በዋናነት የአስተዳደር ሥርዓት ሲሆን 
የኅብረተሰቡን የዕለት ተዕለት ኑሮ ለመምራት የሚረዱ 
ዕሴቶችን አካትቷል። ይህ የኦሮሞ ሕዝብ ባህላዊ እሴት ዋና 
ምሰሶ የሆነ ሥርዓት ሃይማኖታዊ እና የሕግ ሥርዓቶችን 
በውስጡ አካቶ ይዟል። በተጨማሪም የገዳ ሥርዓት 
ከውልደት እስከ ሽምግልና ድረስ በዕድሜ በመከፋፈል 
የተለያዩ የማኅበረሰብ ኃላፊነቶችን እና የሥልጣን 
ድርሻዎችን ይሰጣል። በገዳ ሥርዓት ውስጥ ዋቄፈና እና 
ኢሬቻ የተሰኙ የዕምነት እና ባሕላዊ ሥርዓቶች ይገኙበታል።

13. ጥምቀት፦ የጥምቀት በዓል የማይዳሰስ ቅርስ 
ሆኖ እንዲመዘገብ የተባበሩት መንግሥታት የትምህርት፣ 
የሳይንስ እና የባህል ተቋም ዩኔስኮ ከመዘገባቸው 
የኢትዮጵያ ሀብቶች መካከል አንዱ ነው። ቦጎታ ኮሎምቢያ 
ውስጥ ድርጅቱ ስለ ቅርስ ጥበቃ በተነጋገረበት ስብሰባ 
ላይ በተላለፈው ውሳኔ መሠረት በዓሉ በዩኔስኮ የተመዘገበ 
4ተኛው የማይዳሰስ ቅርስ ሆኗል።

ጥምቀት በወርሃ ጥር በኢትዮጵያ ኦርቶዶክስ ተዋህዶ 
እምነት ተከታዮች ዘንድ በአደባባዮች በድምቀት ተከብሮ 
የሚውል ሃይማኖታዊ በዓል ነው።

የጥምቀት በዓል ከዋዜማው ከተራ ጀምሮ ጥር 11 
እንዲሁም በማግስቱ ጥር 12 በቃና ዘገሊላ በዓል በድምቀት 
ይከበራል። ጥምቀት በኢትዮጵያ ውስጥ በድምቀት 
ከሚከበርባቸው የኢትዮጵያ ከተሞች መካከል አዲስ አበባ 
እና ጎንደር ተጠቃሾቹ ናቸው።

14. የጌዴኦ ባሕላዊ መልክዓ ምድር፦ የጌዴኦ 
ባሕላዊ መልክዓ ምድር፣ የመሬት አያያዝ፣ ታሪካዊ ቅርሶች፣ 
ትክል ድንጋዮች፣ የዋሻ ላይ ጽሑፍ እና በባሕላዊ መንገድ 
ብቻ የሚተዳደሩ ደኖች ይገኙበታል። ከ6 ሺህ በላይ ትክል 
ድንጋዮች በዞኑ የተለያዩ ሦስት ስፍራዎች ይገኛሉ። እነዚህ 
የትክል ድንጋዮች የሚገኙባቸው ሦስት ስፍራዎች ጨልባ 
ቱቲቲ የአርኪኦሎጂካል መካነ ቅርስ፣ ቱቱፈላ እንዲሁም 
በርካታ ሺህ ዓመታት በላይ ያስቆጠረ እና የድንጋይ ላይ 
ጽሑፎችን የያዘው ኦዶላ ገልማ ናቸው።

15. የባሌ ተራሮች ብሔራዊ ፓርክ፦ በ1962 ዓ.ም 
የተመሠረተው የባሌ ተራሮች ብሔራዊ ፓርክ ከአዲስ አበባ 
በ400 ኪሎ ሜትር ርቀት ላይ ይገኛል። የመሬት ሽፋኑ 215 
ሺህ ሄክታር የሆነው ብሔራዊ ፓርኩ በውስጡ በርካታ 
ብርቅዬ እንስሳትን ይዟል። 4377 ጫማ የሚረዝመው እና 
ከኢትዮጵያ በከፍታው ሁለተኛ ደረጃ ላይ የሚገኘው የቱሉ 
ዲምቱ ተራራን ጨምሮ የአፍሮ አልፓይን ከፍተኛ ቦታዎች 
በዚህ ፓርክ ውስጥ ይገኛሉ።

የባሌ ተራሮች ከፍተኛ አካባቢ በተለያዩ መንገዶች 
የተፈጠሩ ሐይቆች፣ እርጥበት አዘል መሬቶች፣ የእሳተ ጎሞራ 
ቅሪቶችን አቅፎ ይዟል። 

ሻሎም ! አሜን።

የሕይወት ገጽታ 
            አዲስ ዘመን   እሁድ ኅዳር 30 ቀን 2016 ዓ.ም

ማህበራዊ

ወደ ገጽ 7 ዞሯል

ከቦራ ጣቢያ እስከ ሀንጋሪ ቡዳፔስት  
- አትሌት ጉዳፍ ፀጋይ  

ሰሚራ በርሀ 

አትሌት ጉዳፍ ፀጋይ ትባላለች በ2023 
በዳይመንድ ሊግ የአምስት ሺህ ሜትር የዓለም 

ክብረወሰን ይዛለች።  በ2022 በኦሪገን በአምስት ሺህ 
ሜትር የዓለም ሻምፒዮን ሆናለች።  በ2023 በቡዳፔስት 
በተካሄደው ውድድር በ10ሺህ ሜትር ወርቅ ለሀገሯ 
አምጥታለች።  ሁለት ጊዜ የዓለም በቤት ውስጥ ሩጫ 
ሻምፒዮን ስትሆን በ1ሺ 500 ሜትር የራሷን ክብረወሰን 
ይዛለች።  ሀገሯን ወክላ ዓለም አቀፍ ውድድሮች ላይ 
መሳተፍ  የጀመረችው ከ16 ዓመቷ ጀምሮ ነው።   
የዓመቱ ምርጥ  ሴት አትሌት 11 ዝርዝር ውስጥ እንዲሁ 
ገብታለች።  በግሏ ባደረገቻቸው ውድድሮችም የራሷን 
ምርጥ ሰዓት በማስመዝገብ በአሁን ሰዓት በአትሌቲክሱ 
ከሚነሱ ምርጥ ሴት አትሌቶች  በቅድሚያ ትጠቀሳለች።  
በዛሬው የሕይወት ገጽታ ዓምዳችን ስለ ሕይወቷ 
በሥራዋ ስለሚገጥሟት ፈተናዎች፣ ስለስኬቶቿ 
ጥንካሬዋና የሕይወት ልምዷን አጋርታናለች።  

ትውልድና እድገት 
ለቤተሰቦቿ የመጨረሻ ልጅ ናት የስሟ ትርጓሜም 

ጉዳፍ ማለት የእግዚአብሔር ስጦታ እንደማለት ነው።  
የተወለደችው በሰሜኑ የሀገራችን ክፍል በትግራይ 
ክልል ቦራ ጣቢያ በምትባል ቀበሌ ውስጥ ነው።  አንድ 
እህትና ሁለት ታላላቅ ወንድሞች አሏት።  ወደ ስፖርቱ 
የገባቸው ገና በልጅነቷ በመሆኑ በዚያን ወቅት አቅሟን 
ተረድተው ለዓለም አቀፍ ውድድር እድል ብታገኝም 
ተሳታፊ ለመሆን ግን አንድ ዓመት እድሜዋን መጨመር 
ነበረባት።  የስፖርት መግለጫዋ 26 ዓመቷ ነው ሲል እሷ 
ደግሞ እድሜዋን ጨምራ ለውድድር የተሳተፈችበትን 
አጋጣሚ በማስታወስ 25 ዓመቷ እንደሆነ ትናገራለች።  

አንደኛ ደረጃ ትምህርት ቤት የተማረችበት ቦራ 
አንደኛ ደረጃ  ትምህርት ቤት ከቤቷ ብዙም አይርቅም 
ነገር ግን በባዶ እግሯ ብዙ ጊዜ ትምህርት ቤት 
ተመላልሳለች፤ የሁለተኛ ደረጃ ትምህርቷን ለመማር ግን 
ከተወለደችበት አካባቢ ርቃ  መሄድ ይጠበቅባት ነበር።  
ምክንያቱም የትውልድ ቀዬዋ ትንሽዬ ገጠር በመሆኗ 
የሁለተኛ ደረጃ ትምህርት ቤት አልነበረም።  

በልጅነት የትምህርት ቤት ቆይታ ውስጥ  በተለያዩ  
የትምህርት ክፍለ ጊዜዎች  በክፍል ውስጥ ተማሪዎች 
በሚኖራቸው እንቅስቃሴ መምህራን  ተመልክተው 
ምን  ላይ ይበልጥ ጎበዝ እንደሆኑ፣ አቅማቸው ምን 
ላይ እንደሆነ ይተነብያሉ  እናም ወደፊት ምን ሙያ 
ላይ ቢሰማሩ ይሻላል የሚለውን ለተማሪዎቻቸው 
ይናገራሉ።  አለፍ ሲል ደግሞ ወላጆች በችሎታቸው 
ላይ ተጨማሪ እገዛ እንዲያደርጉላቸው ምክር ይሰጣሉ።  
ጉዳፍም በትምህርት ቤት ቆይታዋ መምህራን አትሌት 
የመሆን ተስፋ እንዳላት አስቀድመው ገምተው ነበር።  
‹‹መሆን ያለብሽ፤ አትሌት ነው›› ይሏት እንደነበርም 
ታስታውሳለች።  ከልጅነቷ ጀምሮም ለስፖርትና 
ለአትሌቲክስ ፍቅር የነበራት ጉዳፍ በቦራ አንደኛ ደረጃ 
ትምህርት ቤት የነበራትን ቆይታ ስትጨርስ ለሁለተኛ 
ደረጃ ትምህርት ወደ መቐለ ከተማ አመራች።   

የአትሌቲክስ ሕይወት ጅማሮ 
‹‹እውነት ለመናገር በስፖርት እዚህ እደርሳለሁ ብዬ 

አስቤ አላውቅም።  ለስፖርት ፍቅር ቢኖረኝም እዚህ 
ደረጃ ደርሼ በዓለም አቀፍ የአትሌቲክስ መንደር ታዋቂ 
እሆናለሁ፣ ከድህነት እወጣለሁ፣ ሀገሬን አስጠራለሁ 
ብዬ አስቤ አላውቅም ነበር››  የምትለው ጉዳፍ በመቐለ 
ከተማ የዘጠነኛ ክፍል ተማሪ ሳለች ለመጀመሪያ ጊዜ 
ከ 16 ዓመት በታች የሆኑ ታዳጊዎችን ወደ ውድድር 
የሚያስገባ እድል አገኘች።  በዚህም  ከሌሎች  ሁለት 
መሰሎቿ ጋር  በመሆን መስፍን ኢንደስትሪያል 
ኢንጅነሪንግ ውስጥ የአትሌቲክስ ሕይወትን አንድ ብላ 
ጀመረች።  

ለስምንት ወራት ያህል በቆየችበት ጊዜም 
በምትቀርብባቸው እያንዳንዱ ውድድሮች ላይ 
የአንደኝነት ደረጃ ይዛ ነበር የምታጠናቅቀው።  ከዚያ 
ብዙም ሳትቆይ ወደ አዲስ አበባ መጣች።  አዲስ አበባ 
የስፖርት ሕይወትን ሙለ ለሙሉ ሥራዋ ያደረገችበትና 
ብዙ ስፖርታዊ እውቀቶችን የቀሰመችበት ስለመሆኑ 

ትናገራለች።   ወላጆቿ በልጅነቷ ከነሱ ተነጥላ መሄዷን  
ባይደግፉትም እሷ ግን ለመሄድ ወስና ነበር።  መምህር  
የሆነው ታላቅ ወንድሟም የወደፊቱ ስኬቷ  ታይቶት ነበርና 
ሃሳቧን የሚደግፍ ሆኖ ወደ አዲስ አበባ ለመምጣት ቻለች።  

ወደ አዲስ አበባ ስትመጣም የተቀላቀለችው ክለብ የሱር 
ኮንስትራክሽን ሲሆን  የአትሌቲክስ ሕይወቷ የሚጀምረው  
ጉዳፍ አሁን የደረሰችበት እና የተጓዘችበት ብዙ በመሆኑ 
ያለፈውን ለማስታወስ ጥቂት አሰብ ታደርጋለች።  በሱር 
ኮንስትራክሽን ውስጥ ለመጀመሪያ ጊዜ የአትሌቲክስ ውድድር 
ያደረገችው ሁለት ሺህ ሜትር ሲሆን  የሁለተኛ ደረጃን ይዛ 
አጠናቀቀች።  ከዚያም በተለያዩ ውድድሮች፣ ፕሮጀክቶች  
ላይ ተሳተፈች።   የሱር ኮንስትራክሽንን ከለቀቀች በኋላም  
እ.ኤ.አ በ2021 የኢትዮጵያ ሻምፒዮና ላይ በአምስት ሺህ 
ሜትር በመወዳደር የኢትዮጵያን ክብረ ወሰን  ሰብራለች።      

ዓለም አቀፍ ውድድሮች 
በሀገር ውስጥ ውድድሮች የበረታው ጉልበቷ ስለ ስፖርት 

ያላት ግንዛቤ ለአትሌቲክስ ሙያ ያላት ፍቅር እየጨመረ 
ከሀገር መሻገር ጀመረ።  የተለያዩ ዓለም አቀፍ ውድድሮችንም 
መሳተፏን ቀጠለች።  የመጀመሪያ ውድድሯ የነበረው በሆላንድ 
ሀገር  ከ18 ዓመት በታች የ 1ሺ 500 ሜትር ውድድር ነበር፤ 
በዚህ ውድድርም ከአሸናፊነት ባሻገር ክብረወሰንን ለመስበር 
በቃች።  በ16 ዓመቷ ኢትዮጵያን ወክላ እእአ በ2014 በዓለም 
የቤት ውስጥ ሻምፒዮን በ1ሺ 500 ሜትር ተወዳደረች።  በ17 
ዓመቷ ደግሞ ከ20 ዓመት በታች የአትሌቲክስ ውድድር 
ተሳትፋ የብር ሜዳሊያ ለራሷና ለሀገሯ  አምጥታለች።   እኤአ 
በ 2021 በፈረንሳይ የዓለም የቤት ውስጥ ውድድር በ1ሺ500 
ሜትር  ተወዳድራም አንደኛ  በመውጣት አዲስ ክብረ ወሰን 
አስመዘገበች።  

በልጅነቷ በዓለም አቀፍ መድረክ የመወዳደርን እድል 
ባገኘችበት በአንድ ወቅት በዱባይ አየር ማረፊያ ቀጣይ 
በረራዋን ስትጠብቅ የቀረው ሀምሳ ደቂቃ ነበር።  ለዚያም 
ሰዓቱ እስከሚደርስ ጎኗን አረፍ ስታደርግ በዛው እንቅልፍ 
ያሸልባታል፤ ከዚያም ከእንቅልፏ የነቃችው ከበረራዋ  ከ15 
ደቂቃ በኋላ ነበር።  አጠገቧ የነበሩትም በሙሉ ትተዋት 
ሄደዋል።  በወቅቱ ጉዳፍ በጣም አለቀሰች፤  ነገር ግን እድል 
ከእርሷ ጋር ነበርና አንድ ህንዳዊ አግዟት ከውድድሩ ሳትቀር 
መሄድ መቻሏ የማትረሳው ገጠመኟ ነበር።  

እኤአ በ2022 ኦሪገን ኦሎምፒክ 5 ሺ ሜትር ላይ አንድ 
ብርና አንድ ወርቅ አምጥታለች።  ያም ቢሆን ግን መላው 
ኢትዮጵያዊ ጉዳፍ በ10 ሺህ ሜትርም ታሸንፋለች የሚል 
ትልቅ ግምት ሰጥቷት ነበር።  እሷም እምነቷን ላለመብላት  
በቦታዋ ተገኝታ ጠንካራ የውድድር ጊዜን  አሳልፋለች። 

እኤአ በ2023 በሀንጋሪ ቡዳፔስት በተካሄደው ውድድር 
ጉዳፍ በ10 ሺህ ሜትር ከሌሎች ኢትዮጵያውያን አትሌቶች 
ማለትም ለተሰንበት ግደይና እጅጋየሁ ታዬ ጋር በመሆን 
ውድድር ላይ ነበሩ።  በወቅቱ ግን ጉዳፍ በኪሎ ሜትሩ ላይ 
የመሮጥ ብዙም ልምድ ያልነበራት  ቢሆንም ቀደም ብላ 
በሰራቻቸው ጠንካራ ልምምዶች በቡዳፔስት የ10 ሺህ ሜትር 
ውድድር ላይ በመጨረሻዎቹ ሰዓት ከተፎካካሪዋ ሲፈን ሀሰን 
ጋር ከባድ ትንቅንቅ አደረገች፤ ሲፈን በውድድሩ ማብቂያ 
ላይ ስትወድቅ ጉዳፍ እግሯ ላይ ጉዳት ገጥሟት እየደማችም 
ቢሆን የወርቅ ሜዳልያዋን  ለሀገሯና ለራሷ  ስለማምጣቷ 
ትናገራለች።  ለተሰንበት ግደይና እጅጋየሁ ታዬም 
ተከታትለው በመግባት ብር እና ነሐስ ለሀገራቸው አመጡ።  
በማለት ሁኔታውን ታስታውሳለች።   በኦሪገን አምስት ሺህ 
ሜትር ሻምፒዮን የሆነችው ጉዳፍ በ10 ሺህ ሜትርም በ31 
ደቂቃ 27 ነጥብ 18 ሴኮንድ በመግባት ወርቅ አምጥታለች።  
በአምስት ሺህ ሜትር ውድድር ላይ ከዚህ ቀደም በኬንያ 
ተይዞ የነበረውን የዓለም ክብረወሰን የራሷ አድርጋለች።  
በወቅቱ በሀገሩ በነበረው ሙቀት ምክንያት በገጠማት ጉዳት 
ለማገገም ቀናት ቢወስድባትም በውድድሩ ማሸነፏ ደግሞ  
ትልቅ ብርታት እንደሆናት ትናገራለች።  

የአምስት ሺህ ሜትር ሪከርድ ለመስበር ህልሟ የነበረው 
የ1ሺ500 ሜትር  በምትወዳደርበት ጊዜ  ነበር።  በጊዜው 
በነበራት ብቃት  አምስት ሺህ ሜትር ላይ  ብትወዳደር 
ሪከርዱን መስበር እንደምትችል በራሷ አምና ያ ቀን  
እስኪመጣ ትጠብቅ ነበር አንድ ቀን እንደምታሳካውም 
ታውቃለች።  

በአትሌቲክስ ሕይወቷ አምስት ሺህ ሜትር ሪከርድን ይዛ 
ባደረገቻቸው የ10 ሺህ የአምስት ሺህ ሜትር ውድድር ሀገሯን 

ከማስጠራትም ባለፈ የነበራትን ዝቅተኛ ሕይወት 
ቀይራ እዚህ ደርሳለች።  እናም በስፖርት ውስጥ 
ከባዱ ነገር ‹‹ጠንካራ የልምምድ ልማድን ማዳበርን 
አሰልጣኝ የሚያስቀምጠውን የልምምድ ፕሮግራም 
በብቃት በመወጣት አቅምን ማሳደግ ነው ›› ስትል 
የከፈለችውን ዋጋ ታስታውሳለች።   

 የአትሌቲክስ ውድድር በራሱ አድካሚ 
ጉልበትን የሚፈትን በመሆኑ  ጉዳፍ ‹‹በስፖርት 
ውስጥ በተለይ ሴት ከመሆን ጋር በተያያዘ  ተስፋ 
መቁረጥ ቀላል ነው።  ተስፋ ቆርጣለሁ ከተባለ  

አሁንም ማድረግ ይቻላል፤  ትልቁ ጥንካሬና   ከባዱ 
ነገር ጠንከሮ  ሰርቶ ማሳየት ነው›› ስትል ትገልጻለች።  
ስፖርት በየእለቱ ጠንክሮ መሥራትን ብቁ ሆኖ መገኘትን 
ይጠይቃል፤ ይህም ሆኖ ግን ላይሳካ ይችላል፤  ስለዚህ 
ሽንፈትን  ለሌላ ሥራ እንደመዘጋጃ አድርጎ መውሰድ 
ያስፈልጋል ‹‹ስሸነፍም ሳሸንፍም ትምህርት እወስዳለሁ።  
ጠንካራ በመሆኔ ለዚህ በቅቻለሁ ብዬ አስባለሁ›› 
በማለት ራሷን ትገልጻለች።  

ጉዳፍ ከነበረችበት የሱር ኮንስትራክሽን ክለብ  
ከወጣች በኋላ የግል አስልጣኟ እንዲሁም ባለቤቷ 
ከሆነው ሕሉፍ ይህደጎ  ጋር ረጅም መንገድን ተጉዘዋል።  
በእያንዳንዷ የውድድር ሂደቶቿ ላይም ከጎኗ አለ።  
በግሏ በምታደርጋቸው እንደ ዳይመንድ ሊግ የቤት 
ውስጥ ውድድርና ሌሎችም ውጤታማ ትሆን ዘንድ 
እሱም ይለፋል።  ልፋቱን ሜዳ ያላስቀረችው ባለቤቱና 
ሰልጣኙም እነሆ እኤአ ከ2019 ጀምሮ የመሪነት ቦታውን 
ይዛ ቆይታለች።  

ለመጀመሪያ ጊዜ ሀገሯን ወክላ የተወዳደረችው  
እእአ በ2014 በኦሪገን ከ20 ዓመት በታች  ባደረገችው 
ውድድር ነው።  በዚህ ውድድርም የብር ሜዳሊያን 
አግኝታለች።  በአትሌቲክስ ውስጥ አትሌቶች ማሳካት 
የሚፈልጉት ትልቁ ህልማቸው የዓለም ዋንጫና 
ኦሎምፒክን ድል ማድረግ ነው የምትለው ጉዳፍ እሷም 
እንደብዙዎቹ ይህ ህልም በውስጧ ነበር።  ለመጀመሪያ 
ጊዜ በተሳተፈችበት የኦሎምፒክ ውድድርም የነሐስ 
ሜዳሊያን አግኝታለች።   አሁን እኤአ በ2024 
በፓሪስ በሚካሄደው  ኦሎምፒክ ውድድር ላይ የነሐስ 
ሜዳሊያዋን ወደ ወርቅና ክብረወሰን መስበር ደረጃ 
ከፍ ለማድረግም ጠንካራ ሥራ እየሰራች መሆኑን 
ትናገራለች። 

‹‹ ለኦሎምፒክ የሚቀሩት ረጅም ወራት ናቸው 
የሚኖረው ልምምድ ከሌላው ጊዜ የተለየ ሊሆን ነው 
የሚሆነው ፤ በስፖርት ውስጥ ጉዳት፣ ህምም  ሊደርስ 
ይችላል፣ ሆኖም  ከአንድ አትሌት የሚጠበቀው ከዛሬ 
ነገ ራሴን ማሻሻልና በጥሩ ብቃት ላይ መገኘት አለብኝ 
የሚለው አስተሳሰብ ነው።  ይህ ደግሞ ያለንን ብቃት 
በማሳደግ በራስ መተማመንን በመጨመር ወርቃማ 
ድል ላይ ያደርሳል›› ስትል ህልሟ ውስጥ ጠንክሮ 

በትምህርት ቤት 
ቆይታዋ መምህራን 

አትሌት የመሆን 
ተስፋ እንዳላት 

አስቀድመው 
ገምተው ነበር።  

‹‹መሆን ያለብሽ፤ 
አትሌት ነው›› 

ይሏት እንደነበርም 
ታስታውሳለች

የሕይወት ገጽታ
ማህበራዊ  

አዲስ ዘመን   እሁድ ኅዳር 30 ቀን 2016 ዓ.ም

ከ6ኛ ገጽ የዞረ

 ከቦራ ጣቢያ እስከ...

መሥራት እና በአቋም መገኘት ከፈጣሪ ጋር መልካም 
ነገር ለመሥራት መፈለጓን ተስፋ ቆራጭ አለመሆኗን 
ትናገራለች።  

የሷ አርአያ 
ጉዳፍ ታላላቅ ከሆኑ አትሌቶች እጅግ የምትወዳት 

የሙያ አጋርዋ የአትሌት መሠረት ደፋር አድናቂ ናት።  
የአትሌት መሠረት ደፋር   እልህ፣ ጥንካሬ፣ አልሸነፍ 
ባይነት አብዝቶ እንደሚማርካት ነው የምትገልጸው።  
በአትሌቲክስ ውስጥ ሁልጊዜ ማሸነፍ የለም የምትለው 
ጉዳፍ  ሰዎች በየትኛው ዘርፍ ቢሸነፉም በድጋሚ 
ጠንክረው ሰርተው አቅማቸውን ማሳየት እንደሚችሉ  
ታምናለች።  ጥንካሬና እልህ፣ የረጅም ሰዓት ልምምድ፣ 
በውድድር ላይ ባለው የመጨረሻዎቹ  ደቂቃ ላይ 
በሚደረግ ትንቅንቅ ጉልበት የሚሰጥ ነገር መሆኑንም 
ታብራራለች። 

ጉዳፍ አብዝታም  አትሌት መሠረት ደፋርም ሆነች 
ሌሎች ታላላቆቼ የምትላቸው አትሌቶች እርስ በእርስ 
ያላቸው መደጋገፍና ደግነት እንደሚገዛት ትናገራለች።  

በሌላ በኩልም ጉዳፍ ሳትጠግባቸው የተለየቻቸው 
እናቷም ለስኬቷ መሠረት መሆናቸውን ትገልጻለች።  
“እናቴ አትሌት እንድሆን ከመገፋፋት ባሻገር የሕይወት 
ውጣ ውረዶቼ ሁሉ ደጋፊ ነበረች” በማለት በሕይወት 
ያጣቻቸውን እናቷን ውለታ ታነሳለች።  “

ኢትዮጵያን በስፖርት በተለይም በአትሌቲክስ ዘርፍ 
በዓለም አቀፍ ደረጃ እንድታተወቅ ያደረጓት አትሌቶች 
ለረጅም ጊዜ ክብራቸውን አስጠብቀው በአሸናፊነት 
የመቆየታቸው ሚስጥር ጠንክረው መሥራታቸው  ነው 
የምትለው ጉዳፍ ‹‹በአትሌቲክስ ውስጥ ታይቶ ወዲያው 
መጥፋት ሳይሆን ጠንክሮ በመሥራት ሀገርን ማስጠራት 
ከጎናችን ላሉ ሰዎች ሰርቶ መቀየር እንደሚቻል ማሳየትና 
ለሌሎች ትምህርት መሆን በራሱ ትልቅ ነገር  ነው›› 
ትላለች።  ጉዳፍ ታግሎ ማሸነፍን ፈጣሪዋን በሥራዋ ላይ 
አስቀድማ መሥራትን ባህሪዋ ያደረገች ስትሆን ደግነት 
መልካምነት ይነበብባታል።  ከታላላቅ የኢትዮጵያ 
አትሌቶችም ጭምር የምትወስደውና የምትወደው 
ያላቸውን ደግነት፣ እርስ በእርስ  መተባበራቸው  ነው  
‹‹ ሰው ለመርዳት ግዴታ ሌሎች ሰዎች ሊያውቁብሽ 
አይገባም የድሮ አትሌቶችን በሩጫቸው ብቻ ሳይሆን 
በቅንነታቸውም ጭምር አደንቃቸዋለሁ›› ትላለች።  

ሁለት ስሜት አንድ ሁነት 
በኦሪገን  በነበራት ውድድር ላይ ስታሸንፍ 

በሀገራችን በነበረው ሁኔታ ጉዳፍ በተወለደችበት ቦራ 
የሚገኙ ወላጆቿ ሩጫውን እንደሌላው ኢትዮጵያውያን 
መከታተል አልቻሉም ነበር።  በጊዜውም ጉዳፍ 
ድምጻቸውን ከሰማች ወራት ተቆጥረው የነበረ በመሆኑ  
ውድድሩን ስታሸንፍ በሁሉም ኢትዮጵያውያን ዘንድ 
ደስታ ቢሆን እሷም ከህልሞቿ ውስጥ አንዱን እና 
ትልቁን ብታሳካም  ደስታዋ ግን  ሙሉ እንዳልነበር 
ነው የምትናገረው።   በዚህም ምክንያት በደስታ እና 
በሀዘን ውስጥ ነበረች።  ከዚያ በኋላ በነበራት ውድድር 
ቤተሰቦቿ የደስታዋ ተካፋይ መሆን በመቻላቸው 
ደስታዋን  ሙሉ እንዳደረጉላት አሁንም እየሳቀች 
ትናገራለች።  

አትሌቶች  በዓለም መድረክ ለሀገራቸው ከፍተኛ 
የሚባል ውጤት አምጥተው ወደሀገራቸው ሲመለሱ 
በጎዳናው ላይ እና በወከሉት ሕዝብ መካከል 
የተደረገላቸው አቀባበል ለስፖርት ያለው ወዳጅ ውጤት 
ባልተገኘባቸው ውድድሮች ላይ የሚያሳየው ብርታት 
እና ሞራል ለጉዳፍ እጅግ ልዩ ትርጉም እንዳለው 
ትናገራለች።  

ስኬትና ውድቀት በስፖርት ዓለም  
በስፖርት ውስጥ ቋሚ የሆነ የልምምድ ወቅት 

ራስን በአካልም በመንፈስም ለውድድር ዝግጁ ማድረግ 
የተለመደ ቢሆንም በዛው ልክ በልምምድም ሆነ 
በውድድር ሰዓት ጉዳት ሊገጥም የሚችልበት ሁኔታ 
ይፈጠራል የምትለው ጉዳፍ ይህ በስፖርት ውስጥ  ያለ  
ፈተና ስለመሆኑ ትናገራለች።  ‹‹በጣም በጥሩ አቋም ላይ 
ሆኜ እግሬ ላይ ጉዳት አጋጥሞኝ ያውቃል።  ታዲያ ይህንን 
ጠንክሮ ማለፍ የስፖርቱ አንዱ መለኪያ ነው።  በዓለም  
ዋንጫ 10 ሺህ ሜትር ላይ በሙቀት ምክንያት እግሬ 
ላይ ጉዳት አጋጥሞኝ ነበር።  የአምስት ሺህ ውድድር 

በነበረኝ  ሰዓት ደግሞ  ሌላ ሰው መተካት የማይቻልበት 
ሰዓት ነበር።  የምትለው ጉዳፍ ጓደኞቿን ለማገዝ ቢሆን 
ከአንድ ሳምንት ባነሰ ልምምድ ወደ ውድድሩ ገብታ 
ሪከርድ መስበር ችላለች።  ህመም ካልገጠማት በቀር 
ልምምዷን አንድም ቀን የማታቋርጠው ጉዳፍ ይህ 
የጥንካሬዋ ውጤት ስለመሆኑ ትናገራለች።   

በርካታ አትሌቶች የሚሳተፉበት የጎዳና ላይ 
ውድድር እና ማራቶን በስፋት የሚጠብቃት መሆኑን 
የምታነሳው ጉዳፍ አሁን ባለችበት ደረጃ ሌላ ውጤት 
ሌላ ታሪክ ለሀገሯ የመሥራት ፍላጎት እንዳላትም 
ትገልጻለች።  

  ትዳርና የሙያ አጋርነት 
በአሁን ሰዓት ኢትዮጵያን ወክለው እየተወዳደሩ 

ከሚገኙ ሴት አትሌቶች ውስጥ ጉዳፍ ፀጋይ 
በቀዳሚነት ከሚጠቀሱት ውስጥ ነች።  ሁሉም 
አትሌቶች በሚያደርጓቸው ልምምዶች አቅማቸውን 
እና ችሎታቸው ከፍ ለማድረግ በሚሰሯቸው ሥራዎች 
ውስጥ መንገዳቸውን የሚመሯቸው የሚያግዟቸው 
አብረዋቸው በቅርበት የሚሰሩ አሰልጣኞች  አሏቸው።  
ታዲያ ይህ የሥራ ሂደትና ውጤት  በጉዳፍ እና 
በአሰልጣኟ ሕሉፍ ይሕደጎ መካከል የአሰልጣኝና 
የአትሌት ጥምረት ብቻም  ሳይሆን ሁለት በትዳር 
የተጣመሩ ጥንዶች ጭምር ነው።  

ጉዳፍ ለሷ እዚህ መድረስ የባለቤቷና አሰልጣኟ 
ሚና በቀላሉ የሚተው አይደለም ምክንያቱም ገና ልጅ 
በነበረችበትና ወደ አትሌቲክሱ ለመምጣት በመስፍን 
ኢንደስትሪያል ውስጥ ሥራ በጀመረችበት ወቅት 
የተሻለ እንድትሰራ አቅሟን በመረዳት ወደ አዲስ አበባ 
ለመምጣቷ ምክንያት የሆነውም አሰልጣኟና ባለቤቷ 
አቶ ሕሉፍ ነው።  ‹‹በስፖርት ውስጥ ስኬታማ ለመሆን 
ትልቁ ሚስጥር ጠንክሮ መሥራት መሆኑን የተማርኩት 

ከሱ ነው።  ለኔም ብቻ ሳይሆን ለሌሎች አትሌቶች ትልቅ 
ደረጃ መድረስ ምክንያት ነው። ›› ስትል በአትሌቲክስ 
ሕይወቷ ውስጥ የትዳር አጋሯና አሰልጣኟ ያለው ድርሻ 
ትልቅ መሆኑን ትናገራለች።  አሰልጣኝ ሕሉፍ ይሕደጎ 
ከስምንት ዓመታት በላይ በዚህ ሙያ የቆየ ሲሆን እንደ 

አትሌት ፍሬወይኒ ኃይሉ ፣ አትሌት ብርቄ ኃየሎም ያሉ 
ትልልቅ አትሌቶችን ያፈራ አሰልጣኝ  ነው።  

የወደፊት ህልም 
በአትሌክስ ተሳትፎዋ ከልጅነቷ ጀምሮ በማሸነፍ 

እና ከተወለደችበት ቦታ አንስቶ ብዙ ተስፋ እየተሰጣት 
እዚህ ደርሳለች።  ወደ ውድድር ከመጣች በኋላም 
የኢትዮጵያውያንን ቀልብ ስባ በሥራዋ የብዙዎችን 
ድጋፍ አግኝታለች።  በአትሌቲክስ ውስጥም ስሟን 
በትልቁ ማስጠራት የምትፈልግበት ታሪኳን መትከል 
የምትፈልግበት ብዙ ውጥኖች አሏት።   በቀጣይም 
በሀገሯ ላይ ልጅ ሆና ትመኛቸው የነበሩትን ቢቀረፉ 
ብላ የምትላቸው ችግሮች የሚያስቀሩ ዘርፎች በሀገሯ 
ኢንቨስት አድርግ ደግሞ በዚህ ዘርፍ የወጣችበትን 
ሕዝብ የሞራል ብርታት የሚሆናትን ሕዝብ የመደገፍ 
ህልም አላት።  ‹‹ጀማሪ በነበርኩበት ወቅት አንጋፋ 
አትሌቶች ያደርጉልኝ የነበረው ድጋፍ ውለታም ብቻ 
ሳይሆን ደግነትን ጭምር እንድማር አድርጎኛል›› 
የምትለው ጉዳፍ ጊዜው ሲደርስ ደግሞ በስፖርት ውስጥ 
ስኬታማ መሆን የሚፈልጉ ወጣቶችና ታዳጊዎችን 
መደገፍ በህልሟ ውስጥ አለ።  

‹‹ ፈተና የሌለበት ሥራ የለም።   ዋናው ነገር 
ፈተናውን አልፎ  ጥንካሬን ማሳየት ነው።  በሥራ 
ውስጥ መውደቅ ያለ ነው።  ተስፋ ልቁረጥ ካልኩ 
አሁንም እችላለሁ ተስፋ መቁረጥ ቀላል ነው።  ከባዱ 
ነገር ይቻላል ብሎ የራስ ጥንካሬን ማሳየት ነው። ›› 
ከሰዎች የሚያስደስታት ነገር የምታያቸውን ጥሩ ጎን ወደ 
ሕይወቷ መውሰድ ነው።  

ጉዳፍ ፀጋይ በተለያየ ፈተና ውስጥ እና ልምምድ 
ጠንካራ ሠርታ እዚህ ስትደርስ በኢትዮጵያ አትሌቲክስ 
ውስጥ የሚመለከታቸው አካላት ክልሎች ላይ  ትኩረት 
ሰጥተው ቢሰሩበት  የሚል እይታ አላት።    

ፈተና የሌለበት ሥራ 
የለም።   ዋናው ነገር 
ፈተናውን አልፎ  
ጥንካሬን ማሳየት ነው።  
በሥራ ውስጥ መውደቅ 
ያለ ነው።  ተስፋ ልቁረጥ 
ካልኩ አሁንም እችላለሁ 
ተስፋ መቁረጥ ቀላል 
ነው።  ከባዱ ነገር ይቻላል 
ብሎ የራስ ጥንካሬን 
ማሳየት ነው

የዓለም ቅርሱ - የሸዋል ኢድ በዓል
ሰሚራ በርሀ 

ሀገራችን ሰሞኑንም አንድ የማይዳሰስ ቅርስ 
በዓለም ቅርስነት አስመዝግባለች።  የዚህ 
ቅርስ በዩኔስኮ መመዝገብ ሀገሪቱ በዩኔስኮ 

ያስመዘገበቻቸውን ቅርሶች ቁጥር 16 አድርሶታል።  
በዓለም ቅርስነት የተመዘገበው ቅርስ በሀረሪ ብሔረሰብ 
ዘንድ በየዓመቱ ለሶስት ቀናት በደማቅ ሥነ ሥርዓት 
የሚከበረው የሸዋል ኢድ በዓል ነው።   

በሐረሪ ብሔረሰብ ዘንድ ከሚከበሩ ቱባ ባህሎች 
ውስጥ የሚጠቀሰው ይህ የሸዋል ኢድ በዓል ዩኔስኮ 
በቅርቡ በቦትስዋና  ባካሄደው 18ተኛው ዓለም አቀፍ 
ጉባኤው ላይ ነው በዓለም ቅርስነት እንዲመዘገብ 
ያደረገው።  

የቅርሱን መመዝገብ ተከትሎ የእንኳን አደረሳችሁ 
መልእክቶች ተላለፈዋል፤ የቅርሱ በዩኔስኮ መመዝገብ 
ፋይዳው ብዙ መሆኑም ተጠቁሟል።   

የብልጽግና ፓርቲ  ምክትል ፕሬዚዳንት አቶ አደም 
ፋራህ የሸዋል ኢድ በዓል በዩኔስኮ በዓለም ቅርስነት 
በመመዝገቡ የእንኳን ደስ አላችሁ መልእክታቸውን 
አስተላልፈዋል።  ብልጽግና በትኩረት እና በልህቀት 
እፈፅማቸዋለሁ ብሎ ከያዛቸው አምስት የልማት መስኮች 
የቱሪዝም ዘርፍ አንዱ መሆኑን የገለጹት የፓርቲው 
ምክትል ፕሬዚዳንት፣ “በኢትዮጵያ የሚገኙ ሰው 
ሠራሽ እና ተፈጥሯዊ መስህቦች በይበልጥ እንዲያድጉና 
ለሀገራችን የብልጽግና ጉዞ ተጨማሪ አቅም መፍጠር 
እንዲችሉ ፓርቲው ልዩ ትኩረት ሰጥቶ በመንቀሳቀስ ላይ 
ይገኛል›› ብለዋል። 

የሸዋል ኢድ በዓል በተባበሩት መንግሥታት 
የትምህርት፣ የሳይንስና የባህል ተቋም ዩኔስኮ መመዝገቡ 
በቱሪዝም ዘርፍ የምናደርገው እንቅስቃሴ እንዲጠናከርና 
አድማሱን እንዲያሰፋ ያደርገዋል ሲሉም ገልጸዋል። ይህ 
ታሪካዊ ውሳኔ ሀረር ከተማን በዩኔስኮ ሁለት ቅርሶችን 
ያስመዘገበች ብቸኛዋ ከተማ፣ ኢትዮጵያን ደግሞ በርካታ 
ቅርሶችን በዓለም ቅርስነት በማስመዝገብ ከአፍሪካ ቀዳሚ 
ስፍራን እንድትይዝ እንደሚያደርግ ገልጸዋል። 

የቱሪዝም ሚኒስትር ዴኤታ ወይዘሪት ሌንሳ 
መኮንን በዩኔስኮ መመዝገቡ በሀገሪቱ የቱሪስት ፍሰት 
እንዲጨምር እንደሚያደርግ፣ የሀገር ገጽታን በመገንባት 
በኩልም የበኩሉን ሚና እንደሚጫወት ተናግረዋል።  
የክልሉን የቱሪስት ማዕከልነት በማጎልበት የሕዝቡን 
ተጠቃሚነት እንደሚያሳድግም ገልጸዋል። 

በዓሉ ለቀጣዩ ትውልድ በረከት የሚሰጥበት 
መድረክ መሆኑንም ሚኒስትር ዴኤታዋ ጠቅሰው፣ 
በተለይ ወጣቶች ባህላዊ እሴቶችን ወጎችን ለመማር 
እንደሚያስችላቸው ጠቁመዋል።  

የሀረሪ ክልል ርዕሰ መስተዳድር አቶ ኦርዲን በድሪ 
በበኩላቸው የሸዋል ኢድ በዓል አከባበር በማይዳሰስ 
የዓለም ቅርስነት በመመዝገቡ ለመላው ኢትዮጵያውያን 
የእንኳን ደስ አላችሁ መልዕክት አስተላልፈው፣ የክልሉ 
መንግሥትም የዓለም ቅርስ የሆነውን ሸዋል ኢድ በዓል 
ለመጠበቅ በቁርጠኝነት እንደሚሰራ አረጋግጠዋል።  
ሸዋል ኢድ በዓል የዓለም ቅርስ ሆኖ እንዲመዘገብ 
አስተዋጽኦ ላበረከቱ አካላት ሁሉ ምስጋና አቅርበዋል።

የሀረር ከተማ ነዋሪዎችም “የሸዋል-ኢድ በዓል 
በዓለም ቅርስነት መመዝገቡ እንዳስደሰታቸው ገልጸዋል።  
‹‹ለመላው ኢትዮጵያውያን ትልቅ ኩራት ነው” ሲሉም 
ተናግረዋል።    

ከሀረሪ ክልል ባህል፣ ቅርስና ቱሪዝም ቢሮ የተገኘ 
መረጃ እንዳመለከተው፤ የሐረሪ ሕዝብ ክልል ሕገ 
መንግሥትም የሐረሪ ብሔረሰብ ታሪኩንና ባህሉን 
የማልማትና የማበልፀግ እንዲሁም በቋንቋው የመጠቀምና 
የማሳደግ ሕጋዊ መብቱን በመጠቀም  በአዋጅ ቁጥር 
61/1999 የሹዋሊድ በዓል የሚከበርበት ዕለት በክልሉ 
የበዓል ቀን ሆኖ እንዲከበር በአዋጅ ደንግጓል።  ይህም 
የመንግሥት መሥሪያ ቤቶች ዝግ ሆነው በየዓመቱ በዓሉ 
በድምቀት የሚከበርበትን ምቹ ሁኔታ ፈጥሯል።   ክብረ 
በዓሉም በብሔረሰቡ አባላትና በሌሎችም አካባቢ 
ማኅበረሰቦች ዘንድም እንዲታወቅ ምክንያት ሆኗል። 

በዚህም ቅርሱ የተለያዩ የዓለም ሕዝቦች የመነጋገሪያ 
እና የመወያያ ርዕስ እንዲሆን ማድረግ የተቻለ ሲሆን፣ 
ከሹዋሊድ በዓል እሴቶች ሌሎች ሕዝቦችም ልምድ 
መቅሰም እንዲችሉ ቅርሱን በዓለም አቀፍ ደረጃ 
ማስመዝገብ አስፈላጊ ሆኖ ሲሰራ መቆየቱን የክልሉ 

ባህል፣ ቅርስና ቱሪዝም ቢሮ ኃላፊ አቶ ተወለዳ አብዶሽ 
ይገልጻሉ።  

እሳቸው እንዳሉት፤ ቅርሱ በዩኔስኮ የማይዳሰሱ 
ቅርሶች እንዲመዘገብ በቅድሚያ በሐረሪ ክልል 
በዓሉን ልዩ የሚያደርጉት ነገሮች እንዲሁም በዓሉ 
በምን መልኩ እንደሚከበር ጥናት ተደርጎ ተለይቷል፤ 
ከዚያም ጉዳዩ በፌዴራል ቅርስ ጥበቃ ባለሥልጣን 
እውቅና ተሰጥቶታል።  ቅርሱን ለማስመዝገብ ዩኔስኮ 
የሚጠይቀው መስፈርት ተሞልቶ በባለሥልጣኑ በኩል 
መቅረቡንና ለመመዝገብ መብቃቱን ይገልጻሉ።  ቅርሱን 
በዩኔስኮ ለማስመዝገብ ጥናት ማድረግ ከተጀመረ 
አንስቶ በማይዳሰስ ቅርስነት እስከተመዘገበበት ድረስም 
ከአምስት ዓመት በላይ መውሰዱን ገልጸዋል።  

 የቢሮ ኃላፊው ስለሸዋል ኢድ በዓል ምንነትና 
አከባበር ሲያብራሩም እንዳሉት፤ በእስልምና ሃይማኖት 
ካሉ አጽዋማት መካከል  ዋናው የጾም ወቅት የረመዳን 
ወር ጾም ከተጠናቀቀ  በኋላ የሹዋል ፆም ይጀመራል።  
በሹዋል ወር የመጀመሪያው ቀን የዒድ አልፈጥር በዓል 
ይከበራል። 

የዒድ አልፈጥር በዓል ከተከበረ በኋላ ባሉት 
ተከታታይ ስድስት ቀናት ደግሞ የሹዋል ጾም ይጾማል።  
ይህ ጾም በሹዋል ወር የሚጾም በመሆኑ ስያሜውን ከወሩ 
አግኝቷል።  የሹዋል ጾምን ነብዩ መሀመድ (ሰ.ዐ.ወ) 
በሕይወት ዘመናቸው ሲጾሙት የነበረ ጾም ሲሆን፣ 
እሳቸው በሹዋል ወር ስድስት ቀናትን የጾመ ዓመቱን 
በሙሉ እንደጾመ ይቆጠራል የሚል አስተምህሮት 
ያላቸው በመሆኑ የሹዋል ጾም በዚሁ መነሻነት በሐረሪዎች 
ዘንድ ከጥንት ጀምሮ መጾም እንደተጀመረ ይነገራል። 

ይህ የስድስት ቀናት ጾም ካበቃ በኋላ የሸዋል ኢድ 
በዓል ያለምንም የእድሜ፣ የጾታና የማህበራዊ ደረጃ 
ገደብ ሁሉንም ባሳተፈ መልኩ በደመቀ ሁኔታና ባህላዊ 
እሴቶችን በሚያንጸባርቅ መልኩ ከጥንት እየተከበረ 
እንደሚገኝም ነው የቢሮ ኃላፊው የገለጹት።  

የሹዋሊድ በዓል  በሐረር የሚኖሩ የብሔረሰቡ 
አባላት ብቻ ሳይሆኑ በሀገር ውስጥና በውጭ የሚኖሩ 
ሐረሪዎች ጭምር ከያሉበት በመሰባሰብ ያከብሩታል።  
ክብረ በዓሉ በድሬዳዋ፣ በጉርሱም በተለይ ካለፉት ሁለት 
አስርተ ዓመታት ወዲህ በአዲስ አበባም በብሔረሰቡ 
ተወላጆች ዘንድ እየተከበረ ነው።  የሹዋል ጾምን 
የእስልምና እምነት ተከታዮችም የሚጾሙት ቢሆንም፣ 
የሹዋሊድ በዓልን ግን እንደ ሐረሪዎች አያከብሩትም። 

በዓሉን ታዳጊዎች  እንጨት ካሰባሰቡ በኋላ ወደ 
አዋቹ እንዲገባ ይደረጋል።  ከዚያም ለበዓሉ የተዘጋጁትን 
ከበሮዎች በእሳት የማሞቅ ሥራ ይከናወናል። ፡ አስሱም 
በሪ ወይም ፈላና በር በሚገኘው አዋች ላይ የሹዋሊድ 
ክብረ በዓል ዋዜማው ላይ በአዋቹ አካባቢ የበዓል 
ማክበሪያ መድረክ በማዘጋጀት ሥነ-ሥርዓቱ ይጀመራል። 

የበዓሉ እድምተኞች ወደ አዋቹ ገብተው 
በተዘጋጀላቸው ቦታ እንዲቀመጡ ይደረጋል።  
ከበሮውንም የሚመቱት የዓመታት ዕውቀት ልምድና 
ክህሎት ያካበቱ አዛውንቶች እና ከትውልድ ወደ 
ትውልድ ሲተላለፍ የመጣውን ዕውቀት የቀሰሙ 
ወጣቶች ናቸው።  ከበሮ መቺዎቹ መጀመሪያ ድምጹን 
በመቃኘት የተስተካከለ መሆኑን ያረጋግጡና ለበዓሉ 
ሥነ-ሥርዓት ዝግጁ ያደርጋሉ። 

በሹዋሊድ በዓል በየቤቱ ለበዓሉ ተብለው የተለያዩ 
ባህላዊ ምግቦች ይዘጋጃሉ።  ከእነዚህም መካከል ስሪዋ 
ኢሺሽ፣ ሩዝ፣ አቅሌል፣ ጡፍ ጡፍ (ከስንዴ የሚጋገር 
ቂጣ)፣ እንደሙሸበክ፣ ሀላዋ፣ ሳምቡሳ፣ ሙጠበቅ 

(በሰሊጥ የሚሰራ ብስኩት)፣ የመሳሰሉ ብስኩቶች 
ለአዋቂዎች፣ ወጣቶችና ሕፃናት ይቀርባሉ።  ሑልበት 
መረኽ (የአብሽ ወጥ)፣ የብሔረሰቡ መለያ ከሆኑ ምግቦች 
አንዱ ቢሆንም የበዓሉ ዕለት ግን ከላይ የተጠቀሱት 
የምግብ ዓይነቶች ተመራጭ እንደሆኑ ይገለጻል። 

በእነዚህ የበዓል ዋዜማዎች ወጣቶች ‹‹ሀንዶፍሊ›› 
የተባለ ጨዋታ ይጫወታሉ።  ሀንዶፍሊ በሹዋሊድ የጾም 
ወቅት በአብዛኛው በአው አባድር የሚዘወተር እና አልፎ 
አልፎ በየሰፈሩ የሚከወን የእሳት ላይ ዝላይ ጨዋታ 
ነው።  በዚህ ጨዋታ ታዳጊዎች ለዝግጅቱ የሚሆነውን 
እንጨት እና ቅጠላ ቅጠል ያሰባስባሉ፤ ይህም በዘፈን 
ታጅበው ይፈጸማል።  

በበዓሉ ላይ በዛኪሮችና በአዛውንቶች መሪነት 
የተለያዩ ሃይማኖታዊ ውዳሴዎች ወይም ዝክሪዎች 
ይቀርባሉ።  ይህንንም የአላህ ወይም ፈጣሪ አንድ 
መሆንና ታላቅነትን በመጥቀስ አላህንና ነብዩ መሀመድን 
በማወደስ ይጀምራሉ።  

በበዓል አከባበር ሥነ-ሥርዓቱ ላይ በየደረጃው 
ያሉ የሐረሪ ብሔረሰብ አባላት የየራሳቸው ድርሻ 
እና ኃላፊነት አላቸው።  በዚህም መሠረት ሙሪዶች 
ሥርዓቱን በማስተባበርና በመምራት፣ ለተለያዩ 
የዝክሪ አውጪዎች ዕድል በመስጠት በቅደም ተከተል 
እንዲያቀርቡ ያደርጋሉ።  አዛውንቶች ዝክሪ በመቀበል፣ 
በማጨብጨብና በመጨፈር ይሳተፋሉ።  እናቶችና 
ወጣት ሴቶች በበኩላቸው የበዓል ሥነ ሥርዓቱን 
ለሚመሩና ለሚያስተባብሩት እንደ ሐሸር ቃሕዋ፣ ቡን 
ቃሕዋ የመሳሰሉ ባህላዊ ትኩስ መጠጦችን በማዘጋጀትና 
በማቅረብ ተሳትፎ ያደርጋሉ። 

የምሽቱ የበዓል ሥነ-ሥርዓት የሚጀመረው 
በአባቶች ምር	 ቃት ነው።  የበዓል ሥነ-ሥርዓቱ 
አንድ ጊዜ በምርቃት ከተጀመረ በኋላ በቅደም ተከተል 
በሚቀርቡ ዝክሪዎች ወይም የምስጋና ዜማዎች እየታጀበ 
ይደምቃል።  

 በዓሉ ‹‹ዋሐቺ ዋ ደርማ ዒድ››/ የወጣቶችና 
የልጃገረዶች ዒድ በመባልም ይታወቃል።   በበዓሉ ላይ 
ያገቡና ያላገቡ ሴቶች የሚለዩት በአለባበሳቸውና በጸጉር 
አሰራራቸው ነው።  በብሔረሰቡ አንዲት ልጃገረድ 
እጮኛ ያላት ከሆነች ከእጮኛዋ ቤተሰቦች በስጦታ 
መልክ የመጣላትን በእጅ የተጠለፈ የታጨችበት ልብስ 
‹‹ኩሻ ቡሩቅ›› የተባለ ባህላዊ ቀሚስ ትለብሳለች።  
በዚህ አለባበሷ ስለምትለይም ማንም ወንድ ለወደፊት 
የትዳር ጓደኛ አይመኛትም።  ጸጉሯን ደግሞ ‹‹ገማሪ›› 
በመባል የሚታወቀውን ባህላዊ የጸጉር ስሪት በመሠራት 
ትለያለች።  በዚህ መልኩ አለባበሳቸውን ካስተካከሉና 
ካሳመሩ በአጠቃላይ ባላቸው አቅም አጊጠው፣ 
ተውበውና ተሸቀርቅረው ከጨረሱ በኋላ በቡድን 
በመሆን ወደ ክብረ በዓሉ ያመራሉ።  

ወጣት ወንዶችም በተመሳሳይ ከጓደኞቻቸው ጋር 
በመሆን የወደፊት የትዳር አጋራቸውን ለመምረጥ በዓሉ 
ወደሚከበርበት ስፍራ ይሄዳሉ።  በቦታው እንደደረሱም 
አመቺ ቦታ በመምረጥ ጨዋታውን ይከታተላሉ።  
በሹዋሊድ በዓል የእጮኛ አመራረጥ ሂደቱ በሁለት 
መልኩ ይከናወናል።  የመጀመሪያው በዓሉ በሚከበርበት 
አው ሹሉም አህመድ እና አው ዋቅበራ አዋቾች ላይ 
ጨዋታውን ለመመልከት ከሚመጡ ልጃገረዶች መካከል 
ዓይናቸው ያረፈባትን በመምረጥ የሚያጩበት ሥርዓት 
ሲሆን፣ ሁለተኛው በዓሉ የሚከበርባቸውን ሁለቱን 
አዋቾች በቀጥታ የሚያገናኝ ‹‹አሚር ኡጋ›› ወይም የሐረር 
ኢሚሬት መሪ (አሚር) መንገድ ላይ የሚከወን ነው። 

በሐረሪዎች በሹዋሊድ የበዓል ቀን ተያይቶ፣ 
ተመራርጦና ተዋውቆ ለጋብቻ መብቃት ዛሬም ህያው 
የሆነ የብሔረሰቡ ትልቅ እሴት ነው።  በዚህ ዕለት አንድ 
ወጣት በበዓሉ ላይ መሳተፍ ካልቻለ ወይም በበዓሉ ላይ 
ተገኝቶ ‹ዓይን አዋጅ ሆኖበት ሳይሳካለትና ሳይመርጥ 
ከቀረ ‹‹ሹዋሊድ አመለጤኽ›› ይሉታል።  ይህም ማለት 
የማታ ማታ የበዓሉ ድምቀት አሞኝቶህ ሳትመርጥ ቀረህ 
እንደማለት ነው።  በሌላ በኩል በበዓሉ ላይ ተገኝቶ 
መምረጥ የቻለ እና የተሳካለት ወጣት ደግሞ ‹‹ሹዋል ዒድ 
ማረኼኝ›› እንደሚባል ይነገራል።  

የሹዋሊድ በዓል ከብሔረሰቡ ተወላጆች ባለፈ 
ሌሎች ሕዝቦች በነጻነት የሚያሳተፍ በመሆኑ ለባህል 
ልውውጥና እድገት፣ ለሕዝቦች ትስስርና ግንኙነት 
መጎልበት ከፍተኛ ጠቀሜታ እንዳለው የቢሮ ኃላፊው 
ይጠቅሳሉ።  እሳቸው እንዳብራሩት፤ በበዓሉ ላይ 
የብሔረሰቡን ባህልና ወግ የጠበቁ ባህላዊ አልባሳትና 
ጌጣጌጦች የብሔረሰቡ አባላትም የባህል ልብሱን 
እና ጌጣጌጦቹን ለብሰው ወደ በዓሉ ሲመጡ አንዱ 
የሌላኛውን ባህል እንዲያውቅ ያደርጋል ።  

የአደባባይ በዓል እንደመሆኑ በሥራ፣ በትዳር 
ሕይወት፣ በሌላም ምክንያት ለተራራቁ ቤተሰቦች፣ 
ዘመድ አዝማድ እና ጓደኛማቾች የመገናኛና የመሰባሰቢያ 
መድረክ ነው።  የተራራቁ የሚቀራረቡበት፣ የተቸገሩ 
ተመልካች የሚያገኙበትና የሚረዱበት በመሆኑ 
ማህበራዊ ፋዳው የጎላ ነው ሲሉም ይገልጻሉ።  

አቶ ተወለዳ እንዳብራሩት፤ ይህ በዓል ከዓመት 
ዓመት በከፍተኛ የተሳታፊዎች ቁጥር የሚከበር ሲሆን፣ 
በበዓሉ ላይ የብሔረሰቡ ተወላጆች በብሔረሰቡ 
ባህላዊ አልባሳትና ጌጣጌጦች ደምቀውና አሸብርቀው 
የሚታደሙበት ነው፤ ይህም በአልባሳትና በጌጣጌጦች 
የሙያ ዘርፍ የተሰማሩ ሰዎችን ለአዳዲስ የፈጠራና 
የዲዛይን ሥራ በማነሳሳት አዳዲስ ሥራዎችን በማቅረብ 
ተጠቃሚ የሚያደርጋቸውን የገበያ እድል ፈጥሯል።  
በበዓሉ ላይ የብሔረሰቡ ተወላጆች ብቻ ሳይሆኑ፣ 
ሌሎችም ተወላጅ ያልሆኑትም ጭምር የብሔረሰቡን 
አልባሳት እና ጌጣጌጦች ለብሰው ከመታደም ባሻገር 
በማስታወሻነት የሚገዙበት ሁኔታ እየተለመደ መጥቷል።  
ለዚህም ሲባል በስፋት የማዘጋጀቱና የማምረቱ ሁኔታ 
ከጊዜ ወደጊዜ እየጨመረ መጥቷል።  

በዓሉ በዩኔስኮ ከመመዝገቡ አስቀድሞ ክልሉ 
በየዓመቱ ለበዓሉ ትኩረት ሰጥቶ በመሥራት በተለይም 
ወጣቶች ባህላቸውን እና ማንነታቸውን እንዲያውቁ 
እየተሰራ መቆየቱን የቢሮ ኃላፊው ጠቅሰው፣ 
በተጨማሪም ሌሎች አጎራባች ክልሎች ከኦሮሚያ፣ 
አርጎባና ስልጤ ወደበዓሉ በመጋበዝ እንዲሳተፉ 
መደረጉንም ገልጸዋል።  በሸዋል ኢድ በዓል የቱሪዝም 
እንቅስቃሴ እንዲነቃቃ፣ የገጽታ ግንባታ እንዲጎለብት  
ማድረጉንም ተናግረዋል። 

 በሀገራችን በዩኔስኮ የተመዘገቡ የማይዳሰሱ 
ቅርሶች አራት የነበሩ ሲሆን፣ የሸዋልኢድ በዓልን 
በተባበሩት መንግሥታት የሳይንስና የባህል ተቋም 
በማይዳሰሱ ቅርሶች የተመዘገበ አምስተኛው ቅርስ 
ያደርገዋል።  ይህ በዓል በዩኔስኮ መመዝገቡ ብዙሃነትንን 
ከማስተናገድ በተጨማሪ የሀገር ገጽታ በበጎ መልኩ 
እንዲገነባ  ያደርጋል።  በቱሪዝም ዘርፍም እንዲሁ 
በዓለም አቀፍ ደረጃ የተመዘገቡ ቅርሶች እየተበራከቱ 
መምጣት ለቱሪዝም ዘርፉ ትልቅ አቅምን ይፈጥራል።  
የሀገር ውስጥና የውጭ ቱሪስቶች ፍሰት እንዲጨምር 
ያደርጋል።   

ሳምንቱን በታሪክ 
ስፖርት እና መዝናኛ

አዲስ ዘመን   እሁድ ኅዳር 30 ቀን 2016 ዓ.ም

የዓድዋው ጥንስስ የአምባ አላጌ ጦርነት
ዋለልኝ አየለ

ኢትዮጵያ ከዓለም ኃያላን ሀገራት ጋር ያደረገችው 
የጦርነትም ሆነ የዲፕሎማሲ ድል ለዛሬው ትውልድ 
ወኔ ይሆናል።  ለዚህም ነው ከኃያላን ሀገራት ጋር 
በጦርነትም ሆነ በዲፕሎማሲ ተዋግታ እና ተከራክራ 
ያገኘቻቸውን ድሎች የምናስታውስ።  ከእነዚህ ድሎች 
አንዱ የዓድዋው ጥንስስ የሆነው የአምባላጌው ጦርነት 
ነው።  ጣሊያን በአምባላጌው ጦርነት ሲሸነፍ ተጠራርጎ 
መውጣት ሲገባው አሻፈረኝ ብሎ ቀጠለበት፤ በዓድዋው 
ጦርነት ዓለም አቀፍ ውርደትን ተከናንቦ ወጣ።  በዛሬው 
ሳምንቱን በታሪክ ዓምዳችን ከ128 ዓመታት በፊት በዚህ 
ሳምንት ኅዳር 28 ቀን 1888 ዓ.ም የተከሰተውን የአምባላጌ 
ጦርነት እናስታውሳለን።  

ከዚያ በፊት ግን እንደተለመደው በዚህ ሳምንት 
ውስጥ የነበሩ ሌሎች ዓለም አቀፍ እና የሀገር ውስጥ 
የታሪክ ክስተቶችን እናስታውስ።  

ከ50 ዓመታት በፊት በዚህ ሳምንት ኅዳር 24 ቀን 
1966 ዓ.ም  አንጋፋው ጥቁር አንበሳ ሆስፒታል ሥራ 
ጀመረ።  አሁን ላይ ብዙ ተወዳዳሪዎች ቢኖሩም ጥቁር 
አንበሳ ሆስፒታል ለረጅም ዓመታት ሪፈራል ሆስፒታል 
ሆኖ ከመላ ሀገሪቱ የሚመጡ ዜጎችን ሲያገለግል ቆይቷል።  
ሙሉ ታሪኩን ከሁለት ዓመት በፊት በዚሁ ዓምድ 
አስታውሰን እንደነበር ልብ ይላል።  

ከ456 ዓመታት በፊት በዚህ ሳምንት ኅዳር 25 
ቀን 1560 ዓ.ም  የአጼ ልብነ ድንግል ባለቤት የነበሩትና 
በኢትዮጵያ ታሪክ ውስጥ ከፍ ያለ ቦታ ከያዙ እንስቶች 
መካከል ተጠቃሽ የሆኑት እቴጌ ሰብለወንጌል አረፉ።  

ከ89 ዓመታት በፊት በዚህ ሳምንት ኅዳር 26 ቀን 
1927 ዓ.ም ፋሺስት ኢጣሊያ ኢትዮጵያን ለመውረር 
እንደሰበብ የተጠቀመችበት ታሪካዊው የወልወል ግጭት 
ተከሰተ።  ኢጣሊያ የዓድዋን ቂም ለመወጣት ዝግጅት 
ካጠናቀቀች በኋላ ኢትዮጵያን የምትወርበት አጋጣሚ 
መጠባበቅ ጀመረች።  ኅዳር 26 ቀን 1927 ዓ.ም የኢጣሊያ 
ወታደሮች በኢትዮጵያ እና በእንግሊዝ ሱማሌላንድ 
መካከል ያለውን ወሰን ለመከለል የተላኩትን ሰዎች 
ይጠብቁ በነበሩት የኢትዮጵያ ወታደሮች ላይ ጥቃት 
ከፈቱባቸው።  (ኢጣሊያ በአካባቢው ያለው የኢጣሊያ 
ሱማሌላንድ ግዛቷ ስለሆነ ወታደሮቿ በአካባቢው ነበሩ)  
ውጊያ ተደረገና በሁለቱም ወገኖች በኩል ሰውነት ቆሰለ፤ 
አካል ጎደለ፣ የሰው ሕይወት ጠፋ።  

የወልወል ግጭት በታሪክ ኢጣሊያ ለብዙ 
ዘመናት ሉዓላዊነቷን ጠብቃ የቆየችውን ኢትዮጵያን 
ለመውረር የነደፈችውን ዕቅዷን ለማሳካት እንደሽፋን 
የተጠቀመችበት ታሪካዊ ክስተት ነው። 

ከ20 ዓመታት በፊት በዚህ ሳምንት ኅዳር 26 ቀን 
1996 ዓ.ም  የቤተ ክህነት ሊቅ፣ ደራሲ፣ አርበኛ፣ መምህር 
እና ዲፕሎማት የነበሩት የክብር ዶክተር ሀዲስ ዓለማየሁ 
አረፉ።   ሀዲስ ዓለማየሁ በተለይም በፍቅር እስከ መቃብር 
መጽሐፋቸው በብዙዎች ዘንድ ይታወቃሉ።  

ከ51 ዓመታት በፊት በዚህ ሳምንት ኅዳር 29 ቀን 
1965 ዓ.ም የብሔር ፖለቲካ አቀንቃኝና  የ60ዎቹ 
ትውልድ ንቅናቄ ዋና ተዋናይ የነበረው ዋለልኝ መኮንን 
ተገደለ።  የተገደለው ከአውሮፕላን ጠለፋ ሙከራ ጋር 
በተያያዝ ነው።  ኅዳር 29 ቀን 1987 ዓ.ም የኢትዮጵያ 
ሕገ መንግሥት የጸደቀው እና ቀኑ የብሔር ብሔረሰቦች 
ቀን ተብሎ እንዲከበር የተደረገው ዋለልኝ መኮንንን 
ለማስታወስ ነው የሚሉ አስተያየቶችም አሉ።  

ሌላኛው የዚህ ሳምንት ክስተት የኖቤል ሽልማት 
ነው።  ከአውሮፓውያን የዘመን አቆጣጠር ጋር ያለን 
ልዩነት ጳጉሜን 6 በምትሆን ዓመት ከፍ ዝቅ ይላል።  
ለምሳሌ ባለፈው ዓመት ዴሴምበር 10 በኢትዮጵያውያን 
አቆጣጠር ታኅሣሥ 1 የነበረ ሲሆን በዚህ ዓመት ግን ኅዳር 
30 ላይ ይሆናል።  ስለዚህ የኖቤል ሽልማት ዴሴምበር 10 
ስለነበር ዛሬ እናስታውሰዋለን ማለት ነው።  

የኖቤል ሽልማት መስጠት የተጀመረው በዚህ ሳምንት 
እኤአ ዴሴምበር 10 ቀን 1901 (በኢትዮጵያ አቆጣጠር 
1894 ዓ.ም) ነው።  122 ዓመት ሆነው ማለት ነው።  

ሽልማቱ የተጀመረው የአልፍሬድ ኖቤል አምስተኛው 
ሙት ዓመት በተዘከረበት ነው። የመጀመሪያዎቹ 
ሽልማቶችም የተሰጡት በስዊድን ስቶክሆልም ሲሆን፣ 
ሽልማቶቹ የተሰጡባቸው መስኮችም ፊዚክስ፣ ኬሚስትሪ፣ 
ሕክምና፣ ሥነ ጽሑፍ እና ሰላም ናቸው። 

ቆይቶም ምጣኔ ሀብት ተጨምሮበታል። ኖቤል 
በ1895 ባረቀቀው መመሪያ መሠረት ሽልማቱ እየተሰጠ 
ይገኛል። በስዊድናዊው አልፍሬድ ኖቤል ስም የተዘጋጀው 
ይህ ሽልማት ለሰው ልጅ ትልቅ ዋጋ ያላቸውን ተግባሮች 

ላከናወኑ እንዲሰጥ በሚል ኖቤል በተናዘዘው መሠረት 
የሚሰጥ ነው። ተሸላሚው የወርቅ ሜዳሊያ፣ ዲፕሎማ 
እና የገንዘብ ሽልማት ይሰጠዋል። ሎሬት በመባልም 
እንዲጠራ ይደረጋል።

ጥቁር አሜሪካዊው የሰብዓዊ መብት ዋና ተሟጋችና 
ሰማዕት ማርቲን ሉተር ኪንግ እንዲሁም የደቡብ 
አፍሪካው ጳጳስ ዴዝሞንድ ቱቱ የኖቤል ሰላም ሽልማት 
ከተቀበሉት መካከል ይገኙበታል። የእስራኤል ጠቅላይ 
ሚኒስትር ሜናኽም ቤጊን እና የግብጽ ፕሬዚዳንት 
አንዋር ሳዳት የኖቤል የሰላም ሽልማት ተካፋዮች 
ሽልማቱን ተቀብለዋል። የፍልስጤም መሪ ያሲር አራፋት 
እና የእስራኤል ጠቅላይ ሚኒስትር ይስሐቅ ራቢን 
እንዲሁም የውጭ ጉዳይ ሚኒስትሩ ሺሞን ፔሬዝ በጋራ 
የተሰጣቸውን የኖቤል የሰላም ሽልማት ከተቀበሉት 
መካከል ይገኙበታል። 

የናይጄሪያው ወሌ ሶይንካ፣ የግብጹ ናጂብ ማህፉዝ 
እና የደቡብ አፍሪካው ናዲን ጎርዲመር በሥነ ጽሑፍ 
ሽልማትን ተቀብለዋል።

የኢትዮጵያው ጠቅላይ ሚኒስትር ዶክተር ዐቢይ 
አሕመድ ከአራት ዓመት በፊት የሰላም የኖቤል ተሸላሚ 
ሆነዋል። ጠቅላይ ሚኒስትሩ ለዚህ ሽልማት የበቁት ወደ 
ሥልጣን ከመጡበት ጊዜ ጀምሮ በሀገራቸው ውስጥ 
ለውጥ ለማምጣት መውሰድ በጀመሯቸው ርምጃዎችና 
በተለይ ከኤርትራ ጋር ሰላም ለማውረድ ባደረጉት ጥረት 
ነው። ጠቅላይ ሚኒስትር ዐቢይ አሕመድ የኖቤል ሰላም 
ሽልማት 100ኛው አሸናፊ ናቸው። 

አሁን በዝርዝር ወደምናየው አምባ አላጌው ጦርነት 
እንመለስ።  

የአምባ አላጌ ጦርነት የተካሄደው ከዓድዋ ጦርነት 
ሦስት ወራት ቀደም ብሎ ኅዳር 28 ቀን 1888 ዓ.ም ነበር።  
የዓድዋ ጦርነት የካቲት 23 ቀን 1888 ዓ.ም መሆኑን ልብ 
ይላል።  

የአምባላጌውን ውጊያ የጀመሩት ፊታውራሪ ገበየሁ 

(አባ ጎራ) እና ራስ አሉላ እንግዳ (አሉላ አባ ነጋ) ናቸው።  
የኢትዮጵያ ጦር የበላይ አዛዥ ደግሞ ልዑል ራስ መኮንን 
ነበሩ።  

ጦርነቱም በኢትዮጵያ አሸናፊነት የተጠናቀቀ ሲሆን 
የወራሪው የኢጣሊያ ጦር በኢትዮጵያ መሸነፉ በመላው 
አውሮፓ በተለይም በተሸናፊዋ ኢጣሊያ ምድር ከፍተኛ 
ፍርሃት፣ ብስጭትና ቁጣ ፈጥሮ ነበር።  

በጦርነቱ ዕለት ንጉሠ ነገሥቱ ዳግማዊ አጼ ምኒልክ 
ለዓድዋ ጦርነት ዘመቻ ከአዲስ አበባ ተነስተው እየተጓዙና 
በመንገዳቸውም ላይ ሕዝቡን እያነጋገሩ ገና ወሎ ውስጥ 
ነበሩ።  የድሉን ዜና ለዳግማዊ ምኒልክ የላኩላቸው ራስ 
መንገሻ ነበሩ። 

ኢትዮጵያውያን ጀግኖች  ጣሊያንን አላጌ (አንዳንዶች 
አላጄ እያሉም ይጠሩታል) በር ላይ ድል መቱ፤ ወራሪው 
የጣልያን ጦር ለዓመታት ሲቋምጥባት የኖረችውን 
ኢትዮጵያ በወረረበት ወቅት በሰሜን በኩል ያለውን 
የኢትዮጵያ ክፍል በቅኝ ግዛቱ ውስጥ እያደረገ ወደታች 
በመግፋት እስከ አሸንጌ ሐይቅ ድረስ ግዛቱን አሰፋ።

ይህንንም ወረራ ለመመከት ሕዝባቸው አንድ ሆኖ 
እንዲሰለፍ ከፍተኛ ተጋድሎ ሲያደርጉ በነበሩት ዳግማዊ 
አጼ ምኒልክ አማካኝነት መላው የኢትዮጵያ ሕዝብ 
ከሁሉም አቅጣጫ በጀግኖች የጦር አበጋዞቹ እየተመራ 
ጉዞውን ወደ ሰሜን ኢትዮጵያ አደረገ። በዚህ ጊዜ ታዲያ 
ይህንን ወራሪ የጣሊያን ጦር ለመመከት ይቻለው ዘንድ 
ከመቀሌ በስተደቡብ 80 ኪ.ሜ. ርቀት ላይ በሚገኘው 
የአምባ አላጌ (አምባ አላጄ) ተራራ ላይ መሽጎ የሠራዊቱን 
መንገድ ዘጋ።

በራስ መኮንን የሚመራው ቀዳሚ ጦር ቦታውን 
ለማስለቀቅ ከፍተኛ የሆነ የድርድር ሥራ ቢከውንም 
በማጆር ቶዜሊ የሚመራው የጣሊያን ኃይል ቦታውን 
‹‹አለቅም!›› በማለት አሻፈረኝ አለ። በኢትዮጵያ ወገን 
ከነበሩ የጦር መሪዎች መካከል ፊታውራሪ ገበየሁ እና ቀኝ 
አዝማች ታፈሰ ከመሪዎቻቸው ፈቃድ ሳያገኙ ጦርነቱን 
በንዴት አስጀመሩ። በተጀመረው ድንገተኛ ውጊያ 
የጣሊያን ጦር ቀድሞ ባዘጋጀው ምሽግ ተደላድሎ ከፍተኛ 
ጥቃት ቢፈፅምም፤ ሁሉም የጦር መኳንንት በድንገት 
ያለፈቃድ የተጀመረውን ጦርነት ተቀላቀሉ።

ጀግናው ራስ አሉላ እንግዳ (አሉላ አባ ነጋ) ጠላት 
የዘጋውን መንገድ ትተው በሌላ መንገድ ከኋላው ዞረው 
የአላጌን ተራራ አናት ተቆጣጥረው ቁልቁል እየተኮሱ 
ጠላትን ይፈጁት ጀመር። ከፊት ራስ መኮንን፤ ራስ ወሌ፤ 
ራስ መንገሻ እና ራስ ሚካኤል (በኋላ ንጉስ) ሠራዊቱን 
አንቀሳቅሰው የማጆር ቶዜሊን ጦር ክፉኛ ጎዱት። 
በፊታውራሪ ገበየሁ አማካኝነት ያለ ፍቃድ የተጀመረው 
ጦርነት በጀግኖች ኢትዮጵያዊያን ፍርክስክሱ ሲወጣ 
የጦሩ መሪ ማጆር ቶዜሊ በቦታው ላይ ፊታውራሪ አባ 
ወርጂ በተባሉ ጀግና አጥፍቶ ጠፊነት ሕይወቱን አጥቷል።

ጦርነቱ አንገብጋቢና አስቸኳይ ስለነበር ያለፈቃድ 
የተጀመረ ቢሆንም ድል ለኢትዮጵያዊያኑ ጀግኖች ሆነ። 
ከውጊያው የተረፈው የጠላት ጦር እግሬ አውጪኝ ብሎ 
በመፈርጠጥ የመቀሌው እንዳየሱስ ምሽግ ውስጥ ሰፈረ። 
ለጀግኖቹ ለእነ ፊታውራሪ ገበየሁ እንዲህ ተብሎ ነበር።  

የንጉሥ ፊታውራሪ የጎራው ገበየሁ
አላጌ በሩ ላይ ማልዶ ቢገጥማቸው 
ለምሳም አልበቁት ቁርስ አደረጋቸው!
የአምባ አላጌው ጦርነት ላይ ከፊታውራሪ ገበየሁ ሌላ 

ትልቅ ጀብዱ የፈፀሙት ጀግና ፊታውራሪ አባ ውርጂ 
ነበሩ። እርሳቸው በጦርነቱ ላይ ማጆር ቶዜሊን ብቻውን 
አገኙት። ጦሩን ከፍ ብሎ እየቃኘ እያለ ድንገት ተያዩ፤ 
እርሱ ሽጉጡን እስኪያወጣ እንኳን ዕድል ሳይሰጡት፣ 
ዘለው ትግል ገጠሙት፣ በዚህ ትግል ተያይዘው ወደ 
ገደል ጫፍ አደረሱና ሲወረውሩት እርሱም የሞት ሞቱን 
እርሳቸውን እንቅ አድርጎ ይዟቸው ስለነበር፤ አብረው 
ተያይዘው ከገደሉ ወደቁ። በዚህን ጊዜ የወቅቱ አዝማሪ 
እንዲህ አለ።  

ጄኔራሉን ማጆር ቶዚሊ
ማን ይነካው ነበር ያለ ፈጣሪ
ገደል ሰደደው አንድ ፊታውራሪ!
በዚህ ሁኔታ ተጀምሮ የነበረው የጣሊያን እና 

የኢትዮጵያ ጦርነት፤ ከሁሉም የሀገሪቱ አቅጣጫ ‹‹ምታ 
ነጋሪት፣ ክተት ሠራዊት›› ብሎ የሀገሪቱ ቆራጥ ጀግኖች 
በመነሳታቸው የካቲት 23 ቀን 1888 ዓ.ም በታላቁ የዓድዋ 
ድል ፍጻሜውን አገኘ። 

ጦርነቱም በኢትዮጵያ 
አሸናፊነት 

የተጠናቀቀ ሲሆን 
የወራሪው የኢጣሊያ 

ጦር በኢትዮጵያ 
መሸነፉ በመላው 

አውሮፓ በተለይም 
በተሸናፊዋ ኢጣሊያ 

ምድር ከፍተኛ 
ፍርሃት፣ ብስጭትና 

ቁጣ ፈጥሮ ነበር



ገጽ 10

የዝነኞች ገጽ   
ስፖርት እና መዝናኛ

                      አዲስ ዘመን  እሁድ ኅዳር 30 ቀን 2016 ዓ.ም

ፎ
ቶ

፡-
  ገ

ባቦ
 ገ

ብ
ሬ

፣

ቤዛ እሸቱ

“ፍላጎት ብቻውን የትም አያደርስም” 

በኪነ-ጥበብ ዘርፍ ሁለገብነት ይሉት  ካለ እሱ የዛሬ 
የዝነኞች ገጽ እንግዳችን ተስፋዬ ማሞን ይገልጸዋል።  
የግጥም፣ የልብወለድ፣ የሬዲዮና የቲቪ ድራማ ብሎም 
የፊልም ደራሲ ነው።  ግሩም አዘጋጅ፤ የማስታወቂያ 
ባለሙያ፣ የመድረክ መሪ፣ የሬዲዮ ፕሮግራም አዘጋጅ፣ 
ፕሮዲዩሰር ከፊቱ የሚቀድሙ መጠሪያዎቹ ናቸው። 

 ለየትኛው ሙያ  ልብህ   ያደላል  ሲባል  ‹‹ሁሉም  
የአንድ ዛፍ ቅርንጫፎች  ናቸው›› ይላል።  ድንገት    
የማስታወቂያ ሥራው ለየት ብሎ  ወደ ንግዱ  ከሄደ  
እንጂ  ሌሎቹ  በሙሉ  ግንዳቸው  ኪነ-ጥበብ  ሆኖ  
እነሱ ቅርንጫፎች  ናቸው።  ተስፋዬ  ሥነ-ጽሑፉ፣ 
ፊልም ዝግጅቱ፣ ግጥሙና፣ መድረክ መምራቱ  ሁሉ 
የጥበብ ሥራዎች  ስለሆኑ እራሴን እንደ አንድ የጥበብ 
ሰው አያለሁ ይላል።  

አንዱን ከአንዱ ብዙም  አላበላልጥም ይበል እንጂ 
ውስጠቱ  ለድርሰት እንደሚያደላ ይናገራል።  ወደ ኪነ-
ጥበብ ዓለም ሲቀላቀልም የመጀመሪያ  በር መክፈቻው 
ሥነ-ጽሑፍ መሆኑን ያስታውሰል።  በሬዲዮ ለድምጽ፣ 
በቴሌቭዥን ለዓይን፣ እንዲሁም ለንባብ የሚሆኑ ነገሮችን 
መሥራት የጀመርኩት በሥነ-ጽሑፍ ነው ይላል። 

 የሁሉ ነገር ጅማሬው  ወሎ ኮምቦልቻ ላይ  
ነው።  የቤተሰቡ የበኩር ልጅ በመሆን  ይህችን ምድር 
የተቀላቀለው መጋቢት 23 ቀን  1949 ዓ.ም ነው።  
እድሜው ከፍ ሲል  በአቅራቢያቸው ከነበሩት መሪጌታ 
ከበደ ይመር ዘንድ የቄስ ትምህርቱን ተከታትሏል።  
የአንደኛና  መለስተኛ ሁለተኛ ደረጃ ትምህርቱን 
በትውልድ  መንደሩ በኮምቦልቻ  ተምሯል።  

ያኔ በዘመኑ የሁለተኛ ደረጃ ትምህርት ኮምቦልቻ 
ላይ አልነበረምና ስንቁን ቋጥሮ ከጎረቤት ደሴ ዘልቆ 
በሥመ ጥሩ የወይዘሮ ስህን ትምህርት ቤት በመከታተል 
ላይ ነበር።  አባቱ የአውሯ ጎዳና ሠራተኛ ነበሩ።  አባት 
ጡረታ በወጡ ጊዜ  ቀድሞ የነበረ  የድሎት ኑሮ ቀረ። 

ይህ አጋጣሚ ተስፋዬን እራስን ከቤተሰብ ሸክምነት 
አላቆ  ለቤተሰብ ስለመትረፍ ያሳስበው ያዘ።  እናም  
ከወይዘሮ ስህን ትምህርት ቤት  እንደወጣ  አቅጣጫው 
ወደ  ጎንደር  የጤና ኮሌጅ ሆነ።  ከልጅነቱ ሰዓሊ፣ ጋዜጠኛ 
ወይም የሥነ-ጽሑፍ ሰው እሆናለሁ እያለ  ቢያድግም 
ሕይወት ማረፊያውን የጤና ሙያ ላይ  አደረገችው። 

ተስፋዬ  “ሕክምና የሕይወት ማምለጫዬ ነበር” 
ይላል።  ለፈተና  ከተቀመጡ 400 ሰዎች  ጋር  ተቀላቅሎ  
ቢፈተንም  ፈተናውን አልፎ ለትምህርቱ  ተጠራ።  
ትምህርቱን  ሲጨርስ  በኪነጥበብ ብዙ እንደሚደርስ 
የተተነበየለት ሰው  ሙያው በጤናው  ዘርፍ ተፈረጀ።  
በወቅቱ  አጠራር  በኤርትራ  ክፍለ ሀገር፣ አሰብና  
አስመራ ከተማ  በሚገኙ  የሕክምና  ተቋማት ተቀጥሮ   
አገልግሏል።  

ተስፋዬ ከልጅነቱ ይጽፋል፣ ሃሳቡን በግጥም 
ይገልጻል።  የአራተኛ ክፍለ ተማሪ  እያለ  አንስቶ ትልልቅ 
ድርሰቶች ውስጥ ያሉ ገጸ ባህሪዎችን ተጫውቷል።  
ሃሳቡን ለመግለጽ ወደ ኋላ አይልም፤ ለዚህም ይመስላል 
ከድሮም  ከሌሎች በተለየ  ሃሳቦች ሲኖሩ ‹‹ተስፋዬ 
ይናገር›› የሚባለው።  ወደኪነ-ጥበቡ ዓለም ተጠቃሎ 
ከመግባቱ በፊትም ባገኘው አጋጣሚ በብዕሩ ይጭራል። 

አስመራ እያለ ‹‹ሕብረትና ኢትዮጵያ›› የሚሰኝ 
ጋዜጣ ላይ ይጽፍ ነበር።  የዛሬይቱ  ኢትዮጵያ እና ዛሬ  
ታሪኩን ላጋራበት አዲስ ዘመን ጋዜጣም  ጽሑፎችን 
ይልክ እንደነበር ያስታውሳል።  

ከመደበኛ ሥራው  ጎን ለጎን ስሙን በሕትመት 
ውጤቶች ላይ ማየቱ ብቻ በቂ እንዳልሆነ ተረድቶታል።  
በዚህም ሳቢያ ከቀናት በአንዱ  ‹‹እንጀራዬ  መተዳደሪያዬ››  
ሳይል ሥራውን ለቀቀ።  በዚህም ብዙ  ዋጋ ከፍያለሁ 
ይላል።  በወቅቱ  ተስፋዬ  በ24 ሰዓት ሁለት ዳቦ እየበላ 
11 ወራት ቆይቷል።  ኑሮ  ቢከብደውም ከአሁን በኋላ  
ሕይወቴን  የምመራው በሥነ-ጽሑፍ ነው ብሎ ለራሱ 
የገባውን ቃል ላለማጠፍ ጥሯል።  ይህ ዓይነቱ  ውሳኔው  
ዋጋ አስከፍሎታል።  መራብን መጠማትን በተግባር 
አይቷል።  “መፈለግ ብቻውን የትም አያደርስም” 
የሚለው ተስፋዬ ዋጋ ሲከፈል የሚፈለገው ነገር ጋር 
እንደሚያደርስ ይናገራል  ።  

በኢትዮጵያ ላይ ባለው እውነታ  በሥነ-ጽሑፍ ብቻ 
መተዳደር ከባድ መሆኑን ያምናል።  በተለይ ቤተሰብ 
ከመሠረተ በኋላ ጎጆውን  በሁለት እግር ለማቆም 

የማስታወቂያ ሥራ ውስጥ መግባቱን ይናገራል።  በዚህም  
በርካታ ተጠቃሽ  ማስታወቂያዎችን ለመሥራት ችሏል።  
በማስታወቂያ ሥራው ተስፋዬን ማየት አይታሰብም።  
በአካል በታየ ቁጥር ነፃነት እየተገደበ እንደልብ መቆየት 
ያለበት ቦታ ሳይቆይ ውስንነት ይመጣል። 

የእሱ ሃሳብ ከዚህ መሰሉ ውስንነት መራቅ 
ነው።   ‹‹እኔ በቋንቋዬ በዳይሬክቲንግ ችሎታዬ ሃሳብ 
በማመንጨት አቅሜ የማስተዋውቀውን ምርት ወይም 
ሃሳብ እሸጣለሁ እንጂ እራሴን መሸጥ አልፈልግም›› 
የሚል መመሪያ አለው።  በዚህም የትም ቦታ ሰዎች አዩኝ 
አላዩኝ ሳይል፣ ሳይደባበቅ እንደልቡ የትም ቦታ የመገኘት 
ነጻነት እንዳለው ይናገራል።  በዚህም  ሃሳቦችን በቀላሉ 
ለማግኘት ይችላል።  

በሕይወቱ የሚፈልገውን ነገር ጠንቅቆ  በመሆኑም   
እራሱን በራሱ ማስተማሩን ይናገራል።   ለሥራው  
የሚያስፈልገው  እውቀት ሲጎድለው መልሱን  
ከመጻሕፍት ይሽታል።   ‹‹ቢሮዬም ይሁን ቤቴ  ሀብቴ 
መጻሕፍት ነው››  ይላል።  ከመጻሕፍት በተጨማሪ 
ሰዎችን መጠየቅና መወያየት ሌላው ክፍተቱን የሞላበት 
መንገድ ነው። 

ዩኒቨርሲቲ ገብቶ ሥነ-ጽሑፍ ባለመማሩ ምክንያት 
“የጎደለኝ ምንድነው?” በማለት ክፍተቱን ይፈልጋል።  
ክፍተቱን ለይቶ ሲያበቃ እሱን ለመሙላት የማይፈነቅለው 
ድንጋይ. የማይወጣው ተራራ አይኖርም።  የቤተሰቡ  
የበኩር ልጅ ነውና የሚያገኘውን ገቢ ከእራሱ ቀንሶ  
ለቤተሰቡ  ማቃመስ የሚጠበቅበት የውዴታ ግዴታ 
ነው።  ሁሌም ቢሆን ደስ እያለው የሚፈጽመው ተግባር 
ነበር።  

ዋጋ ያለው  ሰው ለመሆን ዋጋ መክፈል  ያስፈልጋል 
የሚለው ተስፋዬ አባቱን  በሞት ካጣ በኋላ  እንደበኩር 
ልጅነቱ  የመጀመሪያ  ኃላፊነት ይጠበቅበት ነበር።  በወቅቱ   
እናቱ በጥንካሬ    እየሰሩ  ቤተሰቡን  በመደገፋቸው  እሱ  
በነጻነት  ጥሪውን  ሊከተል  እንደቻለ  ይናገራል። 

‹‹እራስን የመፈለግ ጉዞ›› ሲል  በጠራው    የመጀመሪያ 
መጽሐፉ   ዕጸ-በለስን ‹‹የመጀመሪያ ልጄን  ሳሚልኝ››  
ከሚል ማስታወሻ ጋር ለእናቱ ላከላቸው።  ያኔ እናቱ 
ከሰው በፊት አስተምሬ የት ይደርሳል ያልኩት ልጅ ሲሉ  
የኔን  ጉድ እዩልኝ  ማለታቸውን ያስታውሳል።  ሆኖም  
ውጤቱን  ካዩ  በኋላ  ‹‹አንተማ ታውቅ ነበር ስለምታውቅ 
ነው ሁሉንም ታደርግ የነበረው  ››እንዳሉት ዛሬም ድረስ 
ያስታውሳል።  ተስፋዬ ለሚፈልገው ነገር ዋጋ  መክፈልን 
አሁን ድረስ እንደመርህ  የያዘው እውነት  ነው። 

ተስፋዬ ከጥበብ አድናቂዎች  ጋር የተዋወቀው 
በ1982 ዓ.ም “ዕጸ-በለስ” የተሰኘ የልብወለድ መጽሐፉ 
መውጣቱን ተከትሎ ነበር።  ብዙም ሳይቆይ “የጨረቃ 
ጥሪ” የልብ ወለድ መጽሐፉ ተከተለ።  ከዛ በኋላ እሱን  
በመጻሕፍት ማግኘት ሩቅ ሆነ።   ተስፋዬ  ከነዚህ ጊዚያት 
በኋላ   በቴሌቭዥን  ድራማዎች እንዲሁም በፊልሞች 
ብቅ ማለቱን  ይናገራል።  

ልጅ አፍርተዋል።  “ሁለት  የተለያዩ ሰዎች መሀል 
አለመግባባት አይኖርም ማለት ውሸት ነው፤”  የሚለው 
ተስፋዬ አለመግባባት ሲኖር እንዴት  አለመግባባቱን 
እንፍታው ማለት ተገቢ እንደሆነ ይናገራል።    

‹‹ትዳር ስመሰርት 40 ዓመት ሞልቶኛል›› የሚለው 
ተስፋዬ ሌላውን መንገድ ሁሉ ጨርሼ የቀረኝ የሕይወት 
መንገድ ትዳር ስለነበርና እሱንም ጥሩ አድርጌ ልሄደው 
እፈልግ ስለነበር በቻልኩት አቅም ሁሉ ለትዳሬ 
የሚገባውን አክብሮት እሰጣለሁ›› ይላል።  ‹‹ባለቤቴን 
16 ዓመት እበልጣታለሁ ስለዚህ  ከባለቤቴ የወሰድኩባት 
እድሜ አለ፤ ያን  እድሜዋን መልሼ ልሰጣት እፈልጋለሁ››  
ለዚህም በቤትና በቢሮ መሃል  ስብሰባ ካልሆነና የሥራ 
ጉዳይ ካልሆነ በቀር ብዙ ቦታ አይገኝም። 

ሁሌም የቤት ሰላም ለቤት በተሰጠው ዋጋ ልክ 
እንደሚገኝ ያምናል።  “እኔ ሚስቴንና  ልጆቼን  ካላከበርኩ 
ማንን ላከብር ነው?” የሚለው ተስፋዬ  እያንዳንዳችን 
ውስጥ ያለውን ጉድለት በመሞላለት ትዳርን  ሰላማዊ 
ማድረግ  ይገባል ባይ ነው።  

ለቃለ መጠይቅ የተገኘንበት ቢሮው እስኪደንቅን 
ድረስ በበርካታ የምስጋናና የእውቅና ሽልማቶች  
ተሞልቷል።  ከፊሉ በነጻ ለሰጠው የበጎነት ግልጋሎት 
ሲሆን የተቀሩት  በሙያው ላበረከተው አገልግሎት  
የተሰጡ እውቅናዎች ናቸው። 

እኛ በብዛታቸው ብንገረምም እሱ ግን እኛ ያየነው  
ከሽልማቶቼ አንድ አምስተኛው እንኳን   አይሆንም  ብሎ 
ይበልጥ   አስገርሞናል።  ተስፋዬ  ከሽልማቶቹ  ሁሉ 
ከኢትዮጵያ ልብ ሕሙማን ሕጻናት መርጃ  ማዕከል 
የተበረከተለትን ያህል የሚያስደስተው  የለም። 

ማዕከሉ ከመመስረቱ አስቀድሞም ከዶክተር በላይ 
አበጋዝ ጋር በዘውዲቱ ሆስፒታል በኮንቴነር ደረጃ   
ካለበት  ጊዜ አንስቶ አሁን በጥቁር አንበሳ ሆስፒታል 
ያለው  ሆስፒታል እስኪገነባ አብሮ መኖሩን ያስታውሳል።  
በዚህም  ፈንድ ሬይዚንግ ስትራቴጂ (ገቢ የማግኛ ዘዴ) 
በማዘጋጀት፣ መድረኮችን በመምራት አብሮ መሆኑን 
ያኮራዋል። 

“ዛሬ በእዛ ቤት ሕፃናት ይድናሉ፤  ሕይወታቸው  
ይተርፋል የሚለውን በማሰብ በጥቁር አንበሳ ጎን 
ሲያልፍና የተሰራውን ማዕከል ሲያይ ልቡ ይረካል።  
‹‹እኔ ባደረኩት ትንሽ አስተዋጽኦ የአንድ ሕፃን ሕይወት 
ይተርፋል” በሚል ደስ ይለዋል።  ተስፋዬ ከተሰጠው 
ከሁሉም ክብሮች ሁሉ  ከማዕከሉ የተበረከተለት  
እውቅና እንደሚበልጥበት  ይናገራል።  

ተስፋዬ  ቢሮ እንደገባ  ለራሱ የመረጋጊያ ጊዜ 
ይወስዳል።  ክላሲካል ሙዚቃ ከፍቶ ይመሰጣል።  ሰው 
ተንደርድሮ ሁሉንም ነገር ወዲያው ማድረግ አለበት 
ብሎ  አያምንም።    ለብዙ ነገሮች አስቀድሞ መንፈስን 
ማረጋጋትና  ማሰብ ጥሩ ስለመሆኑ  ይመክራል። 

እሱ  ሁሌም  ለስላሳ ሙዚቃ ውስጥ ቆይቶና  
እራሱንም ስሜቱንም ሰብስቦ  ወደ ሥራ መግባት 
ምርጫው ነው።  ሙዚቃ ያነቃዋል፤ ብቻውን  ሲሆንም 
ባዶነት እንዳይሰማው ያግዘዋል።  ‹‹ሙዚቃ ካለ አካባቢዬ 
በሰዎች የተሞላ ነው›› ይላል።   መኪና ውስጥና፣ ቢሮ  
ሲሆን ከሙዚቃ ጋር  መዛመድ  ምርጫው ነው።  

ሀገር ሰላም ቢሆን  ‹‹ፍቅር መጨረሻ››  የተሰኘውንና  
በዋናነት መቼቱን ጣና ሐይቅ ላይ አድርጎ   በቪዲዮ 
የወጣውን  ፊልሙን  ዳግም   የመሥራት እቅድ 
አለው።  መጋቢት ላይ 65ኛ ዓመቱን  የሚደፍነው 
ተስፋዬ “ሕይወቴን መለስ  ብዬ ስጽፈው እውነት እኔ 
በዚህ ውስጥ አልፌያለሁ ብዬ የሚገርሙኝን ሁኔታዎች 
አልፌያለሁ” ይላል። 

በእስር፣ በሞትና በአደጋ ፍራቻ  በረሀብ ውስጥ 
ተራምጃለሁ የሚለው ተስፋዬ እነዚህ የኢትዮጵያን  
መልክ  የሚያሳዩ የሚላቸው ዋና  ዋና የሕይወት 
መንገዶቹ  በመጽሐፍ  መልክ ማዘጋጀቱን ይናገራል።  
ፈጣሪ  ቢፈቅድለት  መጋቢት ላይ የማውጣት እቅድን 
ይዟል። 

በተመሳሳይ  የአጫጭር  ልብወለድና የወግ መድብል 
አዘጋጅቶ  ያጠናቀቀ ሲሆን ከልጅነት እስከ እውቀት 
ከተጻፉ ከ260 በላይ ግጥሞች ውስጥ  የተወሰኑትን  
መርጦ  የግጥም መጽሐፍ የማሳተም ሃሳብም ሰንቋል።  
ወደፊት የበዛ   ትኩረቱን   መጻሕፍት ላይ ማድረግን 
ይሻል።  እንደእሱ ዕቅድ   ቢያንስ  በዓመት አንድ 
መጽሐፍ  የማሳተም  ውጥን    አለው።   ያቀደው  ሁሉ  
ይሳካለት ዘንድ ተመኝተናል።    

-  ተስፋዬ ማሞ

ይህ ሥራ የይዘት ለውጥ እንጂ ድርሰት ናቸውና 
ከድርሰቱ  ዓለም እምብዛም አላራቀውም።    ትዳር 
መያዙን ተከትሎ ግን ሕይወቱ ሙሉ በሙሉ መለወጡን 
ይናገራል።  ተስፋዬ የመጀመሪያ አላማው ትዳሩን በሁለት 
እግሩ ማቆምና ልጆቹን በሚገባቸው ልክ ማሳደግ ሆነ።  
ይህን ተከትሎም  አብዛኛውን ጊዜ ማስታወቂያዎችን 
መሥራት ጀመረ።  

እንደ አጀማመሩ በየዓመቱ መጽሐፍ የመጻፍ ሂደት  
ነበረው።   በወቅቱ  ብዙ መጽሐፍ ሊኖረው  ሲገባ  
እንደሃሳቡ  አለመግፋቱን ያምናል።  ይሁን እንጂ ለቁጥር  
የሚታክቱ ዶክመንተሪዎችን፣ አዘጋጅቷል።   ዕጣ 

ፈንታን  የመሰሉ ፊልሞች፣ የቴሌቭዥን  ድራማዎች፣  
እንዲሁም አሁን ድረስ በሸገር 102.1 ኤፍ ኤም 

ላይ በሚተላለፈው የጥበብ ውሎ የተሰኘ 
ሳምንታዊ መሰናዶ  ላይ እንደቀጠለ   ነው።  

በየሳምንቱ “የድባቤ ውሎ” በሚል  እሱ 
ጽፎት በሚተውንበት ተከታታይ የሬዲዮ 
ድራማ ላይ እየጻፈ መሆኑንም  ይናገራል።   

ተስፋዬ ‹‹በመጽሐፍ መልክ ካልሆነ 
በስተቀር ሃሳቤን በተለያየ መልኩ 
በማውጣት አላረፍኩም›› ይላል። 

ተስፋዬ በሕይወቱ በቀን 
ሁለት ደረቅ ዳቦ ከመብላት ተነስቶ 

እራሱ በሠራው ፎቅ ቤት ወደመኖር ተሸጋግሯል።  
ባስ አለመለጠኝ ብሎ ከመሯሯጥ የራሱን መኪና 
ያሽከረክራል።  የቅርብ ወዳጆቹ  የተስፋዬ ጸባይ 
በማግኘትና በማጣት የማይቀየር የትላንቱ ያው ተስፋዬ 
መሆኑን ይመሰክራሉ። 

እንዴት ሳትቀየር በድሮ ማንነትህ ቆየህ ሲባል 
“የእያንዳንዳችን ሙያ እኮ ሰውን ማገልገል ነው።  ለሰው  
ከሰው ውጭ ሌላ የተሰጠው  ምን አለ?” በማለት  
ጥያቄውን  በጥያቄ ይመልሳል። 

ተስፋዬ  በእሱ አምሳል የተፈጠረ ሰው ሊያገኝ 
የሚገባውን አክብሮት መስጠት እንዳለበት ያምናል።  
‹‹በወዳጅነት አንድ ጊዜ የተጠጋነውን ሰው  ጉድለቱን  
እየሞላንለት   መሄድ ይገናባል›› የሚል አቋም አለው።  
የእሱ ጥንካሬ ተብሎ  የሚነሳው ጓደኞቹን ወዳጆቹን 
መፈለጉ ለእሱ  ምልአት ተብሎ የተሰጠው ሊሆን 
ይችላል ብሎ ይገምታል።  “ለሌላ ሰው ደግሞ ሌላ 
ስጦታ ይኖረው ይሆናል፤ እንዲህ በመሞላላት ሙሉ 
መሆን ይቻላል።  ሰውን ካልፈለግሽ  ምን ትፈልጊያለሽ?” 
ጥያቄው ነው። 

“የመጣው ሰው ለምን ይቀነሳል  መጨመር እንጂ። 
” በሚለው  ሃሳቡ የጸና   ነው።  ወዳጆቹን  በየጊዜው 
ባይሆንም  በስልክ እየደወለ   ‹‹ጠፍታችኋል፣  በሰላም 
ነው  የማለት ልማድ  አለው።    በዚህም  አንዳንድ  
ወዳጆቹ ጋር ሲደውል ባጋጣሚ ታመው ሊያገኛቸው 
ይችላልና  በድንገት  የጠየቀበትን   አጋጣሚዎች   
ያስታውሳል።  እሱ  በአካል ሄዶ ‹‹አይዞህ ማለት 
ብቻውን  ውስጥን  እንደሚያበረታ ያምናል።  ሁሌም  
“ሰው የሚታከመው በሰው ነው” ሲል ያስባል።  

“እኔ በወዳጅ እድለኛ ነን ያልወለድኳቸው የልቤ 
ልጆች አሉ” የሚለው ተስፋዬ፤ እናቴ ያልሰጠችኝ 
ወንድሞችና እህቶች አሉኝ ሲል ይመካል።  ተስፋዬን 
‹‹ጋሼ እያሉ የሚፈልጉት ብዙ ወዳጆች አሉት።  ይህ 
በሰው መውደድ ከአባቱ  ያገኘው ወርስ ነው።  አባቱ  
ኮፍያ ያደርጉ   እንደነበር  የሚያስታውሰው ተስፋዬ፤ 
ይሁን እንጂ  ኮፍያውን  እጃቸው  ላይ እንጂ   ራሳቸው  
ላይ አይቶት እንደማያውቅ ይናገራል።  የዚህ ምክንያቱ 
ደግሞ  በየሄዱበት ለሰላምታ  ኮፍያቸውን ማውረዳቸው 
ነበር።  ምናልባት እንደሳቸው ባይሆንም በመጠኑ 
ባህርያቸውን ስለመውረሱ ይጠረጥራል። 

ተስፋዬ ስኬታማ ከሆነው የኪነ-ጥበብ ሕይወቱ 
ባሻገር ስኬታማ የሆነ የትዳር ሕይወት አለው።  
ይህ ሕይወቱ ለበርካቶች አርአያ ሆኗልና  በተለያየ 
ጊዜ   ከባለቤቱ ጋር በመቅረብ ስኬታማ የትዳር 
ተሞክሮአቸውን ለሚዲያ  አካፍለዋል።  ተስፋዬ ባለቤቱ 
የውብዳር አንበሴን ጽዮን ሆቴል ሌላ ሴት ቀጥሮ ሄዶ 
ያገኛት ግራ ጎኑ ነች።  ‹‹ ፈጣሪ ለኔ ያዘጋጃት  ስጦታ 
ናት ይላል።  በወቅቱ እሱ የቀጠራት ሴት ቀርታ የአሁን 
የትዳር አጋሩ ከውጭ ሀገር መጥታ ከጓደኞቿ ጋር 
ልትዝናና  በወጣችበት አጋጣሚ ነበር የተገናኙት።  በዚህ 
አጋጣሚም ወደ ትዳር ማምራታቸውን ያስታውሳል።  

 ተስፋዬና ባለቤቱ  ሁለት ወንድና  አንዲት  ሴት 

የቻይና ነጭ ሽንኩርት ለአሜሪካ ብሔራዊ ደኅንነት 
ስጋት ነው ሲሉ አንድ የምክር ቤት አባል አስጠነቀቁ

አንድ የአሜሪካ ምክር ቤት አባል ሀገራቸው ከቻይና 
የምታስገባው ነጭ ሽንኩርት በአሜሪካ ብሔራዊ ደኅንነት 
ስጋት በመሆኑ የሚያስከትለው ተጽእኖ እንዲመረመር 
ጥሪ አቀረቡ። የሪፐብሊካን ፓርቲው ተወካይ እንደራሴ 
ሪክ ስኮት ለአሜሪካ መንግሥት ንግድ መሥሪያ ቤት 
በጻፉት ደብዳቤ ላይ፣ ከቻይና የሚመጣው ነጭ 
ሽንኩርት ንጽህናው በተጠበቀ ሂደት ያልተመረተ መሆኑን 
በማመልከት ጉዳትን ያስከትላል ብለዋል።

ቻይና በዓለም ላይ ነጭ ሽንኩርት ወደ ተለየዩ ሀገራት 
በመላክ ቀዳሚዋ ሀገር ስትሆን፣ አሜሪካ ደግሞ ዋነኛዋ 
የምርቱ ተጠቃሚ ናት። ነገር ግን በሁለቱ ሀገራት መካከል 
ሲካሄድ የነበረው የነጭ ሽንኩርት ንግድ ለዓመታት 
ውዝግብ ውስጥ የቆየ ነው። ለዚህም ምክንያቱ ቻይና 
የነጭ ሽንኩርት ምርቷን ከሚገባው በታች በሆነ ዋጋ 
እያቀረበች ገበያዋን “አጥለቅልቃለች” በማለት አሜሪካ 
መክሰሷ ነው።

ከአውሮፓያኑ 1990ዎቹ አጋማሽ አንስቶም በርካሽ 
ዋጋ ከሚቀርቡ የቻይና ምርቶች የአሜሪካን አምራቾች 
ለመጠበቅ በሚል አሜሪካ በቻይና ምርቶች ላይ ቀረጥ 
ወይም ታሪፍ ጥላለች። በቀድሞው ፕሬዚዳንት ዶናልድ 
ትራምፕ የሥልጣን ዘመን ደግሞ በምርቶቹ ላይ የተጣለው 
ታሪፍ ከፍ እንዲል ተደርጓል።

የምክር ቤት አባሉ ስኮት ከቻይና በሚገባው ነጭ 
ሽንኩርት ላይ ያላቸውን ስጋት በገለጹበት ደብዳቤያቸው 
ላይ “በውጭ ሀገራት በተለይም ደግሞ በኮሚኒስት ቻይና 
በሚመረተው ነጭ ሽንኩርት ጥራት እና ደኅንነት ላይ 
አሳሳቢ የጤና ስጋት አለ” ብለዋል። ለዚህ ክሳቸውም 
በቆሻሻ ፍሳሽ መስመሮች ላይ ነጭ ሽንኩርት ማብቀል 
ጨምሮ “በመረጃ የተረጋገጡ” ያሏቸውን በይነ መረብ ላይ 
ያሉ ቪዲዮዎችን፣ የምግብ ማብሰል ፕሮግራሞችን እና 
ዶክመንታሪዎችን በማስረጃነት ጠቅሰዋል።

የምክር ቤት አባሉ በአሜሪካ ብሔራዊ ደኅንነት ላይ 
ተጽእኖ ባላቸው ከውጭ በሚገቡ ምርቶች ላይ ምርመራ 

እንዲደረግ በሚፈቅደው የሀገሪቱ ሕግ መሠረት በቻይና 
የነጭ ሽንኩርት ምርት ላይ የንግድ መሥሪያ ቤቱ ምርመራ 
እንዲያደርግ ጥሪ አቅርበዋል። ስኮት በሚደረገው ምርመራ 
ከቻይና ገብተው በሀገሪቱ ውስጥ በተለያዩ ሁኔታዎች 
ተዘጋጅተው በሚገኙት የነጭ ሽንኩርት ምርቶች ላይ 
አጠቃላይ ምርመራ እንዲደረግ በዝርዝር ጠይቀዋል።

ጨምረውም “የምግብ ጤናማነት እና ደኅንነት ጉዳይ 
በሀገራችን ብሔራዊ ደኅንነት፣ በሕብረተሰብ ጤና እና 
በምጣኔ ሀብት ብልጽግና ላይ ተጨባጭ ስጋትን የሚደቅን 
ነው” ብለዋል። በሳይንሳዊ ጉዳዮች ላይ ለሕዝብ ጠቃሚ 
መረጃዎችን የሚያቀርበው ካናዳ ኪዩቤክ ዩኒቨርሲቲ 
የሚገኘው የሳይንቲፊክ ሶሳይቲ እንዳለው በቻይና ውስጥ 
የመጸዳጃ ቤት ፍሳሽን እንደማዳበሪያነት በመጠቀም 
ነጭ ሽንኩርት ይበቅላል መባሉን የሚያረጋግጥ “ምንም 
ማስረጃ የለም” ብሏል።

ይህም ቢሆን ችግር እንደሌለው ከስድስት ዓመት 
በፊት ባወጣው ጥናት ላይ “የሰው ዐይነ ምድር እንደ 
እንስሳቱ ሁሉ ለማዳበሪያነት ቢውል ውጤታማ ነው። 
በእርሻ ቦታ ላይ ዐይነ ምድርን መጠቀም ደስ የሚል 
ባይሆንም፣ እንደሚታሰበው ግን ችግር አያማጣም” ሲል 
መግለጹን ቢቢሲ ዘግቧል።

የአውሮፓ ህብረት አባል 
ሀገራት የአርቲፊሻል ኢንተለጀንስ 
አጠቃቀምን ለመቆጣጠር 
የሚያስችል ሕግ አጸደቁ። ሕጉ 
የአርቲፊሻል ኢንተለጀንስ ልማት 
የሰው ልጆችን ደህንነት እና መብት 
እንዳይጋፋ የሚቆጣጠር ነው 
ተብሏል፡፡ የህብረቱ አባል ሀገራት 
ተደራዳሪዎች በብራሰልስ 36 
ሰዓት የወሰደ ውይይት ካደረጉ 
በኋላ ስምምነት ላይ መድረሳቸው 
ተገልጿል።

የአርቲፊሻል ኢንተለጀንስ 
ፈጠራን በማይጎዳ መልኩ 
በአውሮፓ እንዴት ጥቅም 
ላይ ይዋል በሚለው ዙሪያ 
የመከሩት ተደራዳሪዎቹ፥ የዘርፉን 
መቆጣጠሪያ ሕግ ማጽደቃቸውን 
ፍራንስ 24 ዘግቧል። አርቲፊሻል 
ኢንተለጀንስ እንዴት ለሰው ልጆች 
መጥፋት ምክንያት ሊሆን ይችላል? 

አውሮፓን በዘርፉ ሕግ በማውጣት ቀዳሚ 
ያደረጋት ውሳኔ የአሜሪካውን ኦፕን አይ ኩባንያ ንብረት 
ቻትጂፒቲን ጨምሮ የተለያዩ የሰው ሠራሽ አስተውሎት 
ተጠቃሚ ቴክኖሎጂዎች መቆጣጠር የሚያችስል ነው 
ተብሏል። በአርቲፊሻል ኢንተለጀንስ ዘርፍ የሚደረገውን 
ፉክክር ጤናማ ከማድረግ ባለፈ ተጠያቂነትንም ያስፈናል 
ብለዋል የአውሮፓ ህብረት የማርኬቲንግ ኮሚሽነር ቴሪ 
ብሪተን።

እንደቻትጂፒቲ ባሉ አርቲፊሻል ኢንተለጀንስ 
የሚጠቀሙ ቴክኖሎጂዎች መብታቸው የሚነካና ጉዳት 
የሚደርስባቸው ሰዎች ካሳ የሚጠይቁበትን አሰራርም 
በግልጽ ማስቀመጡ ነው የተነግረው። አርቲፊሻል 

የአውሮፓ ህብረት የአርቲፊሻል ኢንተለጀንስ 
ቁጥጥር ሕግን አጸደቀ

ኢንተለጀንስ የ300 ሚሊየን ሰዎችን የሙሉ ጊዜ ሥራ 
ሊተካ እንደሚችል ተነግሯል፡፡

የአውሮፓ ህብረት ኮሚሽን ፕሬዚዳንት ኡርሱላ 
ቮን ደር ላይን ሕጉ የአርቲፊሻል ኢንተለጀንስ ልማት 
የሰው ልጆችን ደህንነት እና መብት እንዳይጋፋ ያግዛል 
ሲሉ አምካሽተውታል። በአርቲፊሻል ኢንተለጀንስ ላይ 
መተማመን ይፈጥራል የተባለው ሕግ ላይ የህብረቱ 
ፓርላማ በቀጣይ ዓመት ድምጽ ይሰጥበታል።

“ታሪካዊ” ነው የተባለው የህብረቱ የአርቲፊሻል 
ኢንተለጀንስ ቁጥጥር ሕግ ከ2025 በፊት ተግባራዊ የመሆን 
እድሉ ዝቅተኛ መሆኑን ቢቢሲ ዘግቧል። ብሪታንያ፣ 
አሜሪካ እና ቻይናም ተመሳሳይ ሕግ ለማውጣት ጥረት 
እያደረጉ እንደሚገኙ አል ዐይን ዘገባ ያመለክታል።

የጨረታ ማስታወቂያ
የዳዬ ከተማ አስተዳደር ፋ/ኢ/ል/ጽ/ቤት ለሴክተር መ/ቤቶች በ2016 ዓ.ም መደበኛ በጀት አላቂ 

የቢሮ ዕቃዎች እንዲገዛላቸው በጠየቁት መሠረት በጨረታ አወዳድሮ መግዛት ይፈልጋል፡፡

በዚሁ መሠረት፡-

1. በዘርፉ ህጋዊ ፍቃድ ያለው የዘመኑን ግብር የከፈሉ እና ፍቃድ ያደሱ፤

2. ተጨማሪ እሴት ታክስ ተመዝጋቢ የሆኑ 2% መክፍል የሚችሉ፤

3. በዘርፉ ተሠማርተው ማስጠንቀቂያ ያልተሰጣቸው ድርጅቶች፤

4. በጨረታ ማስከበሪያ (CPO) 5,000 (አምስት ሺህ ብር ብቻ) በባንክ የተረጋገጠ ማስያዝ 

የሚችሉ፤

5. ተጫራቾች ህጋዊ ፍቃዳቸውን እና ተጨማሪ እሴት ታክስ /VAT/ የተመዘገቡበትን 

ሰርተፍኬት በማቅረብ የጨረታ ዶክመንት ይህ ማስታወቂያ ከወጣበት ቀን አንስቶ ለ15 

ተከታታይ ቀናት የማይመለስ ብር 100 /አንድ መቶ ብር ብቻ/ ዳዬ ከተማ ገቢዎች ጽ/ቤት 

በመቅረብ ክፍያውን ከፍለው የከፈሉበትን ደረሰኝ በማቅረብ ከዳዬ ከተማ አስ/ፋ/ኢ/

ል/ጽ/ቤት ቀርበው ሰነዱን መውስድ ይችላሉ፡፡

6. ተጫራቾች የሚጫረቱበትን በነጠላና በጠቅላላ ዋጋ ማቅረብ አለባቸው፡፡

7. ተጫራቾች የሚጫረቱበትን በሰም በታሸገ ፖስታ ዳዬ ከተማ አስተዳደር ግን/አስ/ቢሮ 

ቁጥር 7 በተዘጋጀው ሳጥን ማስገባት ይችላሉ፡፡

8. ጨረታ ከወጣበት ቀን ጀምሮ ለ15 ተከታታይ ቀናት የሚቆይ ሆኖ በ16ኛው ቀን በ6፡

00 ሰዓት ታሽጎ በ8፡00 ሰዓት  ተጫራቾች  ወይም ህጋዊ  ወኪሎቻቸው በተገኙበት 

ይከፈታል፡፡

9. የጨረታው አሸናፊ የሆነው ድርጅት የዕቃውን ናሙና ማቅረብ የሚችል መሆን አለበት፡፡

10. አሸናፊው ተጫራች በቂ ዋስትና ማቅረብ ይኖርበታል፡፡

11. መ/ቤቱ የተሻለ አማራጭ ካገኘ ጨረታውን ሙሉ በሙሉ ወይም በከፊል የመሰረዝ መብቱ 

የተጠበቀ ነው፡፡

12.አሸናፊ የሆነው ድርጅት ዕቃውን እስከ መ/ቤት ድረስ አጓጉዞ ማምጣት የሚችል፡፡

ለተጨማሪ መረጃ፡- 09-16-04-21-07/ 09-23-36-60-69፣

በሲዳማ ብ/ክ/መ የዳዬ ከተማ 
አስተደደር ፋ/ኢ/ል/ጽ/ቤት

የግልጽ ጨረታ ማስታወቂያ
በአማራ ብሔራዊ ክልላዊ መንግስት የሰ/ሽዋ ዞን የቀወት ወረዳ ፍ/ቤት የመስሪያ ቤታችን ለተለያዩ አገልግሎቶች 

ከዚህ በታች የተዘረዘሩ እቃዎችን በግልጽ ጨረታ በ2016 በጀት ዓመት የተለያዩ እቃዎች አወዳድሮ መግዛት 

ይፈልጋል፡፡

ሎት (1) የጽ/መሣሪያ፤ ሎት (2) የጽዳት እቃዎች፤ ሎት (3 ) ህትመት፤ ሎት (4) የተዘጋጀ ደንብ ልብስ እና 

ሎት(5) ብትን ጨርቅ ስለዚህ የሚከተሉትን መስፈርት የሚያሟሉ ተጫራቾች መወዳደር የሚችሉ መሆኑን 

እንገልፃለን፡፡

1. በዘመኑ የታደሰ ህጋዊ የንግድ ፈቃድ ያላቸው፤

2. የግብር ከፋይ መለያ ቁጥር ቲን (TIN) ያላቸው፤

3. የግዥ መጠኑ ከ200,000 /ሁለት መቶ ሺህ ብር/ እና በላይ ከሆነ የተጨማሪ እሴት ታክስ ማስረጃ ማቅረብ 

ይጠበቅባቸዋል፡፡

4. ተጫራቾች ከ1-3 የተዘረዘሩትን ማስረጃዎች ኮፒ በማድረግ ከጨረታ ሰነዱ ጋር ማቅረብ ይጠበቅባቸዋል፡፡

5. በጨረታ የሚሣተፉት ማንኛውም ተጫራቾች ውስጥ የተጠቀሱትን እቃዎች በሙሉ ዋጋ መስጠት 

ይኖርባቸዋል፡፡ ነገር ግን በከፊል ሞልቶ የቀረበ ተጫራች ከውድድሩ ውጪ ይሆናል፡፡

6. የጨረታው ውድድር በጥቅል መሆኑን እናሣውቃለን፡፡

7. ማንኛውም ተጫራቾች ከላይ በተገለፀው የአንዱን ሎት ወይም የምትሞሉትን ጠቅላላ ድምር የጨረታ 

ማስከበሪያ 2% በማሲያዝ የጨረታ ማስከበሪያው ሲፒኦ ከሆነ ኦርጅናሉን ወይም በጥሬ ገንዘብ የተያዘ ከሆነ 

የደረሰኙን ፎቶ ኮፒ ከፋይናንስ ወይም ዋጋ ማቅረቢያ ፖስታ ውስጥ አስገብተው ማቅረብ ይጠበቅባችኋል፡፡

8. ተጫራቹ ለእያንዳንዱ የጨረታ ሰነድ የማይመለሰ ብር 50 /ሃምሳ ብር/ በመክፈል ከቢሮ ቁጥር 11 ማግኘት 

ይቻላል፡፡

9. ተጫራቹ የሚገዛውን ወይም የሚያቀርበውን እቃዎች ዝርዝር ከጨረታ ሰነድ ላይ ማግኘት ይቻላል፡፡

10. ተጫራቾች በሚወዳደሩበት ጨረታዎች ለእያንዳንዱ ሰነድ ህጋዊ ማስረጃዎች እና ጨረታ ማስከበሪያ 

አለማቀረብ ከውድድሩ ውጪ እንደሚያስደርግ ተገንዝበው በተናጠል ሰነዶቹን እና የጨረታ 

ማስከበሪያቸውን ማስገባት ይጠበቅባቸዋል፡፡

11. የጨረታ ሰነድ ማስታወቂያ በወጣበት ቀን ጀምሮ ባሉት 15 ተhታታይ ቀናት የሚቆይ ሲሆን ጨረታው 

በ16ኛው ቀን ከጠዋቱ 3፡00 ሰዓት ላይ ተዘግቶ በዛው እለት ከቀኑ 3፡30 ሰዓት ተጫራቾቹ ወይም ህጋዊ 

ወኪሎቻቸው በተገኙበት ጨረታው ይከፈታል፡፡ ነገር ግን ጨረታው የሚከፈትበት ቀን የበዓል ቀን ወይም 

ቅዳሜና እሁድ ከሆነ በሚቀጥለው የስራ ቀን ይከፈታል፡፡

12. መ/ቤቱ የተሻለ አማራጭ ካገኘ ጨረታውን በከፊልም ሆነ ሙሉ   በሙሉ የመሰረዝ መብቱ የተጠበቀ 
ነው፡፡

13. በጨረታው መሣተፍ የሚፈልጉ ስለ ጨረታው ዝርዝር ማስረጃ ከፈለጉ ቢሮ ቁጥር 11 ድረስ በአካል በመገኘት 

ወይም በስልክ ቁጥር 033-664-00-59/0598/ ማግኘት ይችላሉ፡፡

የቀ/ወ/ፍ/ቤት 

ስፖርት
        የአየር ኃይል እግር ኳስ ቡድን ሲታወስ

ቦጋለ አበበ

በኢትዮጵያ እግር ኳስ ታሪክ በሚሊተሪ ተቋማት 
የተመሰረቱ ክለቦች ትልቅ ድርሻ አላቸው።  የጦሩ 
ቡድኖች በአጠቃላይ በኢትዮጵያ ስፖርት ታሪክ 
ውስጥ ያላቸው ሚና ቀላል አይደለም።  ወደ ቀድሞ 
ስያሜው መቻል የተመለሰው መከላከያ በእግር 
ካሱም ይሁን በአትሌቲክሱ ኢትዮጵያን በተለያዩ 
ዓለም አቀፍ መድረኮች ያኮሩ ስፖርተኞችን ሲያፈራ 
ኖሯል፣ አሁንም እያፈራ ይገኛል።  በተመሳሳይ አንጋፋ 
ከሆኑ ክለቦች መካከል የአየር ኃይል ስፖርት ክለብ 
በኢትዮጵያ ስፖርት ውስጥ ትልቅ ዐሻራ ማኖር የቻለ 
ነው። 

አየር ኃይል አንጋፋውን የኦሊምፒክና የዓለም 
ቻምፒዮን ጀግናውን አትሌት ሻምበል ምሩፅ ይፍጠርን 
ጨምሮ በርካታ አትሌቶችን አፍርቷል። በእግር ኳስ 
ስፖርትም አየር ኃይል ትልቅ ስም ያለው ክለብ ነው።  
በተለይም በኢትዮጵያ እግር ኳስ ታሪክ ውስጥ ወርቃማ 
ተብሎ በሚቆጠረው በ1970ዎቹ የአየር ኃይል ቡድን 
ገናና ስም ካላቸው ጠንካራ ክለቦች አንዱ እንደነበር 
ይታወቃል።  እኛም ለዛሬ የኢትዮጵያ አየር ኃይል 
ሰማንያ ስምንተኛ ዓመቱን እያከበረ በሚገኝበት በዚህ 
ወቅት ታሪካዊውን ክለብ ከብዙ በጥቂቱ እንዳስሳለን።  

“ንብ” በሚል መጠሪያው ይበልጥ ዝነኛ የነበረውና 
በ1953 የኢትዮጵያ ዋንጫን የማንሳት ታሪክ ያለው 
የቢሾፍቱው ክለብ አየር ኃይል በመላው የአየር 
ኃይል ቤተሰቦች እንዲሁም በቢሾፍቱ እና አካባቢው 
ነዋሪዎች ዘንድ እጅግ ተወዳጅ የብዙ ደጋፊዎች 
ባለቤት ሆኖ ይታወሳል።  የአየር ኃይል ቡድን ቅዱስ 
ጊዮርጊስን ከመሳሰሉ ታላላቅ ክለቦች ጋር በተለይም 

በኢትዮጵያ ዋንጫ ያደርግ የነበረው ጠንካራ ፉክክር 
በታሪክ የተቀመጠ ነው።  በመጨረሻው የኢትዮጵያ 
ቻምፒዮና ዋንጫ ጨዋታ በ1971 ዓ.ም በአሰልጣኙ 
ሀጎስ ደስታ ይመራ ከነበረው ቡድን ሰለሞን ቢተው፣ 
መኮንን ታደሰ፣ ግርማ ካሳ፣ ኃይሌ ቦሩ፣ ጥላሁን 
ጋሻው፣ አለምሸት ለገሰ፣ ጉልላት ቢልቻ፣ ሰለሞን 
በጋሻው፣ ታደሰ ቶላ፣ አብርሃም አበበ፣ ፋንታ በላይ 
(ሜ/ጀነራል)፣ ማሞ ወልዱ፣ እሸቱ ተስማማው፣ ግርማ 
ቶንካ፣ አሰፋ ተክለማርያምና ሌሎችም የሚታወሱ 
ኮከቦች ናቸው።  

አየር ኃይል ፕሪሚየር ሊጉ በአዲስ መልኩ ከጀመረ 
በኋላ በ1998፣ 1999፣ 2000 እና 2004 ላይ የተሳተፈ 
ሲሆን 2004 ላይ በያኔው አጠራር ከብሔራዊ ሊግ 
ባደገበት ዓመት ተመልሶ ወርዶ ከአንድ ዓመት በኋላ 
በዛው እንደፈረሰ ይታወሳል። ወደ ከፍተኛ ሊግ 
በመውረዱ ምክንያት 2005 ላይ የፈረሰው አየር ኃይል 
ወይም ንብ ክለብ ለዓመታት ጉዳዩ ተዳፍኖ ቆይቷል።  

2014 ላይ ግን ዳግም በከፍተኛ ሊጉ ተቋቁሞ ወደ 
ውድድር የሚመለስበት እድል አግኝተል።  ይህም 
የመከላከያ ቢ ቡድን ወደ ከፍተኛ ሊግ ማደጉን ተከትሎ 
የሁለቱ ክለቦች ኃላፊዎች ተነጋግረው በአየር ኃይል 
እግር ኳስ ክለብ በመተካት በ2015 ዳግም ለማቋቋም 
እና በከፍተኛ ሊግ የሚወዳደርበትን እድል ማግኘት 
ነበር።  ለዚህም አየር ኃይል አዛዥ ሌተናል ጀኔራል 
ይልማ መርዳሳን ጨምሮ ሌሎች የሥራ ኃላፊዎች 
ትልቅ አስተዋፅኦ አበርክተዋል።  

ከአስር ዓመት በኋላ ራሱን ዳግም ወደ እግር 
ኳሱ የተመለሰው አየር ኃይል ከኢትዮጵያ ከፍተኛ 
ሊግ ውድድር ላይ ካለፈው 2015 ጀምሮ በመሳተፍ 
ጉዞውን ሲጀምር አሰልጣኝ ደምሰው በፍቃዱ በዋና 

አሰልጣኝነት መርተውታል።  ንብ በሚል የቀድሞ 
ስያሜው በከፍተኛ ሊግ እየተወዳደረም ሁለተኛ ዓመቱ 
ላይ ይገኛል።  በ2016 የከፍተኛ ሊጉ ፉክክር በምድብ ሀ 
የሚገኘው ንብ ከቀናት በፊት 5ኛ ሳምንት ጨዋታውን 
ከሲልጤ ወራቤ ጋር አድርጎ 1ለ1 በሆነ ውጤት 
መለያየቱ ይታወቃል።  የፊታችን ማክሰኞም የውድድር 
ዓመቱ ስድስተኛ መርሃ ግብሩን ከኢትዮ ኤሌክትሪክ 
ጋር ያደርጋል።  በአምስት ጨዋታዎች የሰበሰባቸው 
ሰባት ነጥቦችም በምድቡ የደረጃ ሰንጠረዥ ስድስተኛ 
ላይ አስቀምጦታል።  አንጋፋና ዝነኛው ክለብ ንብ 
በከፍተኛ ሊጉ ጠንካራ ፉክክር አልፎ በአጭር ዓመት 
ውስጥ በትልቁ የፕሪሚየር ሊግ ፉክክር ለመቅረብም 
ጥረት እያደረገ ይገኛል።  

አየር ኃይል አንጋፋውን 
የኦሊምፒክና የዓለም 
ቻምፒዮን ጀግናውን 

አትሌት ሻምበል ምሩፅ 
ይፍጠርን ጨምሮ 

በርካታ አትሌቶችን 
አፍርቷል

የጨረታ ማስታወቂያ
የቅምብቢት ወረዳ ገንዘብ ጽ/ቤት በቅምብቢት ወረዳ ውስጥ የሚገኙ ከዚህ በፊት በ”URRAP” የተገነቡ የገጠር 

ቀበሌ መንገዶች ለመጠገን፡-

1. ግሬደር፡- የመንገድ ሙሉ አካል ጠረጋ፣ ድልደሎ፣ የግራና ቀኝ ቦይ ጠረገና ቁፋሮ፣ ገረጋንቲ ብተና እና 

ማስተካከያ፤

2. ኤክስካቫተር፡- የመንገድ ገረጋንቲ ለማምረትና ለመጫን፣ ጠንካራ አለቶችን ሰባብሮ ለማንሳትና በገልባጮች 

ላይ ለመጫን፤

3. 16 ሜትር ክዩብና ከዚያ በለይ ይዘት ያላቸው ገልባጮች፡፡

4. 14 ቶንና ከዚያ በላይ ክብደት ያለው ሩሎ ምርጥ ገረጋነቲ ጥቅጣቆ፡፡

5. 18,000 ሊትርና ከዚያ በለይ ይዘት ያለው ሻዎር ትራክ፡- ውሃን ካለበት ስፍራ በማምጣት በተበተነ ገረጋንቲ 

ላይ ለማርከፍከፍ በጨረታ አወዳድሮ ለማሰራት ይፈልጋል፡፡

ስለዚህ የዘመኑን ግብር የከፈላችሁ፣ ቫት ተመዝጋቢ የሆናችሁ፣ ህጋዊ ተጫራቾች የሆናችሁ ወይም በህጋዊ 

መንገድ የተደራጁ እና TIN ቁጥር ያላቸው እንዲሁም በመንገድ ስራ ላይ ስራ ልምድ ያለው የማሽኑን 

ኦፕሬተርና የስራው መስክ ባለሙያ ፎርማን ማቅረብ የሚችሉ ይህ ማስታወቂያ ከወጣበት ቀን ጀምሮ በ15 

ተከታታይ የስራ ቀናቶች ውስጥ በቅምብቢት ወረዳ ገንዘብ ጽ/ቤት በግንባር በመቅረብ ዝርዝር መጠይቆችን 

የያዘውን ሰነድ በማይመለስ በብር 200 (ሁለት መቶ) ብር በካሽ መግዛት ይችላሉ፡፡

•	 ተጫራቾች በጨረታ ሰነድ ላይ በዝርዝር የተመለከተውን የጨረታ ማስከበሪያ ዋስትና በካሽ ወይም ሲፒኦ 

“CPO” ማስያዝ አለባቸው፡፡

•	 ተጫራቾች በተዘጋጀው የዋጋ ማቅረበያ ሰነድ ላይ በመሙላት በሰም በታሸገ ኤንቨሎፕ ኦርጅናልና ፎቶ 

ኮፒ በመያዝ ለዚሁ በተዘጋጀ የጨረታ ሳጥን ውስጥ እስከ 22/4/2016 ቀን 8፡00 ሰዓት ድረስ ማስገባት 

ይኖርባቸዋል፡፡ 

•	  ጨረታው በዚሁ ዕለት በ22/04/2016 ዓ.ም 8:30 ሰዓት ተጫራቾች ወይም ሕጋዊ ተወካዮች በተገኙበት 

ይከፈታል፡፡ ተጨማሪ መግለጫዎች ተዘጋጅቶ በሚሸጠው በጨረታ ሰነዱና በስፔስፍኬሽኑ ላይ በዝርዝር 

ይገኛል፡፡

ማሳሰቢያ፡- ጨረታውን ያሸነፈ ድርጅት ካሸነፈበት ቀን ጀምሮ በ15 ቀናት ውስጥ ውሉን ፈጽሞ ስራውን 

የመጀመር ግዴታ አለበት፡፡

•	 መስሪያ ቤቱ የተሻለ መንገድ /አማራጭ/ ካገኘ ጨረታውን በሙሉ ወይም በከፊል የመሰረዝ መብቱ በህግ 

የተጠበቀ ነው፡፡

አድራሻ፡- ከአዲስ አበባ ወደ ደሴ በሚወስደው መንገድ 78 ኪሎ ሜትር ሸኖ ከተማ

ለበለጠ መረጃ ስ.ቁ፡- 09-24-97-85-65/ 011-687-02-11

በኦሮሚያ ክልል ሰሜን ሸዋ ዞን የቅምብቢት ወረዳ 
ገንዘብና ኢኮኖሚ ትብብር ጽ/ቤት

በድጋሚ የወጣ የጨረታ ማስታወቂያ
ኬር የሕፃንና ቤተሰብ ድርጅት ከቻይልድፈንድ ጋር በአጋርነት የሚሠራ ድርጅት ሲሆን ቆሻሻ ፕላስቲክ መጭመቂያ 
ማሽን /vertical waste plastic Baling press machine/ ከዚህ በታች በተገለጸው ስፔስፊኬሽን አወዳድሮ 
መግዛት ይፈልጋል፡፡ ከዚህ በታች የተቀመጠውን መስፈርቶች የምታሟሉ ድርጅቶች መወዳደር የምትችሉ መሆኑን 
እንገልጻለን፡፡
1. የታደሰ ንግድ ፈቃድ ያላቸውና የዘመኑን ግብር የከፈሉ፤
2. መልካም የስራ አፈጻጸም ማቅረብ የሚችሉ፤
3. የጨረታ ማስከበሪያ በባንክ በተረጋገጠ “CPO” 5,000 ብር ማስያዝ የሚችሉ፤
4. ተጨማሪ እሴት ታክስ ተመዝጋቢ የሆኑ እና የግብር ከፋይ መለያ ቁጥር ያላቸው፤
5. በአንድ ሳምንት የጊዜ ገደብ ውስጥ ማቅረብ የሚችሉ ተወዳዳሪዎች ይህ ማስታወቂያ ከወጣበት ቀን አንስቶ 

በሰባት ተከታታይ ቀኖች ውስጥ የምታቀርቡበትን ዋጋ በመሙላት በሰም በታሸገ ኤንቨሎፕ በድርጅቱ 
ቅርንጫፍ ጽ/ቤት በአዳማ ሲቲ እሬቻ ቀበሌ አዳማ ራስ ሆቴል ጎን ቲም የገቢያ ማእከል ቢሮ ቁጥር 36 
በማስገባት መወዳደር የምትችሉ መሆኑን እናሳውቃለን፡፡ የጨረታው ሰነድ የሚገባው በስራ ቀን ጨረታው 
ከወጣበት ቀን ጀምሮ በ8ኛው ቀን ከጠዋቱ በ 5፡00 ሰዓት ሆኖ የሚከፈተው ግን ሕጋዊ ተጫራቾች ወይም 
ተወካዮች በተገኙበት በዕለቱ በ5፡30 ሰዓት ይሆናል፡፡

Vertical Waste Plastic Baling Press Machine, hydraulic or pneumatic structures to 
weigh down plastic materials. Product Specification

Capacity 15 Ton

Platen Size 1000 (1) * 900 (b) mm

Phase 3 Phase

Oil Tank Capacity 60 L

Voltage 220-380V

Working Fluid Hydro Enklo 63

Power Source Electric
Power 3 HP
Hydraulic Pressure 2700 PSI

Country of Origin Made in India

ማሳሰቢያ፡-
ለተጨማሪ መረጃ በ09-12-31-98-93/ 09-11-84-21-14 መደወል ይችላሉ፡፡

ድርጅቱ የተሻለ አማራጭ ወይም መንገድ ካገኘ በጨረታው አይገደድም፡፡

ኬር የሕፃንና ቤተሰብ ድርጅት



40አዲስ ዘመን  እሁድ  ኅዳር   30 ቀን 2016 ዓ.ም 

በብርሃንና ሰላም ማተሚያ ድርጅት ታተመ

ዕለተ ሰንበት 

ለልጆች

የልጅነት ጊዜ - በ‹‹ኑ ጭቃ እናቡካ አንድ ቀለም ፌስቲቫል››
እየሩስ ተስፋዬ

ሰላም ልጆች እንዴት ናችሁ? ሳምንቱ እንዴት አለፈ? 
ትምህርት እና ጥናት እንዴት ነው? ልጆች የእረፍት 
ጊዜያችሁን እንዴት ነው የምታሳልፉት? ምን መጫወት 
ያስደስታችኋል? መቼም ለእናንተ ብዙ ጨዋታዎች 
እንዳሉ ታውቃላችሁ አይደል?፣ ለምሳሌ መሀረቤን 
አያችሁ ወይ? አኩኩሉ፣ አባሮሽ፣ ድብብቆሽ ሱዚ፣ ሰኞ 
ማክሰኞ፣ ጢባጢቤ፣ ብይ፣ ሸርተቴ እና የመሳሰሉትን 
መጥቀስ ይቻላል። 

ባሳለፍነው ቅዳሜ ኅዳር 22 ቀን 2014ዓ.ም በመስቀል 
አደባባይ በተከናወነው የ‹‹ኑ ጭቃ እናቡካ አንድ ቀለም 
ፌስቲቫል›› እነዚህን ጨዋታዎች ልጆች ከቤተሶቦቻቸው 
ጋር እንዴት እንዳሳለፉት እናቀርብላችኋለን።  

ልጆችዬ በፌስቲቫሉ ላይ ልጆች ከወላጆቻቸው ጋር 
በመሆን ጭቃ በማቡካት እንዲሁም በጭቃ ጀበና ሲኒ፣ 
እንስራ፣ ድስት፣ ሳህን፣ የተለያዩ ፊደላት እና የተለያዩ ቅርፃ 
ቅርፆችን ሠርተዋል።  በተጨማሪም  አባሮሽ፣ ጥምጣም፣ 
ሱዚ፣ ሰኞ ማክሰኞ እና ሌሎች ጨዋታዎችን ከመጫወት 
በተጨማሪ በግመል እና በፈረስ ላይ በመንሸራሸር ደስ 
ብሏቸው አሳልፈዋል።  

ናኦድ ኃይለ ማያርም  ይባላል።  ሰባት ዓመቱ ነው።  
የአንደኛ ክፍል ተማሪ ሲሆን፤ በፌስቲቫሉ ላይ ከአባቱ 
ጋር ጥምጣም ሲጫወት ነበር ያገኘነው።  ብዙ ነገር 
እንደተመለከተ እና ብዙ ጨዋታዎችን እንደተጫወተ 
የሚናገረው ናኦድ፤ ጥምጣም እና ሌሎች ጨዋታዎችን 
በመጫወት ቀኑን በደስታ ማሳለፉን ይናገራል። 

በፌስቲቫሉ ሙዚቃ፣ ውዝዋዜ እና የተለያዩ 
ትዕይንቶች የነበሩ ሲሆን፤ ልጆች እና ወላጆች ደስ የሚል 
ጊዜን በጋራ አሳልፈዋል።   ልጆችዬ ነጠላ፣ ጋቢ እና ሌሎች 
አልባሳት በጥጥ እንደሚሠሩ ታውቃላችሁ  አይደለም?፤ 

ድሮ ድሮ እንደ አሁኑ ሽመና ሳይስፋፋ በፊት እናቶቻችን 
ጥጥ በመፍተል ለጋቢ እና ሌሎች አልባሳት ያዘጋጁ ነበር።  
በዚህ ፌስቲቫል ጥጥ እንዴት እንደሚፈተል ልጆች ሲማሩ 
ተመልክተናል። 

የ11 ዓመት ታዳጊ የሆነችው ቢታንያ ዓለሙ በግመል 
ላይ ስትንሸራሸር አግኝተናት ነበር።  በዕለቱ ሰኞ ማክሰኞ 
በመጫወት፣ ጥጥ እንዴት እንሚፈተል በመማር 
እና በጭቃ ሰሃን በመሥራት ከቤተሰቦቿ ጋር በደስታ 
ማሳለፏን ትናገራለች።  

እሺ ልጆች ‹‹ወፍጮ ከመነጁ››  ሲባልስ ሰምታችኋል? 
እንደ አሁኑ የኤሌክትሪክ ወፍጮ ሳይስፋፋ በፊት 
እናቶቻችን የተለያዩ እህሎችን በመፍጨት ምግብና  
መጠጥ ለማዘጋጃነት ይጠቀሙበታል።  ልጆችዬ የድሮ 

ሰዎች ጎበዞች ናቸው 
አይደል?፣ በርግጥ 
ይህ የወፍጮ ዓይነት 
አሁንም ቢሆን 
በገጠራማው የሀገራችን 
ክፍል ይጠቀሙበታል።  

ሌላዋ የዚህ 
ፌዚቲቫል ታዳሚ 
ቤተልሔም ዓለሙ 
የስምንተኛ ክፍል 
ተማሪ ስትሆን ልክ 
እንደሌሎቹ ልጆቹ ሁሉ 
አስደሳች የሚባል ጊዜ 
አሳልፋለች።  የተለያዩ 
ነገሮችን በፊስቲቫሉ 
ተመልክታለች።   ጭቃ 

በማቡካት ለቤተሰቦቿ 
ፍቅሯን ገልፃለች።  ብዙ ጊዜ ባይሆንም ከዚህ በፊት በቤቷ 
ጭቃ እያቦካች ተጫውታለች።  

ሱዚ የተሰኘውንና ከዚህ በፊት ተጫውታ 
የማታውቀውን ጨዋታ በዚህ ፌስቲቫል  ላይ 
ተገኝታ ተጫውታለች፤ አጨዋወቱንም ተምራለች።  
በተጨማሪም ጥጥ በመፍተል እና እህል እንዴት 
እንደሚፈጭ አውቃለች።  በዚሁ አጋጣሚ ቤተልሔም 
ልጆች እንደዚህ ዓይነት ጨዋታዎችን ሲጫወቱ ጥንቃቄ 
ማድረግ እንዳለባቸው መክራለች።  

ወይዘሮ ሀና ገብረ ክርስቶስ ከልጇ ጋር ሱዚ 
ስትጫወት ነበር ያገኘናት።  ከዚህ ቀደም ልጅ ሆና 
ትጫወታቸው የነበሩትን ጨዋታዎች ከልጇ ጋር 
በመጫወቷ ደስተኛ ናት።  ጨዋታዎቹም የልጅነት 

ሕይወቷን ተመልሳ እንድታስታውስ መለስ ብላ 
እንድታስታውስ አድርጓታል።  በጭቃ ጀበና እና ስኒ 
በመሥራት ጥሩ ጊዜ አሳልፋለች።     

በዚሁ «ኑ ጭቃ እናቡካ አንድ ቀለም ፌስቲቫል» 
በልዩ ቤተሰባዊ ፍቅር ከነገ ተስፋዎች ከሆኑት ሕፃናት 
ጋር ጥሩ ጊዜ አሳልፈናል ይላሉ የፕሮግራሙ አዘጋጆች።  
ከልጆቻችን ጋር በውሃ እየተንቦራጨቅን፣ ጭቃ እያቦካን 
እና በውሃ እየተራጨን በደስታ አብረን እየፈነደቅን 
አይረሴ ጊዜ አሳልፈናል።  ጢባጥቤ፣ ሱዚ፣ ቴዘር፣ ብይ፣ 
ሴንተር፣ ሰኞ ማክሰኞ እና ሌሎች በርካታ ኢትዮጵያዊ 
የልጅነት ጨዋታዎችን ሀገራዊ እሴቶቻችንን ሲሞክሩ 
እና ሲጫወቱ አይተናል።  «የነገ ተስፋዎቻችን፤ እድግ 
በሉልን! አብቡልን ሲሉም» ምርቃታቸውን ሰጥተዋል።  

በ«ኑ ጭቃ እናቡካ አንድ ቀለም ፌስቲቫል» 
ላይ በተለያየ ምክንያት መሳተፍ ላልቻሉ እንዲሁም 
ከልጆቻቸው እና ከወዳጆቻቸው ጋር መጫወት 
የሚፈልጉ ቤተሰቦች እንዲህ ያለውን ቀን ለማሳለፍ 
አንድ ዓመት መጠበቅ አይጠበቅባቸውም የሚሉት 
አዘጋጆቹ፤  22 ከድንበሯ ሆስፒታል ጀርባ በሚገኘው 
ማዕከል ዘወትር ከሰኞ እስከ እሁድ በመምጣት መታደም 
እንደሚቻል ይጠቁማሉ።  

ልጆች እና ወላጆች መጥተው ጭቃ እያቦኩ፣ ጥጥ 
እየፈተሉ፣ እህል እየፈጩ፣ እየወቀጡ እና በሌሎች 
የልጅነት ጨዋታዎች ሲደሰቱ እንዲውሉም ይጋብዛሉ።  
ልጆችዬ በፌስቲቫሉ ላይ ልጆች ከቤተሰቦቻቸው ጋር ጥሩ 
ጊዜ እንደነበራቸው ለማወቅ ችለናል።  ታዲያ ልጆችዬ 
ለሁሉም ነገር ጊዜ እና ወቅት እንዳለው በመረዳት ማጥናት 
ባላባችሁ ሰዓት ማጥናት፤ መዝናናት ባለባችሁ ሰዓት 
ደግሞ መዝናናት እንዳለባችሁ መዘንጋት የለባችሁም።  
ታዲያ ሁልጊዜ እንደምንላችሁ ጥንቃቄ አይለያችሁ!

ልጆች በፌስቲቫሉ የተለያዩ ነገሮችን እንደተማሩ ተናግረዋል፣

